
ነጥበ መቐይሮነጥበ መቐይሮዝመጽእ ዝመጽእ 
ሓድሽ ሓድሽ 

ምዕራፍ ምዕራፍ 
ቤትና ቤትና 

ስድራቤት ሓዘን ዘይዓጸዉሉ ስድራቤት ሓዘን ዘይዓጸዉሉ 
ሓደጋ ቍጽሪ በረራ 370ሓደጋ ቍጽሪ በረራ 370

ኣብ 1916 ዝተሃንጸ ማያዊ ...ኣብ 1916 ዝተሃንጸ ማያዊ ...

ርሑስ ሓድሽ ዓመት - 2025!

ኢሳቕ፡ ኩሉ ዘማልአ ዘመናዊ ኢሳቕ፡ ኩሉ ዘማልአ ዘመናዊ 
ኣጥቃዓይኣጥቃዓይ

ሃማመተኤ፡ ዝተዓመ መደባት ኣተባባዒ ውጽኢት ከምእተረኽቦ ገሊጹሃገራዊ ማሕበር መንእሰያትን 
ተመሃሮን ኤርትራ፡ ብ27ን 28ን 
ታሕሳስ - ገምጋም ንጥፈታት 2024 
ብምክያድ፡ ኣብ ውጥን ስራሕ 2025 
ዘትዩ። 
 ብሓለፍቲ ክፍልታት ማእከላይ 

ቤት-ጽሕፈትን ዞባታትን፡ ከምኡ’ውን 
ብወከልቲ ንኡሳን ዞባታት ኣብ ዝቐረበ 
ጸብጻባት፡ ኣብ ምምሕዳራት ከባብን 
ኣብያተ-ትምህርትን ዝለዓለ ኣተኩሮ 
ብምግባር፡ ፖለቲካውን ውድባውን 
ንቕሓትን ተሳታፍነትን መንእሰያትን 
ተመሃሮን ዘበርኹ፣ ድሌትን ተገዳስነትን 
ኣብ ትምህርቲ ዘዕብዩ፣ ማሕበረ-ቁጠባዊ 
ንቕሓት ዘደንፍዑ፣ ከምኡ’ውን መደባት 
ባህልን ዜናን ዘሐይሉ ኣድማዕቲ 
መደባት ከምእተተግበሩ ተገሊጹ።
 ብዘይካ’ዚ፡ ካብ ቤት-ትምህርቲ፡ 

ምምሕዳር ከባብን ንኡስ ዞባን ዝተበገሰ 
ምህዞኣውን ጥበባውን ውድድራት 
ዘጠቓለለ ቅነ-ውዳበታት፣ ብሓያል ናይ 
ውድድር መንፈስ ኣብ ኩለን ኮለጃት 
ዝተኻየደ ፈስቲቫላት፣ ከምኡ’ውን 
ንሃበርም ተመሃሮ ዝተዋህበ ሽልማታትን 

ጽልዋኡን ብዕምቈት ተገምጊሙ። 
 ንብድሆታትን ብልጫታትን ኣብ 

ምምሕዳራት ከባቢ ብዝምልከት 
ኣብ ዝቐረበ መዛተዪ ወረቐት ድማ፡ 
ኣብ ጉዳይ ስነ-ምግባርን ምዕቃብ 
ብሉጽ ክብርታትን ዝካየድ ጎስጓሳት 
ብዝሓየለ ክደፋኣሉ፣ ጽልዋ መዘና 

ደራኺ ተራ ስለዘለዎ፡ ኣብ’ቶም 
ንጡፋት ኣባላት ብዝሓየለ ክስራሕ፣ 
ኣድማዕነት ንጥፈታት ማሕበር ኣብ 
ጨናፍር ኣብያተ-ትምህርትን ኮአጃትን 
ንምርግጋጽ ዕቱብ ንጥፈታት ክካየድ፣ 
ጸገማት መጐዓዝያ፡ መሳለጥያን ቤት-
ጽሕፈትን ፍታሕ ክናደየሉ፣ ኣብ ኩሉ 

ዝካየድ ንጥፈታት ድማ ምዕሩይነት 
ጾታን ብዙሕነትን ኣብ ግምት ክኣቱ፡ 
ኣብ ሓባራዊ መረዳእታ ተበጺሑ። 
 ኣቦ-መንበር ሃማመተኤ ኣቶ 

ሳልሕ ኣሕመዲን ኣብ ዝሃቦ መዛዘሚ 
ቃል፡ ኣብ ምምሕዳራት ከባቢን 

ኣብያተ-ትምህርትን ፍሉይ ኣተኩሮ 
ብምግባር ዝተሰላሰለ ናይ ምብራኽ 
ንቕሓት መደባት ኣተባባዒ ውጽኢት 
ከምእተረኽቦ ጠቒሱ፡ ኣብ 2025 ቀንዲ 
ኣተኩሮ ማሕበር ኰይኑ ክቕጽል 
ስለዝዀነ፡ ምትሕብባር ኣካላት ህግደፍ፡ 
መሓውር ምምሕዳራትን ሚኒስትሪ 
ትምህርትን ብዝሓየለ ክቕጽል ጸዊዑ።

መደበር ፈልሲ ገለብ፡ ኣብ ዕቃበ ኣከባቢ ኣበርክቶ ትገብር
መደበር ፈልሲ ገለብ ብእተዳልዎ 

ፈልስታት መበቈላውን ዘይመበቈላውን 
ኣግራብ፡ ኣብ ንጥፈታት ምግራብን 
ዕቃበ ኣከባብን ልዑል ኣበርክቶ ትገብር 
ከምዘላ፡ ክኢላ ልምዓት ሃብቲ ገረብ 
ኣቶ በረኸት መብራህቱ ገሊጹ።
 ኣብ’ዚ ዓመት’ዚ 300 ሽሕ 

ፈልሲታት ከምዘዳለወት፡ 90 ሚእታዊ 
ካብኡ ቀላሚጦስን ዒቃን፣ እቲ ዝተረፈ 
ድማ ኣውሊዕ፡ ሰራው፡ ጋባ፡ ቡን፡ ካስያን 

ሉሲንያን ከምዝዀነ እውን ሓቢሩ።
 ዝዓበየ ክፋል ናይ’ቲ ፈልስታት 

ብኮም ደረጃ ኣብ ዝተሓዝአን 
ዝተዓቃበን ቦታታት፣ እቲ ዝተረፈ 
ኣብ መንግስታዊ ትካላት፡ ናይ እምነት 
ቦታታት፡ ኣብያተ-ትምህርቲን መቓብር 
ሰማእታትን ከምእተተኽለ፡ ኣቶ በረኸት 
ኣነጺሩ።
 ንዝመጽእ ዓመት ዝኸውን 

ፈልሲታት ንምድላው ኩሉመዳያዊ 

ምቅርራባት ይገብሩ ከምዘለዉ ጠቒሱ 
ድማ፡ ምስ ተዳለወ ን11 ምምሕዳራት 
ከባቢ ከምዝዕደል ኣብሪሁ።
 ኣብ መወዳእታ ኣቶ በረኸት፡ 

ንጥፈታት ምግራብ ብምድንፋዕ 
ዝባደመ ኣከባቢ ኣብ ንቡር ንምምላስ፡ 
ኣብ 2022 ሚእቲ ሽሕ፣ ኣብ 2023 
ድማ 300 ሽሕ ከምዘፍለሱ ብምንጻር፡ 
ኣብ ባይታ ዘተባብዕ ውጽኢት ይርከቦ 
ከምዘሎ ገሊጹ።

ማሕበር መምህራን ኤርትራ 
ጨንፈር ሳዋ ጉባኤኡ ኣቃኒዑ

ኣብ 2019 ዝተመስረተ ማሕበር 
መምህራን ኤርትራ ጨንፈር ሳዋ፡ ብ29 
ታሕሳስ ካልኣይ ጉባኤኡ ኣቃኒዑ።
ኣቦ-መንበር ማሕበር መምህራን 

ኤርትራ መምህር ስምኦን መሓሪ ኣብ 
ዘስመዖ ቃል፡ ዕላማ ማሕበር ብመንጽር 
ዜግነታዊ ሓላፍነትን ሞያዊ ስነ-ምግባርን 
ድሕሪ ምዝርዛር፡ ኣብ ውሽጢ ሕብረተ-
ሰብ ኣብነታዊ ድርኺት ዝፈጥር ውዳበ 
ንምሕያልን ሓድሕዳዊ ምትሕግጋዝ 
መምሃራን ንምድልዳልን እውን 
ከምዝሰርሕ ኣረዲኡ።
ዳይረክተር ቤት-ትምህርቲ ዋርሳይ-

ይከኣሎ መምህር ርእሶም ገብረሂወት 

ብወገኑ፡ ማሕበር መምህራን ኤርትራ 
ሞያውን ናይ ምትሕግጋዝን ማሕበር 
ስለዝኾነ፡ ነፍሲ-ወከፍ መምህር ንዕብየትን 
ምዕባለን ማሕበር ኣበርቲዑ ክሰርሕ 
ኣዘኻኺሩ።
ኣብ መወዳእታ ተጋባእቲ፡ ንንጥፈታት’ቲ 

ጨንፈር እትመርሕ ኣካያዲት ኣካል 
ድሕሪ ምምራጽ፡ ብሞት ንዝተፈልየ 
ኣባል ማሕበር ዝኽፈል ደበስ ክብ ክብል፣ 
ንዝሓመሙን መጽናዕታዊ ወረቓቕቲ 
ከዳልዉ ንዝደልዩን መምህራን ድማ 
ሓገዝ ክግበረሎም ብምዝኽኻር፡ ንምዕባለ 
ማሕበር ካብኦም ዝጥለብ ከበርክቱ ዘለዎም 
ድልውነት ኣረጋጊጾም።

ሰገነይቲ - ምርጫ ኣመሓደርቲ ተኻዪዱ
ኣብ 18 ምምሕዳራት ከባቢ ንኡስ ዞባ 

ሰገነይቲ፡ ናይ ስራሕ ግዜኦም ንዝኣኸለ 
ንምትካእ፡ ምርጫ ኣመሓደርቲ፡ ኣካየድቲ 
ስራሕን ኣነባበርትን ተኻዪዱ።
 ኣብ’ዚ ካብ 18 ክሳብ 29 ታሕሳስ 

ዝተኻየደ ምርጫ፡ 2 ኣመሓደርትን 
10 ኣካየድቲ ስራሕን ደቂ-ኣንስትዮ 
ዝርከብኦም 36 ኣመሓደርቲ ከባቢታትን 
ኣካየድቲ ስራሕን ተመሪጾም።

 ኣመሓዳሪ ናይ’ቲ ንኡስ ዞባ ኣቶ 
ዓብደልቓድር ሓጅ ዓሊ ኣብ ዝሃቦ 
መብርሂ፡ ኣቐዲሙ ዝተኻየደ ጐስጓሳት 
ኣብ ስሉጥነት ናይ’ቲ መስርሕ ዓቢ ተራ 
ከምዝነበሮ ብምጥቃስ፡ ተመሪጾም ዘለዉ 
ኣመሓደርቲ ከባባን ኣካየድቲ ስራሕን 
ንህዝቦም ብቕንዕና ከመሓደሩ፣ ህዝቢ 
ድማ ኣብ ስርሖም ክተሓጋገዞም ተላብዩ።
 እዚ ከም’ዚ ኢሉ እንከሎ፡ ኣብ 38 

ዓድታት’ውን ኣነባበርቲ ተመሪጾም።



ሓዳስ   ኤርትራ

ታደሰ ተኽለታደሰ ተኽለ

ኣብ ታሪኽ ዝዓበየ ‘ድልያ ዝጠፍአት ነፋሪት’ኣብ ታሪኽ በረራ ነፈርቲ መጐዓዝያ፡ 
ፍሉይ ቦታ ሒዙ ዝርከብ መልሲ 
ዘይተረኽቦ ፍጻመ - 239 ገያሾን 
ሰራሕተኛታትን ሒዛ ቅድሚ 10 ዓመት 
ናይ ዝተሰወረት ነፋሪት ኣሰር ንምርካብ 
ከም ብሓድሽ መስርሕ ድልያ ክጅመር 
ማሌዥያ ትበጋገስ ከምዘላ ተሓቢሩ።
 ካብ ርእሲ ከተማ ማሌዥያ ክዋላ 

ላምፑር ተበጊሳ ብናይ ለይቲ በረራ ናብ 
በይጂንግ ርእሲ ከተማ ቻይና እትጐዓዝ 
ዝነበረት ቍጽሪ በረራ 370፣ ድሕሪ ሰዓት 
ኣብ ዘይመልአ ካብ ራዳር ምስ ተሰወረት 
ክሳዕ ሕጂ ከምዘይተረኽበት ይፍለጥ። 
ቅድሚ ሕጂ፡ ብሓያሎ ዓለም ለኻውያን 

ዳህሰስቲ ውቅያኖስ ዝተኻየደ ጽዑቕ 
ፈተሻታት ድሕሪ ብዙሕ ድኻምን ናይ 
ሚልዮናት ዶላራት ክሳራን ኣብ 2018 
ከም እተቛረጸ ይዝከር። ኣብዚ ኣብ ታሪኽ 
ሓደጋ በረራታት ኣዝዩ ምስጢራዊ ዝዀነ 
ኣጠፋፍኣ ነፋሪት፡ ስድራቤት ተሳፈርቲ 
ብዘይ ተስፋ ምቝራጽ ዘካየድዎ ጻውዒት 
መዕለቢ ንምሃብ ማሌዥያ ከም ብሓድሽ 
ድልያ ክትጅምር ኣገዲድዋ ኣሎ።
ነፋሪት ምስ ተሰወረት ድሕሪ ሒደት 

መዓልታት ፈተሻ ክጅመር እንከሎ፡
ኣውስትራልያን ሓያሎ ሃገራትን 
ብዝተሳተፈኦ ወፈራ 4.5 ሚልዮን 
ትርብዒት ኪሎሜተር ስፍሓት ዘለዎ ማያት 
ንሽዱሽተ ሳምንታት ዝኣክል ተፈቲሹ። 
ድሕሪኡ ድማ ካብ ኣውስትራልያ 
ኣስታት 2800 ኪሎሜተር ርሒቑ ኣብ 
ዝርከብ ከርሲ ማያት ዳህሳስ ተኻይዱ። 

ኣብዚ 120 ሽሕ ትርብዒት ኪሎሜተር 
ዝሸፈነ ጐርጓር፡ ሳብማሪናትን ነፈርቲን 
ዝተሳተፈኦ እዩ ነይሩ።
ኣብዚ እዋን ድማ ኣብ ሕቡራት 

መንግስታት ኣመሪካ መደበር ዘለዎ ‘ኦሻን 
ኢንፊኒቲ’ ዝተባህለ ቅድሚ ሕጂ ኣብ 
ህንዳዊ ውቅያኖስ ዳህሳስ ዘካየደ ትካል፡ 
ኣብ ካልእ ስፍራታት እቲ ውቅያኖስ 
ክፍትሽ ተዳልዩ ኣሎ።
እታ ነፋሪት ካብ ራዳር ምስ ተሰወረት፡ 

ናብ በይጂንግ ዘይኰነስ ናብ ካልእ ስፍራ 
ኣንፈት ቀይራ ተጓዒዛ ክትከውን ከም 
እትኽእል ኣብቲ እዋን ክኢላታት እታ 
ሃገር የረድኡ ነይሮም። ኣብ ወተሃደራዊ 
ራዳራት ብዝተረኽበ ንባብ፡ እታ ነፋሪት 
ናብ ማሌዥያ ከምእተመልሰትን ንደሴት 
ፔናንግ ጐስያ ብጫፍ ደሴት ሱማትራ 
ንምዕራብ ገጻ ከም ዝሃተፈትን ይሕብር። 

እቲ ዜና ውዑይ እንከሎ ድማ 26 ሃገራት 
ዝተሳተፈኦ ብርቱዕ ፈተሻ ተኻይዱ 
ነይሩ። ነዳዲ ክሳብ እትውድእ ተጓዒዛ 
ኣብ ዓሚቝ ማያት ደቡባዊ ውቅያኖስ 
ህንዲ ወዲቓ ክትከውን ከምእትኽእል 
እውን ኣብ ዜናታት ይቃላሕ ነይሩ።
 በረራ ነፈርቲ ዝከታተል ሳተላይት 

ብዝሃቦ ሓበሬታ፡ ኣብቲ ዝተጠርጠረ 
ከባቢ፡ ቻይና ኣውስትራልያን ኣመሪካን 
ዝተሳተፈኦ ጽዑቕ ዳህሳስ ተኻዪዱ 
ነይሩ። ኣብ መንጽር ገማግም ኣፍሪቃ 
ኣብ እትርከብ ደሴት ሪዩንዮን ዝተገዝዐ  
ኣካል ነፋሪት ስለ ዝተረኽበ ድማ ከም 
ሓባሪ ተወሲዱ - ትካላት ፈተሻ ከርሲ 
ማያት ህንዳዊ ውቅያኖስ ክሳብ ዝርብርባ 
ጐርጒረን ኣቋሪጸንኦ። እቲ ጸምበለል 
እናበለ ዝተረኽበ ኣካል ነፋሪት ኰነ ኢሉ 
ንምንድንጋርን ብተስፋ ንምንጥልጣልን 

ኣብቲ ቦታ ዝተደርበየ ክኸውን ከም 
ዝኽእል ዝጠርጠሩ ወገናት እውን 
ነይሮም። ብማዕበል እናተደፍአ ካብ 
ርሑቕ ማያት ዝተጓዕዘ ክኸውን እውን 
ይኽእል።
ኣብቲ ዝጠፍኣትሉ መጀመርታ 

ኣዋርሕን ድሕሪኡ ኣብ ዝሰዓበ ክልተ 
ዓመታትን ኣዝዩ ኣደናጋሪ ሓበሬታታት 
ይቃላሕ ነይሩ። ናብ በይጂንግ ንሰሜን 
ሸነኽ ዝተጓዕዘት ነፋሪት ብኣንጻሩ ኣሽሓት 
ኪሎሜተራት ኣብ ዝርሕቕ ደቡባዊ 
ምዕራብ ክትምለስ ዝገበራ እንታይ 
ክኸውን ይኽእል ዝብል ሰብ ዝፈጥሮ 
ዕላላት ኣብ ማሕበራዊ መራኸቢታት 
ዑደት ይገብር ነይሩ።
ኣስታት 64 ሜትሮ ቁመት ንጋድም 

ዘለዋ ገዛፍ ቦይንግ ብዘይኣሰር ክትጠፍእ 
ተሰሚዑ ዘይፈልጥ ተመኵሮ ብምንባሩ፡ 
ሰባት ናይ ፈጠራ ወረታት ዘበጋግሱሉ 
ኣጋጣሚ ኰይኑ ነይሩ። ኣንፈት ቀይራ 
ካብ ሰሜን ናብ ደቡብ ኣንጻር ተጓዒዛ 
ዝብል ሓሳብ “ሓሶት” ከም ዝዀነ 
ዝገልጹ፡ በይጂንግ ከይበጽሐት ናብ ካልእ 
ከም ‘እተጨውየት’ ይጥርጥሩ። ካልኦት 
ከኣ ከይተበገሰት እንከላ ኣንፈት ዝቕይር 
ውዲት ኣብ ናውታ ተፈጺሙ ክኸውን 
ከምዝኽእል ይግምቱ። 
ቍጽሪ በረራ 370 ዝተሰወረትሉ 

ቅንያት ኣብ መንጽር ደቡባዊ ጫፍ 
ክፍለ ኣህጉር ህንዲ ብዝርከባ ደሴታት 

ሞልዲቭስ፡ ትሕት ኢላ እትበርር ገዛፍ 
ነፋሪት ተራእያ ምንባራ ገፈፍቲ ዓሳ 
መስኪሮም ነይሮም። እታ ዝተባህለት 
ነፋሪት ግና በረራ 370 ከምዘይነበረት 
ኣብዝተኻየደ ምጽራይ ተፈሊጡ።
ቍጽሪ በረራ 370 ናብ እኩባት 

ደሴታት ዴጎ ጋርሲያ ኣቕኒዓ ክትከውን 
ከምእትኽእልን፡ ኣብተን ደሴታት ካብ 
ዝርከብ ምስጢራዊ ወተሃደራዊ መዓስከር 
ምዕራባውያን ብዝተተኰሰ ጸረ ነፈርቲ 
ተሓምሺሻ ክትከውን ከምእትኽእልን 
ይውረ ነይሩ። ናብቲ ሕዙእ ሃዋህው 
እንድሕር ሰሊዃ፡ ሽበራዊ መጥቃዕቲ 
ርእሰ ቅትለት ንምክልኻል ብዝተተኰሰ 
ኣጽዋር ተባሪዓ ክትከውን ከምእትኽእል 
ሓሳባት ዝሃቡ ወገናት ነይሮም። ኣብቲ 
ከባቢ ወተሃደራዊ መዓስከር ዘለዋ ኣመሪካ 
ግና፡ ዝተጸግዐት ነፋሪት ከምዘይነበረት 
ገሊጻ። 
ብገያሾ ተጨውያ ኣብ ሕቡእ 

ስፍራ ተታሒዛ ከም እትህሉ ዝሕብሩ 
ወገናት እውን ኣብታ ነፋሪት ብናይ 
ሓሶት ፓስፖርት ዝንቀሳቐሱ ክልተ 
ኢራናውያን ኢድ ክነብሮም ከም ዝኽእል 
ግምት ሂቦም። እቶም ኢራናውያን ግና 
ብዝተሰርቀ ፓስፖርት ናብ ኤውሮጳ 
ክሰግሩ ዝፍትኑ ኮብለልቲ ምንባሮም 
ተፈሊጡ። መንነት ኣብታ ነፋሪት ዝነበሩ 
ገያሾ ሓንቲ ብሓንቲ ተጸኒዑ፡ ንጭውያ 
ነፋሪት ዝጥርጠሩ ግና ኣይተረኽቡን። 
ብጀካ ሓደ።

ስድራቤት፡ ሓዘን ዘይዓጸዉሉ ሓደጋ ቍጽሪ በረራ 370ነፋሪት ቍጽሪ በረራ 370 ኣስታት 
40 ደቓይቕ ምስ ተጓዕዘት፡ ናይ ነዊሕ 
ዓመታት ልምዲ ዝነበሮ ወዲ 53 ዓመት 
ኣብራሪ ካብ ማሌዥያ ንዝከታተለዎ 
ዝነበሩ ሰራሕተኛታት መቈጻጸሪ 
ጉዕዞ ነፈርቲ “ደሓን ሕደሩ” ዝብል 
መልእኽቲ ፈንዩ። ዝበጽሓቶ ስፍራታት 
ዝሕብር መሳርሒታት ተበቲኹ ምስ 
ናይ መጐዓዝያ ራዳር ዝነበራ ርክብ ድማ 
ኣቋሪጻ። ኣብ ምድሪ ዝነበሩ ወተሃደራዊ 
ራዳራትን ካብ ሰማይ ዝከታተል ናይ 

ሳተላይት መጸናጸኒን ግና ይዕዘብዋ ነበሩ። 
እታ ነፋሪት ናብ በይጂንግ ዘይኰነስ 

ኣንፈታ ንድሕሪት መሊሳ ኣሽሓት 
ኪሎሜተራት ተጓዒዛ ኣብ ሰማያት 
ህንዳዊ ውቅያኖስ ከም ዝበጽሐት ድማ 
ሓበሬታ ተኣኪቡ። ኣብራሪ ብርእሰ 
ቅትለት ዝፈጸሞ ስርሒት ክኸውን 
ይኽእል ኢሎም ርእይቶ ንዝህቡ ወገናት 
ግና፡ ናይ ብዙሕ ዓመታት ተመኵሮ 

ዝነበሮ ተኣማኒ ሰራሕተኛ ናብ ከምዚ 
ዓይነት ፍጻመ ዘብጽሕ ጠባያት ኣርእዩ 
ከምዘይፈልጥ ብተደጋጋሚ ክንገር 
ጸኒሑ እዩ። ዝበጽሓቶ ስፍራ ዝሕብር 
መሳርሒ ብኢድ ሰብ ከም ዘይሰርሕ 
ምብታኹን፡ ምስ ራዳር ዝነበራ ርክብ 
ምቍራጹን ብውሳነ ሰብ ዝተዋደደ 
ስርሒት ከም እተፈጸመ ዘርኢ መረዳእታ 
ምዃኑ ይንገር። ብኻልኦት ተፈጺሙ 
ክኸውን ዝኽእል እኳ እንተዀነ፡ ኣውራ 
ተጠርጣሪ ግና መራሒኣ ካፒተን ዛህራይ 
ኣሕመድ ክኸውን ይኽእል። ቅድሚ 
ገለ ሳምንታት ኣብረርቲ ብዝለማመዱሉ 
ቀዋሚ ጋቢና (ሲሙሌተር)፡ እታ ነፋሪት 
ዝወሰደቶ ጉዕዞ ብልምምድ ኣጽኒዕዎ 
ከምዝነበረ ኣብቲ መሳርሒ ካብ ዝተረኽበ 
ሓበሬታ ተረኺቡ ነይሩ። መዝገብ በረራ 
እታ ነፋሪት ከይተረኽበ ግና ተሓታቲ 
ክርቋሕ ኣይክእልን።
ኣብ ታሪኽ በረራ ዓለም ሓያሎ 

ተመሳሳሊ ምስዋር ነፈርቲ መጐዓዝያ 
የጋጥም እኳ እንተነበረ፡ ኣጠፋፍኣ በረራ 
370 ብምስጢራዊ ኩነታት ዝተሸፋፈነ 
ብምዃኑ ዝዓበየ ተገዳስነት ረኺቡ ኣሎ። 

ስድራቤት ተሳፈርቲ ክሳዕ ሕጂ ሓዘኖም 
ስለ ዘይዓጸዉ መዓልቦ ከይተረኽበ 
ንመንገዲ ኣየር ማሌዥያ ጸቕጢ ምግባር 
ኣየቋረጹን።
ዓመታዊ ልዕሊ 30 ሚልዮን በረራ 

መጐዓዝያ ኣየር ከምዝካየድ ዝሕብሩ 
ዓለም ለኸ ጸብጻባት፡ ህይወት ሰብ 
ዝጠፍኣሉ ሓደጋትት ግና ኣዝዩ ውሑድ 
ኣጋጣሚ ምዃኑ ይፍለጥ። ኣብ ቀረባ ግዜ 
ኣብ ግንቦት 2016 ካብ ፈረንሳ ናብ ካይሮ 
ትበርር ዝነበረት መንገዲ ኣየር ግብጺ ኣብ 
ኣየራት ማእከላይ ባሕሪ ምስ በጽሐት ናብ 
ዓሚቝ ማያት ማእከላይ ባሕሪ ተነቚታ፡ 
66 ሰባት ሒዛ ኸኣ ጠፊኣ። 
ግብጻውያን ክኢላታት ኣብ ኣስከሬናት 

ገያሾ ናይ ነታጒ ቀመማት ከም ዝረኸቡ 
ብምግላጽ ኣሸበርቲ ዘጻወድዎ ተተኳሲ 
ሓደጋ ከምዘውረደ ገሊጾም። እዚ ኣበሃህላ 
እዚ ድኽመት ጸጥታን ፈተሻን መዓርፎ 
ነፈርቲ ፈረንሳ ስለ ዘመላኽት ፈረንሳውያን 
ቀልጢፎም ካልእ ምኽንያት ኣቕሪቦም። 
ኣብ ጋቢና ኣብረርቲ ዝተወለዐ ሓዊ ካብ 
ቍጽጸር ወጻኢ ከይዱ ንውሽጣዊ ኣካላት 
እታ ነፋሪት ከም ዝጐልበቦ ኣረዲኦም። 

ኣብራሪ ኣብ ጋቢና ሽጋራ የትክኽ ነይሩ 
ይኸውን ብምባል ነቲ ጠንቂ ናብቲ 
መንገዲ ኣየር መሊሶምዎ።
ምዕቡል መጐዓዝያ ገያሾ ካብ ዝጅመር 

ካብ ሰላሳታት ንነጀው፡ ድሕሪ ንቕሎ 
ተሰዊረን ዝተረፋን ኣሰረን ዝጠፍአን 
መንገዲ ኣየራት ብዙሓት ክዝከራ 
ይኽእላ እየን። ኣብ ኣየራት ውቅያኖስ 
ሓደጋ ኣጋጢምወን ናብ ማይ ዝንቈታ 
ንምርካብ ኣዝዩ ኣጸጋሚ ብምዃኑ ሰፈፍ 
ዝብል ቍርጽራጽ እንድሕር ተረኺቡ 
ሰብ ብህይወት ናይ ምርካብ ተስፋ 
ከምዘየለ ይረጋገጽ።
ኣብቲ ቅድሚ ሕጂ ዝተኻየደ 

ድልያታት በረራ 370፣ ኣብ መንጽር 
ምብራቕ ኣፍሪቃ ኣብ ዝርከብ ማያት 
ህንዳዊ ውቅያኖስ ካብ ማደጋስካር ክሳብ 
ገማግም ታንዛንያ ናይታ ነፋሪት ይኸውን 
ዝበሃል ቍርጽራጽ ከም እተኣርየ 
ይፍለጥ። እንተዀነ ግና ጠንቂ ምጥፋእ 
ናይታ ነፋሪት ብዕሊ ከይተፈልጠ፡ ቀንዲ 
ኣካላታ ከይተረኽበ፡ ናይ በረራ ሓበሬታ 
ዝህብ ‘ጸሊም ሳንዱቕ’ ዝመዝገቦ ጸብጻብ 
ከይተነበ፡ ስድራቤት ገያሾ ክድቅሱ 
ኣይክእሉን። ብብልሽት ኮምፕዩተር 
ኣንፈታ ቀይራ ክትከውን ይኽእል ዝብል 
ጥርጣረ፡ እቲ መንገዲ ኣየር ነጺግዎ 
እዩ። ምስ ምቍጽጻር በረራ ዘራኽቡ 
መሳርሒታት ምብታኾም ግና ብውዲት 
ሰብ ዝተፈጸመ ተግባር ክኸውን ከም 
ዝኽእል መንገዲ ኣየር ማሌዥያ 
ይኣምን። መን ገይሩዎ ዝብል ሕቶ ግና 
እቲ ቀንዲ ናውታ ከይተረኽበ መልሲ 
ኣይርከብን። 
እታ ቦይንግ 777፣ ናይ 18 ሜትሮ 

ብራኸ፡ 64 ሜትሮ ንውሒ ቁመትን፡ ካብ 
ጫፍ ናብ ጫፍ 61 ሜትሮ ንጋድም 
ዝተዘርግሐ ግልግለ (ክንፊ) ኸኣ ነይሩዋ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ምሉእብርሃን ሃብተገብርኤል

ተስፋኣለም የማነ

ሳምራዊት ሃብተ

ቍሪ ታሕሳስ ግዝኣቱ እናሓየለ’ዩ 
ዝኸይድ ዘሎ። ድሕሪ ሰዓት ሽዱሽተ 
ዝወርድ ኣሰሓይታ ደራሪብካ ጥራይ 
ኢኻ እትጻወሮ። ኣብ ሞደርና ካፈ 
ኮይነ’የ ሰብ ዝጽበ ዘለኹ። ኣብቲ 
ገበላ ስለ ዘለኹ ኵሉ ምንቅስቓሳት 
ናይ ጐደና ሓርነት ብህዱእ መንፈስ 
እየ ዝከታተሎ ዘለኹ። ዝበዝሕ ሰብ 
ጃኬቱ ደራሪቡ’ዩ ካብን ናብን ዝብል 
ዘሎ። ምጭውቲ ከተማ ኣስመራ 
ድማ ንሓድሽ ዓመት ንምቕባል፡ 
ብዝተፈላለየ ዘብለጭልጭ ነገራት 
ተሰላሊማ ኣላ። ንሓዳስ ዓመት፡ 
ሓዳስ መርዓት መሲላ ወቂባ  
ትጽበያ ኣላ። ደቃ ድማ ነዛ ሓዳስ 
ዓመት ብሰላም ክንቅበላ ንሸባሸብ 
ኣለና። ንኣእምሮና ዲና ንስጋና 
ዘዐግብ ነገራት ክንገብር ግን 
ሓደ ሕቶ እዩ። ዝበዝሕ ዓመታት 
ንስጋና ከነሕጕስ ሆ እናበልና 
ኢና ተቐቢልና። ፈቐዶ ኣብያተ-

መዘናግዒታት ኣቲኻ ብምጭፋር፡ 
ወጋሕ ፈታሕ ብምባል ትቕበላ። 
ናይቲ ሆ ክትብሎ ዝሓደርካ ድማ 
ድኻም ስለ ዘስዕበልካ ንባሕቲ ጥሪ 
ኣብ ዓራት ተጋዲምካ ትቕበላ። 
ንስጋኻ ከተሐጕስ ኢልካ ዝሓሰብካዮ 
ብድኻም ተዘሪርካ ትውዕል።

ግን ክሳብ መዓስ’ዩ ንሓድሽ 
ዓመት ብኸምዚ ገይርካ ምቕባል 
ክቕጽል? ክንዲ’ቲ ንስጋና 
እነውጽኣሉ ወጻኢታት፡ ንኣእምሮና 
ኣይነውጽኣሉን ኢና። ኣብ ድሮ 
ሓድሽ ዓመት ኣሽሓት ገንዘብ 
ንዘሩ። ንኣእምሮና ዝኸውን ሓንቲ 
መጽሓፍ ግን ኣይንገዝእን  ኢና። 
ንህይወትና፡ ልዕሊ ግዝያዊ ሓጐስ፡ 
ነብስና ምምዕባል እዩ ዝጠቕማ። እቲ 
ኣብ ድሮ ሓድሽ ዓመት ዝጠፍእ 
ገንዘብ፡ ናይ ሰለስተ ወርሒ ወይ 
ናይ ሽዱሽተ ወርሒ ኮርሳት ክወስድ 
ዝኽእል ገንዘብ እዩ። ንሕና ግን 

ኣእምሮና ብጥርሑ ገንዘብና ኣብ 
ምምላእ ከርስና ጥራይ ነውዕሎ። 
ነቲ የሕርር ዘብለና ነገራት፡ ጽባሕ 
ንግሆ ንዘጣዕሰና፡ ዘይውሁብ ሂብና 
ንጽለለሉ። 

እቲ ገታኢ ዘይብሉ ግዜ ግን 
ደው ከይበለ ከም ፈጣን ባቡር 
ይሕንበብ። ሓድሽ ዓመት፡ ዓመት 
ዓመት ከነኽብር ዕድሜና ድማ 
ብድርብራብ ቍጽርታት ተደማሚሩ 
እቲ ከነፍርየሉ ዝግበኣና ዕድመ 
ሓሊፉ ብእርጋን ይትካእ። ተጣዒስካ 
ዘይትካእ ድማ ይኾነካ። ብኻ ዘረባ 
ድኻ ከም ዝበሃል ብኻ እናበልና 
ነሕልፎ። እዛ ናይ ሎሚ ሓድሽ 
ዓመትከ ንኣእምሮይ ዶ ንስጋይ 
እተሐጕስ ዓመት ክገብራ ከም ዘለኒ፡ 
ድሮ ምስ ውሽጠይ ተላዚበ ኣለኹ። 
ገ እናበሉኻዶ…. እዩ ነገሩ።

ዝመጽእ ሓድሽ ምዕራፍ ቤትናዝመጽእ ሓድሽ ምዕራፍ ቤትና

እዚ ኣብ መዘክረይ ዝጽሕፎ 
ዘበለ ብድሕረይ ንዓኹም 
ምዃኑ ሕጂ ይርደኣኒ ኣሎ። 
እቲ ክጽሕፎ ዝሓስብ ዝነበርኩ 
ኵሉ ስለ ዘይጸሓፍክዎ ሕማቕ 
ይስምዓኒ ኣሎ። ሰብ ኣብ ዕድሜኡ 
ምሉእ ክገብሮ ዝኽእል ነገራት 
ክትግምትዎ እንተ ኽኢልኩም 
ውሑድ ኣይኰነን። ኣብዛ ነዛ 
ጽሕፍቲ ተንብቡላ ዘለኹም ሰዓት፡ 
ናይ ገዛእ ነብስኹም ፍጻሜታት፡ 
ስምዒታት፡ ዝኽርታትን ካልእን 
ትጽሕፉዎ እንተ ትነብሩ፡ ካብዚ 
ናተይ ዝበዝሕ መዛግብ ዝኽሪ 
ምሃለወኩም ነይሩ። ኵሉ ዝሓለፈ 
ህይወተይ ኣብዚ መዝገበይ 
ክጸንሓኩም ይኽእል’ዩ። ምናልባት 
እንተ ዘይውሒዱ። ግን ማማኹም 
ንሱ ጥራይ ኣይኰነን ህይወተይ። 
እቲ ዘሎ’ውን ኣይወሓደን።   

ኣብ መዝገበይ ዕድመ 
ቍልዕነተይ፡ ጕርዙውናይ፡ ህይወት 
ትምህርተይ፡ ኵነታት መርዓይ፡ 
ኣብ ናብራ ዝሓለፈ ህይወትና፡ 
ምስ ባባኹምን ምሳኻትኩምን ዘለኒ 
ፍቕሪ፡ ምረትና፡ ሓጐስና፡ ወዘተ. 
ኣብኡ ክጸንሓኩም እዩ። ሓደ 
ሓደ ግዜ ዓሻ ኰይነ ክጸንሓኩም 
እየ፣ ኣይትፍረዱኒ። ምኽንያቱ 
እቲ ናይ መጀመርታ ዕሽነተይ’ዩ 
ዳሓር ለበም ዝገበረኒ። ሓደ-
ሓደ ግዜ ዘይከም ሎሚ ሓራቕን 
መኛካን ጓል ኰይነ ክጸንሓኩም 
እየ፣ ሓደራኹም ኣይትጽልኡኒ። 
እዚ ትዕግስተይ ካብኡ ዘምጻእኩዎ 
እዩ። ቈልጭ-ቈለጭ እትብል 
ተስፋ ቈረጽ ኰይነ ክጸንሓኩም’የ፣ 
ሽዑ’ውን ኣይትፍረዱኒ። እዚ ሎሚ 
ዘለኒ ርግኣትን ተስፋን  ዝወለደ 
ንሱታት’ዩ። እዛ ኣብ መወዳእታ 

እትረኽቡዋ ኣደኹም፡ እቲ ኵሉ 
ዝሓለፈቶ ሕማቕን ጽቡቕን ስለ 
ዝጠቐማ ወይ’ውን ናብ ጥቕማ 
ስለ ዘውዓለቶ’ያ ከምኡ ኰይና። 
ነቲ ኵሉ ሕማቕ እትብልዎ 
ዘበለ ኣይትጽልኡዎ። ምስ 
ዕድመኹም እናዛመድኩም ኣብ 
ነብስኹም እንተላይ ረኣይዎ። እቲ 
“ማማ ጽንዕቲ ኢኺ፡” ኢልኩም 
እትንኡዱኒ፡ ካበይ ዝተሸመተ 
ጽንዓት ምዃኑ ኣብኡ ክጸንሓኩም 
እዩ።

ኣብ ዘለኹሞ ዕድመ እንከለኹ 
ዝነበረ ኵነታትን እዚ ናትኩም 
ግዜን ሓደ ከም ዘይኰነ ይርደኣኒ’ዩ 
ፍትዋት ደቀይ። ብፍላይ ሳራ ጓለይ፡ 
እቲ ኵሉ ዘቋይቘና ዝነበረ ካብ 
ምንታይ ዝተበገስ ምዃኑ፡ ኣብቲ 
ናትኪ ዕድመ እንከለኹ ዝነበረ 
ህይወተይ ምስ ኣንበብኪ ክርደኣኪ 
ምዃኑ እፈልጥ’የ። ኣብ ተመሳሳሊ 
ዕድመ ንስኺ ካባይ ኣዚኺ ከም 
እትበልጺ፡ እትልብሚ፡ እትነፍዕን 
ክንዲ ምንታይ ንማማኺ እተፍቅሪ 
ምዃንክን ጐሊሑ ክረኣየኪ 
እዩ። ብኣኺ ኣዝየ’የ ዝዀርዕን 
ዝተኣማመንን ሳሪ ጓለይ። ነቲ ኵሉ 
ቈዮቛ ፍርሐይ’ዩ መንቀሊኡ። ሕጂ 
ካብ ምንታይ ከም ዝተበገሰ ምስ 
ፈለጥኪ ኵሉ ከም ትሓድግለይ 
ጽቡቕ ገይረ እፈልጥ’የ። እቲ ዓጻፋ 
ትመልስለይ ፍቕርን ሓልዮትን፡ 
ካብ ኣደይ ክረኽቦ ዘይከኣልኩ 
ዕድል ካባኺ’የ ረኺበዮ እዛ ጓለይ። 
ሓደራኺ ኵሉ ሳዕ ከምኡ - 
ፈቃርን ሓዳግን - ኵኒ። ንደቅኺ 
ኸኣ ከማኺ ግበርዮም።

ኣቢ ወደይ ኵሉ ከይተሰከፍካ 
ተዕልለኒ ዝነበርካ፡ ኵሉ ዝሓተትካኒ 
ምኽሪ ኣብዚ ክጸንሓካ እዩ። እቲ 
ፍርቁ ካብ ሳራ ሓፍትኻ ዝረኽብክዎ 
ምኽሪ’የ ዝህበካ ነይረ። ጓል መገዲ 

እናኣምጻእኩ ክሓታ እንከለኹ፡ 
ተገሪሃ ምኽሪ ትህበኒ። ኣነ ኸኣ 
ብሻዓኣ ንዓኻ እህበካ ነይረ። 
“ንሓፍትኻ ኣማኽርኒ ዘይትብላ?” 
ክብለካ እንከለኹ ብዘይ ምኽንያት 
ኣይኰነን። ከም ኣደኻ ለባም’ያ 
ሕፍትኻ ኣቢ ወደይ። ክንዳይን 
ልዕለይን ኰይና ክትኣልየካ እየ። 
ንስኻ ከምቲ ክንዲ ኣቦኻ ኴንካ 
ኵሉ ዝዀንካለይ፡ ንዓኣ’ውን 
ከምኡ ኵነላ እዚ ወደይ። ኣቢ 
ወደይ! ንስኻን ሓይልኻ፡ ንስኻን 
ልቦናኻን፡ ንስኻን ፍቕርኻን፡ 
ንስኻን ለውሃትካን፡ ንስኻን 
መንፈዓትካን ልክዕ ቅምጥ ኢልካ 
ባባኻ ኢኻ። ነብስኻ ቀው ኢልካ 
ምስ ተመልከትካያ፡ ባባኻ ኣብኡ 
ክጸንሓካ እዩ። ድሕሪ ባባኻ ንዓኻ 
እናረኣኹ’የ ተጸናኒዐ። ብኣኻ’የ 
ህይወት ዘሪአ። ንዓኻ እናረኣኹ’የ 
ትንፋስ ሰዂዐ። በዚ ኸኣ ማማኻ 
ኵርዕትን ቅስንትን’የ። 

እዚ ኣብ ገዛና ዘሎ ሃብቲ ስለ 
ዘለኩም ጥራይ ኣይቀስንን’የ። 
ሳራ ጓለይ! ኣቢ ወደይ! እቲ ናይ 

መንፈስኩም ሃብቲ’ዩ ኣቕሲኑኒ 
ዘሎ። ሰብ ብንዋይ ወይ ገንዘብ 
ኣይኰነን ዝነብር፣ እንታይ ደኣ 
ብጥዑይ መንፈሱ’ምበር። ኣምላኽ 
ኣይወጽዓንን ኵሉ ብኣኹም 
ኣርእዩኒ እዩ። ክልተና ባባኹምን 
ማማኹምን ካብ ኣየናይ ስድራ 
ከም ዝበቘልና ኣብዚ መዝገብ 
ክትረኽብዎ ኢኹም። ሓዳር 
ዝወጻእናሉ እዋን ዝተጻሕፈ እንተ 
ኣንቢብኩም፡ ካብኡ ዝኸፍእ ምረት 
ከም ዘየለ ክትርድኡ ኣይክትሽገሩን 
ኢኹም። ፍቕርናን ሓልዮትናን 
ግን ንዅሉ ኣረሲዑና። ብስእነትና 
ዘይስክሕ ኣይነበረን! ብፍቕርናን 
ሓጐስናን ከኣ ዘይቀንእ ኣይነበረን። 
ባባኹም ንመዓልቲ ብዓሰረተ 
ኣእዳው እናሰርሐ፡ ከም ዝዀነ 
ካልእ ሰብ እናኣሐንቀቐኒ ንነብር 
ኔርና። ፍቕርናን ሓጐስናን ነዚ 
ዅሉ ገንዘብን ንዋይን በብሓደ 
ወሊዱልና። ንስኹም ከኣ ከም 
ቀደምኩም ንፍቕርናን ሓጐስናን 
ጥራይ ደኣ ሓዙ። እዚአን እንተ 
ኸይደን፡ እቲ ዘለና ዝመስለና 
ሃብቲ’ውን ደድሕሪአን’ዩ 
ዝኸይድ። እቲኣ ብማዕጾ 
ከተሳጕጉዋ እንከለኹም፡ እቲኣ 
ኸኣ ብመስኮት’ያ እተርክባ። ኣብ 
መንጎኹም ገንዘብ ሞንጎኛ እንተ 
ጌርኩም ጠፊእኩም!

ፍትዋት ደቀይ! ናተይ ሃብቲ 
ቅድም ንባባኹም ምርካበይ’ዩ። 
ሃብቲ ተራቢሑ ኸኣ ንስኻትኩም 
ተወሲኽኩም። ኣነ ንኣምለኸይ 
ልዕሊ ዅሉ ንዓኹም ስለ ዝሃበኒ’የ 
ዘመስግኖ። ምናልባት ደቀይ 
መዓረይ! ምናልባት ክልተ ኴንና 
ኢልኩም ከይተስተማስሉ። እቲ 
ንዓኹም ኣምላኽ ሂብኩም ዘሎ 
ጸጋ ካብ ብዙሓት ኣሕዋት ይዓቢ። 
ብእኡ ደኣ ኣመስግኑ። ከተስተማስሉ 
እንተ ጀሚርኩም ንዓይን ንባባኹም 
ትጐድኡ ምህላውኩም ዘክሩ። 
ምስዛ መወዳእታ ዓመት ዕድመይ 
ተብቅዕ ከም ዘላ ይፍለጠኒ ኣሎ። 
እዚ ዘጠራጥር ኣይኰነን። ተስፋ 
ስለ ዝቘረጽኩ ኣይኰንኩን ደቀ’የ! 
እኳ ደኣ ተስፋይን ሓጐሰይን 

መሊኡ ከም ጸሓይ ወጋሕታ 
ቅድድ ኢሉ ወጺኡ ኣሎ። ሰብ 
ኣብ ህይወቱ እዘን ነገራት እንተ 
ረኺቡወን ናይ መሬት ዕድሜኡ 
ዳርጋ ዝወደአ እዩ። መዓልተይ 
እንተ ዘይቀርብ ክንዲ’ዚ ሓጐስን 
ተስፋን ኣይምመልኣንን መስለኒ። 
ኣብ መንጎ ትምህርትኹም 
ከይፍለ እፈርሕ ነይረ። ግን ካብ 
ዝፈራሕኩዎ ኣይወጻእኩን። 
ነብሰይ ይነግረኒ ኣሎ። ሓደራኹም! 
ሓደራኹም! ሓደራኹም! ብኣይ 
ኣመኽኒኹም ከይትሓምቁ ወይ 
ከይትተርፉ። ነፍሰይን ነፍሲ 
ባባኹምን ቅቐስን ምእንታን 
ሓይልኹም ኣይተጕድሉ። ከምታ 
ባባኹም ክፍለ ንሓድሕድና 
ተጸናኒዕና ዝኸኣልናዮ፡ 
ድሕረይ’ውን ከምኣ ኵኑ። ከም 
ንቤትና ንዅሉ ይዅን። ህይወትና 
ይውሓዳ ይብዝሓ ምቁራት’የን። 
ኣብ ዓራት ዝደቀስክዎ’ውን 
ውሑድ ኣይኰነን’ሞ ንዕረፍተይ 
ደኣ ጸልዩ።

ኵሉ ወላዲ ክንዲ’ዚ ናተይ 
ናብዮት፡ ክንክን፡ ሓልዮት፡ ፍቕሪ፡
… ካብ ደቁ ይረክብ እንተ 
ዀይኑ ዕድለኛ’ዩ። ካብቲ ኢደይ 
ኢድኩም ይዓቢ። ሕጂ እንታይ 
ዘይገበርኩሙለይ ትደልዩ? እስከ 
ንገሩኒ? እንታይ ዝተረፈትኩም 
ኣላ? ሕሰቡ’ስከ ግዜ ክህበኩም…። 
ርግጸኛ እየ ዝረኸብኩሞ 
ነገር የለን። ምናልባት ሓንቲ 
እትመጽኣኩም ጥዕናይ እያ። ንሳ 
ኸኣ ኣይዓቕምኹም እያ። ጥዕናን 
ትንፋስን ናይ ፈጣሪ እየን። ልዕሊ 
እቲ ሰብ ዝገብሮ ጌርኩሙለይ። 
ደቅኹም ከማኹም ይዅኑለይ 
ጥራይ። ብልበይ ዝምርቐኩም 
እንቋዕ ኣይትርእዩ። ምረቓይ ብዕለት 
ፈልየ ክብጽሓልኩም ኣይጸላእኩን። 
ኣነ ኣይመነኹኹምን፡ ቃንዛይ 
ግን ትጅምረኒ ኣላ። እንተ ጀሚራ 
ኸኣ ከምታ ትፈልጡዋ እያ። 
ብጽንዓትኩም ኣርኣያ ዅኑ። እዚ 
ዝመጽእ ሓድሽ ምዕራፍ ናይ ቤትና 
እዩ። ናትና ስለ ዝዀነ ብሓጐስ 
ተቐበልዎ። ኣነ ኰነ ባባኹም ከምኣ 
እንተ ጌርኩም ኢና እንቐስን።

ንዅሎም ፈተውትና ምስጋናይ 
ኣብጽሑለይ። ኣቢ ወደይ! ኣውራ 
ንዳሃብ። ሓንቲ መዓልቲ ጽብቕትን 
ወረጃን ምዃና ነጊረካ ኣይፈልጥን 
እየ። ብኽፋእ ዘይኰንኩ መስሓቒ 
ክዀነና ኢለ’የ። ሕጂ ግን ብልበይ 
ፈትየያ፡ ተመንየያን መሪቐያን እየ። 
ሳሪ ጓለይ እታ ናተይን ናይ ሓውኽን 
ዝዓበየት እንኮ ዘይትፈልጥያ 
ምስጢርና ንሳ’ያ። ኣይትሕዝልናን 
ትዀኒ። ከም ሓውኺ ኣፍቅርያ፣ 
ደጊም ሳልሰይትኹም ንሳ’ያ። 
ይእከለኒ በሉ!

ዝረሳዕክዎ’ባ ኣቢ እተን ትማሊ 
ንሳራ ካብ ጁባኣ ዝወሰድካላ 
ምለሰላ... ክክክ።

ፍቱው እተብለኩም ማማኹም!

ሳራ ሰሎሞን ሳራ ሰሎሞን 

ምሉእብርሃን ሃብተገብሪኤልምሉእብርሃን ሃብተገብሪኤል

ነጥበ መቐይሮ18 ክፋል

 “እቲ ዝበለጸ መምዘኒ መሰረታዊ ክብሪ፡ 
ኣብ ድንጋጸ ወይ ብቝባቘ ሱሩ ዝሰደደ 
እዩ። እወ ንስቅያት ካልኦት ሰባት ክሳብ 
ክንደይ ከም ስቅያትና ገይርና ንርድኦ እዩ።” 
- ሀርበርት ማርከስ
“ኩሎም ስነ ፍልጠታት ሕጂ ኣብ 

ትሕቲ ሓደ ግዴታ ኣለዉ። እወ ኣብ 
መጻኢ ንፈላስፋታት እንታይ ዓይነት ባይታ 
ከንጽፉሎም ከም ዘለዎም ክዳለዉ ኣለዎም። 
እዚ ማለት ንግድላት ክብርታት ኣብ 
ምፍታሕን ንሓቀኛ ክብርታት ቀዳምነታት 
ኣብ ምስራዕን ክሕግዙ ይግባእ።” - 
ፍረደሪክ ኒቸ
ክብርታት ክንብል እንከለና፡ ነቶም 

መሰረታውያን ኣካላት ናይ ስነ ልቦናዊ 
ኣቃውማናን መንነትናን ኢና እነመልክት 
ዘለና። ንሕና በቲ ኣብ ህይወትና ዝያዳ 
ኣገዳሲ ነገር ንምርካብ እንመርጾ ኢና 
እንግለጽ። በቶም ኣብ ህይወትና እንሰርዖም 
ቀዳምነታት ኢና እንግለጽ። 
ኣብ ህይወትና ንገንዘብ ልዕሊ ኹሉ ነገር 

እንሰርዖ እንተ ዄንና፡ ፈቲና ጸሊእና በቲ 
ዘዋህለልናዮ ገንዘብ ኢና እንግለጽ። እቶም 
ውሉፋት ሓሽሽ፡ ሽጋራን ኣልኮላዊ መስተን 
ዝዀኑ ሰባት፡ በቲ ወልፎም ከም ዝግለጹ ካብ 
ማንም ዝተኸወለ ኣይኰነን። 
ገዛእ ርእስና ኪነሚን ኰይና ትስማዓና እንተ 

ዀይና - ፍቕሪ፡ ዓወት ወይ ጥልቂ ቅርበት 
ዝግብኡና ኰይኖም ኣይስምዑናን እዮም። 
እዚኦም ተመሊሶም ብመንገዲ ተግባርና፡ 
ቃላትና ከምኡ እውን፡ ውሳነታትና መን 
ምዃንና ይገልጹና። 
ኣብ ገዛእ ርእስና እንገብሮ ለውጢ፡ 

ኣብ ኣሰራርዓ ክብርታትና ለውጢ ከም 
ዘስዕብ ክንግንዘቦ ይግብኣና። ሓደ ትራጀዲ 
ከጋጥመና እንከሎ፡ ሕሪ ሕራይ ገይሩ እዩ 
ዘዕንወና። እቲ ምኽንያት ጓሂ ስለ ዝተሰምዓና 
ጥራይ ዘይኰነ፡ ንሓደ ክብሪ እንህቦ ዝነበርና 
ስለ ዝኸሰርና እውን እዩ። 
ነቲ ክብሪ እንህቦ ዝነበርና ክንከስር እንከለና፡ 

ንኽብሪ ህይወት ንባዕሉ ኣብ ምልክት ሕቶ 
ከነእትዎ ኢና እንጅምር። ንመጻምድትኻ 
ክብሪ ክትህባ ግድን እዩ። ንሳ ብሞት እንተ 
ተፈልያትካ፡ ህይወትካ ምሉእ ብምሉእ 
ዝዓነወት ኰይና ክትስምዓካ ትኽእል እያ። 
ንስኻ መን ምዃንካ ናብ ምሕታት ክትሰግር 
ትኽእል። 
መዓስ እዚ ጥራይ፡ ንኽብርታትካ ከም ሰብ 

ኣብ ምልክት ሕቶ ተእትዎ። ነቲ ብዛዕባ 
ዓለም ዘለካ ፍልጠት ከይተረፈ ኣብ ምልክት 
ሕቶ ከተእትዎ ትኽእል ኢኻ። 
ሳዕቤን ናይ እዚ ከቶ ቀሊል ክኸውን 

ኣይክእልን እዩ። ናብ ናይ ህላወ ቅልውላው፡ 
ከምኡ እውን ናይ መንነት ቅልውላው 
ክሸምመካ ይኽእል እዩ። እቲ ምንታይሲ፡ 
እንታይ ክትኣምን ከም ዘለካ፡ እንታይ 
ስምዒት ክሓድረካ ከም ዘለዎ ወይ እንታይ 
ክትሰርሕ ከም ዘለካ ክወጃበረካ ይኽእል እዩ። 
ኣብ መወዳእታ ግዳ፡ ገለ መዋጽኦ ክትምህዝ 
ይግባእ።  
ኣብ እዛ ዓለም ብህይወት ክሳብ ዝሃለኻ 

ማእለያ ዘይብሎም ምኽርታት ከጓንፉኻ 
ይኽእሉ እዮም። ምኽሪ ኣይጽላእን እዩ። 
ኣብ መወዳእታ ግዳ፡ ነየናይ ምኽሪ ክትቅበል፡ 
ነየናይከ ክትነጽግ ከም ዘለካ ንዓኻ እዩ 
ዝምልከት።
 እዞም ዝስዕቡ ምኽርታት እንተ 

ዘጋጥሙኻ፡ ነየንኦም ኰን ምተቐበልካ 
ትኸውን፥
• “ህይወት ማለት ናትካ መንበሪ ገዛ 

ምውናን ከምኡ እውን፡ ኣብ እዋን ህጹጽ 
ኵነታት ዝጠቕመካን ምስ ሸምገልካ ዋሕስ 
ዝዀነካን ገንዘብ ምውህላል እዩ።” 
• “ህይወት ማለት ንቕድሚት ምምራሽ፡ 

ገዛእ ርእስኻ ምርግጋጽ ከምኡ እውን፡ ሰባት 
ከም ዘኽብሩኻ ምግባር እዩ።”
• “ዓወት ኣብ ህይወት ክሳብ ክንደይ 

ህቡብ ኴንካ ወይ ክንደይ ሰባት ኣፍቂሮምኻ 
እዩ።”
• “ብዓይኒ ኣምላኽ ክቡር ስለ ዝዀንካ 

ኣኻሊ እዩ።”
• “ዓወት ኣብ ህይወት ብገንዘብ እዩ 

ዝምዘን።”
• “ህይወት ማለት ሕጕስ ምዃን እዩ።”
• “ጥዕና እንተ’ልዩካ፡ ካልእ ኣየድልየካን 

እዩ።”
• “ትምህርቲ ኣገዳሲ እዩ። ብዘይካ 

ኣእምሮኻ ኩሉ ነገር ክወስዱልካ ይኽእሉ 
እዮም።”

• “ህይወት ማለት ምስ ካልኦት ሰባት 
ምክፋልን ምፍቓርን እዩ።” 
ተገዳስነታትካ፡ ኣረኣእያኻን ባህርያትካን 

መብዛሕትኡ ግዜ ክብርታትካ ምስ ነገራት፡ 
ሓሳባት ወይ ሰባት እተኣሳሰሩ ብዛዕባ 
ምዃኖም የመልክቱልካ እዮም። እቲ 
ኣበርቲዑ ሰሪሑ ነገራዊ ሃብቲ ወይ ኣብ ባንክ 
ብርኩት ገንዘብ ከዋህልል ዝደሊ ሰብ ምስ 
ነገራት እተኣሳሰረ እዩ። 
ብኻልእ ሸነኽ ገለ ሰባት ምስ ሓሳባት፡ ክልሰ 

ሓሳባትን ኣምራትን ክቱር ፍቕሪ ኣለዎም። 
እዞም ሰባት ስትራተጂታት ሓንጺጾም 
ንእተሓላለኹ ግድላት ፍታሓት ይፈጥሩ። 
ከም እዚኦም ዓይነት ሰባት ምስ ሓሳባት 
እተኣሳሰሩ ክብርታት ዘለዎም እዮም። 
 ምስ ካልኦት ምስራሕ ወይ ምስ 

ካልኦት ሰባት ኣብ እትህልወሉ ብሓቂ ባህታ 
ዝፈጥረልካ እንተ ዀይኑ፡ ክብርታትካ ምስ 
ሰባት-እተኣሳሰሩ ተባሂሎም ይፍለጡ።
 ድምር ናይ እዞም ሰለስተ 

ክብርታት ክህልወካ ክትብህግ ዘይከኣል 
ኣይኰነን። የግዳስ ካብ እዞም ሰለስተ 

ክብርታት ዝያዳ ኣጕሊሕካ እትርእዮ 
ክህልወካ ይኽእል። ንስኻ ምስ ኣየኖት 
ክብርታት ኢኻ ብቐዳምነት እትተኣሳሰር?
 ንኽብርታትና ምጽራይ ኣገዳሲ 

መዳይ ርእሰ ምዕባለና እዩ። እናሓንሳእ 
ንኣገደስቲ ምርጫታት ህይወትና ብመሰረት 
ጸቕጢ መዘና፡ ብሓለፍትና ወይ ሓይሊ 
ፕሮፓጋንዳ ውሳነታት ንህበሎም ኢና።
 ንህይወትና በቲ ብሓቂ ቅኑዕ 

ኢልና እንኣምነሉ መንገዲ ኣብ ክንዲ 
እንመርሓ፡ በቲ ካልኦት ሰባት ካባና ዝጽበይዎ 
እንመርሓ ውሑዳት ኣይኰንናን። ብዙሕ 
ግዜ ኣተሓሳስባን ትጽቢታትን ሕብረተሰብናን 
ካልኦትን ብብዙሕ ሸነኽ ንውልቃዊ 
ክብርታትና ይጸልዉዎ እዮም። ምእንቲ 
እዚ፡ ምትእስሳር ክብርታትና ብገዛእ ርእስና 
ዝምራሕ ዘይኰነ፡ ብኻልኦት ሰባት ዝምራሕ 
ይኸውን። እቲ ርዱእ ውጽኢት ድማ፡ ኣብ 
መስርሕ ክብርታትና ስምዒት ዘይውሕስነት 
ይስማዓና ወይ ብቐሊሉ ሸቖጥቆጥ እንብል 
ንኸውን።  
ዊልያም ኣርተር ዋርድ ብዛዕባ ህይወት 

ሰፊሕ ጽሑፋት ኣበርኪቱ እዩ። ንሱ 
ንህይወት ብሓጺር ክገልጾ እንከሎ፡ ከም እዚ 
ዝስዕብ ጽሒፉ ነይሩ፥
• ዕንደራ ህይወት ንምምሃር እዩ።
• ዕላማ ህይወት ንምዕባይ እዩ።
• ተፈጥሮ ህይወት ንምልዋጥ እዩ።
• ብድሆ ህይወት ንምውጋድ እዩ።
• እንታይነት ህይወት ንምሕላይ እዩ። 
• ዕድል ህይወት ንምግልጋል እዩ።
• ምስጢር ህይወት ንምትብባዕ እዩ።
• ቀመም ህይወት መሓዛ ንምዃን እዩ።
• ጽባቐ ህይወት ምሃብ እዩ።
• ባህታ ህይወት ምፍቃር እዩ።

ሕቶ ክብርታት
ብዛዕባ ውልቃዊ ስርዓተ ክብርታትካ ንቑሕ 

ምስ ኰንካን ብኸመይ ኣብ ተግባር ከም 
እተውዕሎን ምስ ተገንዘብካ፡ ኣብ ክንዲ ካልኦት 
ሰባት ንስርዓተ ክብርታትካ ከመሓድርዎ 
እተፍቅደሎም፡ ባዕልኻ ከተማሓድሮ ይግባእ። 
 ሃንተር ሉዊስ ኣብ እታ፡ “A 

Question of Values” ዘርእስታ ብልጽቲ 
መጽሓፉ ብዛዕባ ኣገዳስነት ምምሕዳር ገዛእ 
ክብርኻ ኣዕሚቝ ጽሒፉ ኣሎ፣ “ሰባት ብዛዕባ 
ገዛእ ክብርታቶም ክሓስቡ የድልዮም እዩ። 
ብዛዕባ ክብርታትና ኣዕሚቝና ንሓስብ። 
ንስለ ገዛእ ርእስና ንሓስብ። ውልቃውያን 
ክብርታት እምብዛ ኣገደስቲ እዮም። 
ብዘይክብርታት ከቶ ህይወት ከነስተማቕር 
ኣይንኽእልን ኢና። ብዘይክብርታት ዕላማ 
ዘለዎን ኣዕጋብን ህይወት ክህልወና ማለት 
ዘበት እዩ።”
 ንሓቀኛ ክብርታትና ብኸመይ ንሓቀኛ ክብርታትና ብኸመይ 

ክንእልሾም ንኽእል? እቲ ብዶክተር ኤስክንእልሾም ንኽእል? እቲ ብዶክተር ኤስ. 
ሳይመን እተባህለ ሊቕ ዝማዕበለ ‘ምንጻር 

ክብርታት’ ኣብዚ መዳይ ሓጋዚ እዩ። 
ዶክተር ሳይመን ነዚ ዝስዕብ ሓሳባት የካፍለና፣ 
“እዚ ሜላ ነቶም ንስኻ ክትስዕቦም ዘለካ 
ክብርታት ዝድርት ኣይኰነን። ንትሕዝቶን 
ሓይልን ክብርታትካ ኣብ ምግምጋም ግዳ 
ሓጋዚ ክኸውን ይኽእል እዩ። እዚ ርእሰ-
ጸብጻብ እዩ ክንብሎ ንኽእል ኢና። ዝርዝራዊ 
ፍቕዲ ናይ መንፈስን ሩሕን እውን፡ 
ክኸውን ይኽእል። እዚ ሜላ ኣብ መንጎ 
ኣማራጺታት ብናጻ ንኽትውስን ዝሕግዝ 
መሳርሒ እዩ። ኣብ እቶም ንዓኻ ትርጕም 
ህይወት ዝህቡኻ ንኽትውስንን ከተተግብርን 
ዝሕግዝ ኣገባብ እዩ።
 ብመሰረት ዶክተር ሳይመን ብመሰረት ዶክተር ሳይመን 

መስርሕ ምንጻር ክብርታትመስርሕ ምንጻር ክብርታት - ንምምራጽ፡ 
ምሽላምን ምትግባርን የጠቓልል፥
# ምምራጽ
• ብናጻ ምምራጽ’
• ካብ ኣማራጺታት ምምራጽ፡
• ብድሕሪ ነፍሲ ወከፍ ሳዕቤናት እቶም 

ኣማራጺታት እንታይ ከም ዘሎ ኣብ ግምት 
ምእታው።
# ምሽላም
• ምሕላም፡ ምንኣድን በቲ ምርጫ ሕጕስ 

ምዃንን።
• ነቲ ዝወሰድካዮ ምርጫ ብግልጺ 

ምርግጋጽ።
#ምትግባር
• ብምርጫኻ መሰረት ገለ ነገር ምግባር 

ወይ ስጕምቲ ምውሳድ፡
• ኣብ ገለ ቅጥዕታት ህይወት ደጋጊምካ 

ምዕያይ።
ቅድሚ ሓደ ነገር ሓቀኛ ክብሪ ምዃኑ፡ 

ነቶም ጸኒሖም ዝዝርዘሩ ሸውዓተ ረቛሒታት 
ከማልእ ይግብኦ። ምሉእ ክብሪ ክህልወና 
እንከሎ፣ ኣተሓሳስባና፡ ስምዒታትናን 
ተግባርናን ኣብ ስኒት ይዓልቡ። እቲ እንሓስቦ፡ 
እንዛረቦ፡ ዝስማዓናን እንዓዮን ምስ ዝሳነዩ፡ ኣብ 
ህይወትና ብርኡይ ይትግበሩ። 
ነቶም ሸውዓተ ረቛሒታት በሉ ቅርብ 

ኢልና ንርኣዮም፥
• ብናጻ ምምራጽ፦ ብናጻ ምምራጽ፦ እዚ ማለት ነቶም 

ምርጫታት ብንቕሓትን ደይመደይ ኢልናን 
ባዕልና ክንወስዶም እንከለና እዩ። ኣብዚ 
ደረጃ እንተ በጺሕና፡ ንጸቕጢ ወለድና 
ክንብድሆ ንጀምር። ንኣብነት ወለድና 
ዘምጽኡልና ዘይኰኑ፡ ባዕልና ንዝሓረናያ 
ክንምርዖ ንኽእል። 
• ካብ ተኽእሎታት ምምራጽ፦ካብ ተኽእሎታት ምምራጽ፦ ኣብዚ 

ዝተፈላለዩ ናይ ምምራጽ ናጽነት ኣለዉኻ። 
ተኽእሎታት እንተ ዘይሃልዮም ናይ 
ምምራጽ ናጽነት የብልካን ማለት እዩ። 
ንኣብነት ንምስትንፋስ ከም ክብሪ ክትወስዶ 
ኣይትኽእልን ኢኻ። እቲ ምንታይሲ፡ 

ካብ ምስትንፋስ ወጻኢ ካልእ ምርጫ 
የብልካን። ክትነብር እንተ ዄንካ፡ ግድን 
ኢኻ ከተስተንፍስ ዘለካ። የግዳስ፡ ኣብ እምባ 
ተሰቒልካ ናይ ምስትንፋስ ኣጋጣሚ ወይ 
ከኣ ንፍሉይ ቴክኒክ ኣተናፍሳ ከም ዮጋ፡ ኣብ 
ክብርታትካ ከተእትዎም ትኽእል ኢኻ። 
• ድሕሪ ምምራጽ ምስልሳልካ፦ ድሕሪ ምምራጽ ምስልሳልካ፦ ንሳዕቤናት 

እቲ ጕዳይ ምስ መመኻ ምምራጽ ኣገዳሲ 
እዩ። “ካብ እዘን ተኽእሎታት ዝመርጽ 
ዘለኹ እንታይ ውጽኢት ንኽህበኒ እዩ?” 
ኢልካ ንገዛእ ርእስኻ ሕተታ። እዚ 
ነቲ ምርጫ ድሕሪ ብዙሕ ምስልሳል 
ንኽትወስዶ ዕድል ክህበካ እዩ። እወ 
ብስምዒት ተሃንዲድካ እትወስዶ ምርጫ 
መብዛሕትኡ ግዜ ኣብ ሓደጋ እዩ ዘእትወካ። 
እቲ እንወስዶ ስጕምቲ ንዓናን ንኻልኦትን 

ዘይሃሲ ብዛዕባ ምዃኑ ብዙሕ ክንሓስበሉ 
ይግባእ። ንኣብነት ገለ ሰባት ብስምዒት 
ናብ ፍትሕ ሓዳር ይህንደዱ። ጸኒሖም በቲ 
ዝወሰድዎ ህዉኽ ስጕምቲ ዕምሮም ምሉእ 
ክጠዓሱ የሕልፍዎ። 
• ብምርጫኻ ምሕጓስ፦ብምርጫኻ ምሕጓስ፦ ቅኑዕ ምርጫ ኣብ 

እትወስደሉ፡ ኣመና ሕጕስ ኢኻ እትኸውን። 
ንኣብነት ሓደ ንብረት ቀልጢፍካ ምስ ገዛእካ፡ 
እቲ ንብረት ንጽባሒቱ ከም ዝኸበረ እንተ 
ፈሊጥካ፡ ብቕኑዕ ውሳነኻ ኣመና ኢኻ 
እትሕጐስ። 
• ንኽብርኻ ብግልጺ ምርግጋጽ፦  ንኽብርኻ ብግልጺ ምርግጋጽ፦ እዚ 

ማለት ብዛዕባ ክብርኻ ንኻልኦት ሰባት 
ክትነግር ፍቓደኛ ምዃን እዩ። ገለ ሰባት 
እሞ ኸኣ፡ ንኽብርታቶም ዘመተ የካይድሉ 
እዮም። እዚ ክንብል እንከለና፡ ንኽብርታትና 
ኣብ ልዕሊ ካልኦት ክንጽዕን ቅቡል ዘይምዃኑ 

ምዝኽኻር ግቡእ እዩ። እቲ ምንታይሲ፡ ኣብ 
ናጽነት ምርጫታቶም ኢና እንኣቱ ዘለና።
• ኣብ ክብርኻ ገለ ምግባር፦ኣብ ክብርኻ ገለ ምግባር፦ እዚ ማለት 

ንትግባረ ምንቅስቓስ እዩ። ምሉኣት 
ክብርታት ማለት እቶም ኣብ ባይታ ብስራሕ 
ዘረጋገጽናዮም እዮም። ምእንቲ’ዚ፡ ሓደ 
ሰብ ዝዓይዮ ንኽብርታቱ እዩ ዘንጸባርቕ። 
ንኣብነት፡ ንኽብርታትና ንዘንጸባርቑ ስነ-
ጽሑፍ ነንብብ፣ ኣብ እቶም ከም ናትና 
ክብርታት ዘለዎም ክለባት ንጥርነፍ።
• ደጋጊምካ ምዕያይ፦  ደጋጊምካ ምዕያይ፦ ርዱእ ዝዀነ ቅጥዒ 

ህይወት ኣሎ። እቲ ክብሪ ብዝሓየሎ መጠን፡ 
ኣብ ህይወትካ ዝለዓለ ጽልዋ ይህልዎ። 
እቶም ብተደጋጋሚ እትወስዶም ተግባራት፡ 
ንእንታይነት ህይወትካ ኣጕሊሖም 
የውጽእዎ። ምርጫ ኣከዳድናኻ፡ ዓርከ 
መሓዙትካ፡ እትነብረሉ ቦታ፡ ግዜ ዕረፍትኻ፡ 
እተንብቦም መጽሓፍቲ፡ እትሰርሓሉ ቦታ፡ 
መጻምድትኻ ከምኡ እውን፡ ብኸመይ 
ንግዜኻን ገንዘብካን ትጥቀመሎም 
ንእንታይነትካ ጋሊሆም እዮም ዘውጽእዎ።
“እቶም ንሕና ከም ዝያዳ ኣገደስቲ 

እንቘጽሮም፡ ንዋታውያን ኣይኰኑን። 
ሙዚቃ ወይ ስምዒታት ወይ ፍቕሪ … 
ክዀኑ ይኽእሉ እዮም። ንሕና ዝያዳ ክብሪ 
እንህቦም፡ እቶም ንሕና ክንርእዮም ወይ 
ክንድህስሶም ዘይንኽእል እዮም።” - ጁዲ 
ኮሊንስ
“ሞራላውያን መምርሒታት መብዛሕትኡ 

ግዜ ካብ ድሌታት፡ ባህግታት ከምኡ 
እውን፡ ክብርታት እቶም ሰዓብቶም እዮም 
ዝምንጭዉ።” - ጀምስ በርንስ

ይቕጽልይቕጽል

ኣብ 1916 ዝተሃንጸ ማያዊ መመንጨዊ ጸዓት ድርፎ

ዝማዕበለት ተርባይን

ነፍ/ር ሃብታይ ግደ

ቀዳመይቲ ተርባይን

ኮ/ል ዳዊት ኣርኣያ

ብግዜ መግዛእቲ ጥልያን ኣብ 
ዝተፈላለዩ ኩርንዓት ኤርትራ ዝተፈላለዩ 
ምዕባለታት ትሕተ-ቅርጺ ከም ዝነበረ፡ 
መዛግብቲ ታሪኽን ክሳብ ሕጂ ዘለዉ 
ህንጻታትን ህያዉ ምስክር እዮም። እዞም 
ኣብ ዝተፈላለየ ከተማታት ዝተራእዩ 
ምዕባለታት፡ ኣብ ኣፍሪቃ ካብቶም 
ጐሊሖም ዝረኣዩ ዝነበሩ እዮም። 
ኢጣልያውያን መሃንድሳት ኣብ ኤርትራ 
ዓበይቲ ስርሓት ትሕተ ቅርጺ ሃኒጾም 
እዮም። ብፍሉይ ዝጥቀሱ ቅዲ ህንጻ ኣርት 
ዴኮ ኣብነት ናይዚ እዮም። ገለ ካብቶም 

ኣብ ኤርትራ ብኢጣልያውያን ገዛእቲ 
ዝተሃንጹ ትሕተ-ቅርጺ፡ ኣብ 1916  ኣብ 
ኣስመራ ከባቢ ድርፎ ዝተሰርሐ ማያዊ 
መመንጨዊ ጸዓት (Hydro-electric Ene-
ergy) እዩ። እዚ ብንኡስ መጠን ዝተዋደደ 
መመንጨዊ ጸዓት’ዚ ኣብ ኣፍሪቃ ናይ 
ፈለማ ምንባሩ ይንገረሉ። ንኣተሃናንጽኡ 
ዝምልከት፡ ተመራማሪ ቅርስታት ስነ-
ጥንቲ ኮ/ል ዳዊት ኣርኣያ ዝሃበና ሓበሬታ 
ናባኹም ነብሎ - ሰናይ ንባብ፦ 
  ቅድሚ ፕሮጀክት ማያዊ መመንጨዊ 

ጸዓት ኣብ መሬት ምትካሉ፡ ኣገዳሲ 
ዝኾነ መጠራቐሚ ማይ ዲጋታትን 
ራህያታትን ክህሉ ኣለዎ። በዚ ምኽንያት 
ድማ፡ ዲጋ በለዛ፡ ዓዲ-ንፋስ፡ ዒላ-ናህብን 
ማይ-ዑበልን ቀዳሞት ክስርሓ እንከለዋ፡ 
ስዒበን ድማ ካልኦት ዲጋታት ከም 
ዝተሰርሓ መዛግብቲ ይሕብሩ። ኣብ’ዚ 
ክብን ለጠቕን ዝበዝሖ ቅርጺ መሬት፡ ነቲ 
ኣብ ዝተፈላለየ ተጠራቒሙ ዘሎ ማይ 
ናብ ዲጋ በለዛ ንምምጻእ ሓደ መስርሕ 
ክትግበር ነይሩዎ። ንሱ ድማ ናይ ፖምፓ 
ገዛ ብምሰራሕ ነቲ ኣብ ታሕቲ ዘሎ ማይ 
ስሒብካ ናብ በለዛ ከም ዝውሕዝ ምግባር 
እዩ። ኣብ’ዚ፡ ብፕሮጀክት ከም ዓቢ 
መጠራቐሚ ዲጋ ዝተሓስበ እንተ ሃልዩ፡ 
ዲጋ በለዛ እዩ። እቶም ዝተረፉ ዲጋታት 
ኰነ ዒላታት ከም መገብቲ ናይ’ዛ ዲጋ 
ኰይኖም፡ ብፖምፓ የገልግሉ። ቀዳማይ 
ገጽ ናይ’ቲ ፕሮጀክት ምስ ተፈጸመ 
ቅኒት ናይቲ ስራሕ ናብ ምትካል ማያዊ 
መመንጨዊ ጸዓት’ዩ ኣንፊቱ። ኣብ 
ሰለስተ ቦታታት ከኣ፡ ዓበይቲ ባስካታትን 
ፖንፓታትን ተሰሪሖም። ቀዳማይ ባስካ 
ኣብ ከባቢ ዲጋ በለዛ ክስራሕ ከሎ፡ እቲ 
ካልኣይ ድማ ካብ በለዛ ውጽእ ኢልካ 
ኣብ ዝርከብ ቦታ ስፍሕ ዝበለ ባስካ 
ተሰሪሑ። እቲ ሳልሳይን ናይ መወዳእታን 
ባስካ ድማ፡ ትሕቲ ቀዳማይ መመንጨዊ 
ጸዓት ተሰሪዑ ይርከብ። ነዚ ባስካታት ምስ 
መመንጨዊ ጸዓት መራኸቢ ክኸውን 
ዝኽእል ቱቦታት ከምኡ’ውን ካናለታት 
ከም ዝተሰርሐ ድማ ኮ/ል ዳዊት ኣርኣያ 
ይገልጽ።
1915 ዓ.ም፡ ኣስመራ ብዅሉ መዳይ 

ትዓብየሉን ትሰፍሓሉን ዝነበረት 

መድረኽ’ዩ ነይሩ። በዚ ከኣ፡ ኣብ ኣፍሪቃ 
ከም ሓንቲ ሞዴል ከተማ ክትከውን 
በቒዓ’ያ። ንእሽተይ ሮማ ተባሂላ’ውን 
ትጽዋዕ ነይራ። ኣብ’ቲ እዋን፡ ከተማ 
ኣስመራ 20 ሽሕ ተቐማጦ ከም ዝነበሩዋ 
መዛግብቲ ታሪኽ ይሕብሩ። እዚ ብርቂ 
ሓሳብ ምውዳድ ማያዊ መመንጨዊ 
ጸዓት ኣብ ድርፎ ድማ፡ ንተቐማጦኣ 
ንመብራህቲ የገልግል ነይሩ። ድሒሩ 
ዝመጽአ ምዕባለ ኢንዱስትሪታት ግን፡ 
ነቲ ጠለብ ሓይሊ ኤለክትሪክ መሊሱ 
ኣበሪኽዎ። በዚ መንጽር ድማ፡ ኣብ 

ድርፎ ተወሳኺ ጸዓት ዘመንጩ ማያዊ 
መመንጨዊ ጸዓት ክትከል ነይሩዎ። 
ኣብ ድርፎ ዝተተኽለ ማያዊ 

መመንጨዊ ጸዓት፡ ብሰንኪ ቅርጺ መሬት 
ናይ’ቲ ከባቢ ዘይጥጡሕን ኣጻድፍን 
ብምዃኑ፡ ንምስርሑ ኣዝዩ ኣጸጋሚ’ዩ 
ነይሩ። ነቲ ጸገም ንምፍታሕ ድማ፡ 
ንህንጻን ካልእን ዘገልግሉ መሳርሒታትን 
ንብረታትን፡ ብገመድ ቴለፈሪካ ካብን ናብን 
እናተሰዱ፡ እቲ ዕዮ ከምዝዛዘም ተገይሩ። 
እቲ ኣብ 1915 ዝጀመረ ፕሮጀክት ድማ 
ኣብ 1919 ምሉእ ብምሉእ ተጻፊፉ 
ንኣገልግሎት ድሉው ኰይኑ።
ብድሕሪ’ዚ፡ እቲ ቀዳማይ ገጽ ኣገልግሎት 

ኤለክትሪክ ኣብ ኣስመራ፡ ካብ 1919 
ክሳብ 1936 እዩ ተዘርጊሑ። ንኣብነት፡ 
ኣብ 1919፡ እቲ ብ’ኣዜንዳ ኤልክትሪክ 
ዴላ ጎቨርናቶረ’ ዝፍለጥ ዝነበረ ትካል’፡ 
ኣብ ኤርትራ፡ ኣብ ምፍራይን ምዝርጋሕን 
ናይ ኤሌክትክ ጸዓት ዓቢ ተራ ተጻዊቱ። 
ማያዊ መመንጨዊ ጸዓት ኣብ ዓመታዊ 

መጠነ ዝናብ እዩ ዝምርኰስ። ናይ’ተን 
ኣቐዲመን ኣብ ናይ ጸዓት ማእከላት 
ዝተተኽላ ሞተረታት፡ ክሳብ 400 ቮልት 
ከመንጩ ዘኽእል ዓቕሚ ጥራሕ ከምዝነበረ 

ይግለጽ። እንተኾነ ግን ኣብ 1933 ኣብ 
ባጽዕ፡ ድርፎን ኣስመራን ዝርከባ ናይ 
ጸዓት ማእከላት ነሓድሕደን ብምትሕሓዝ 
ቀረብ ናይ ኤሌክትሪክ ጸዓት ናብ 2500 
ቮልት ከም ዝዓቢ ተገይሩ። እቲ ዓቐን 
ኣዝዩ ውሑድ’ኳ እንተነበረ፡ ንውሑዳት 
ትካላትን መብራህቲ ከተማታትን ከገልግል 
ክኢሉ’ዩ። ኣብ 1924 ድማ ኣብ ማእከላይ 
ክፋል ኣስመራ፡ ብነዳዲ ዝሰርሕ ናይ ጸዓት 
ማእክል ከም ዝተተኽለ መዛግብቲ ታሪኽ 
ይሕብሩ።
  እቲ ካልኣይ ገጽ ኣገልግሎት 

ኤለክትሪክ ኣብ ኣስመራ፡ ካብ 1936-
1975 ዓ.ም ይሽፍን እዩ ነይሩ። ኣብ 
1930 ኣብ ኤርትራ ምስ ቅልጡፍ 
ኢንዱስትርያዊ ምዕባለን ዕብየት ብዝሒ 
ህዝብን ተተሓሒዙ፡ ጠለብ ኤለክትሪሲቲ 
ንምምላእ ኣዝዩ ኣጸጋሚ ከምዝነበረ 
ይሕበር። ይኹን’ምበር ምምሕዳር 
ኢጣልያ፡ ኣብ ጸዓት ሱር በተኻዊ ለውጢ 
ከምጽእን ኣቐዲመን ዝተተኽላ ናይ 
ጸዓት ትካላት ብሓድሽን ዝሓየለን ኣገባብ 
ክትካእን ወሲኑ። ከም ውጽኢቱ ድማ፡ 
ብ’ሴዳው’ ዝፍለጥ ትካል፡ ኣብ 1935 
ኣብ ሮማ ተመስሪቱ። ኣብ ተመሳሳሊ 
ዓመት ድማ፡ ኣብ ኣስመራ ትካል ሴዳው 
ብምኽፋት፡ ኣብ 1936 ኤሌክትሪካዊ 
ጸዓት ናብ ከተማታት ኣስመራን ባጽዕን 
ክዝርግሕ ጀሚሩ። ከተማታት ከረን፡ 
ደቀምሓረ፡ ዓዲ-ቐይሕን ዓዲ-ዃላን ድማ 
ብኮኔል ዝፍለጥ ካልእ ትካል ናይ ጸዓት 
ኣገልግሎት ክረኽባ ጀሚረን። ኣብ’ቲ ግዜ 
ድማ እዘን ክልተ ትካላት ማለት ሴዳውን 
ኮኔልን ኣብ ኤርትራ እናተሓጋገዛ 
ናይ ጸዓት ኣግልግሎት ክህባ በቒዐን። 
እንተኾነ፡ እቲ ቀረብ ኤሌክትሪክ እኹል 
ብዘይምንባሩ ናይ ነዳዲን ናይ ማያዊ 
መመንጨዊ ጸዓትን ምምዕባል ኣገዳሲ’ዩ 
ነይሩ።
እቲ፡ ኣብ በለዛን ማይ ዑበልን ዝነበረ 

ዓቐን ማይ፡ ኣማኢት ኣሽሓት ኪሎ ዋት 
ከፍሪን ከውሕስን ዓቕሚ ኣይነበሮን። ነቲ 
ካብ ግዜ ናብ ግዜ እናዓበየ ዝመጽእ ዝነበረ 
ቀረብ ኤሌክትሪካዊ ጸዓት ኣብ ኤርትራ 
ቅልጡፍ ፍታሕ ክርከብ ስለዝነበሮ ግን፡ 
ትካል ሴዳው፡ ረስናዊ ጸዓት ኣብ ምምዕባል 
ኣተኲሩ ክሰርሕ ጀሚሩ። ከም ውጽኢቱ 
ድማ፡ ዝተፈላለዩ ናይ ጸዓት ሞተረታት 
ብዓወት ክትከሉ ከምዝተኻእለ ኮ/ል ዳዊት 
ምስ ታሪኻዊ ሰነዳት ኣተኣሳሲሩ ይገልጽ። 
 ኣብ 1936፡ ሓንቲ ካብ ናይ ቀደም 

ዲጋታት ዝኾነት ዲጋ ዒላ-ናህብ፡ 
ምሉእ ብምሉእ ንዝስተ ማይ ጥራይ 
ከምእተገልግል ኰይና ክትሕጸር 

ተገይሩ’ዩ። እተን ዝተረፋ ክልተ 
ዲጋታት ማለት ዓዲ-ንፋስ፡ ማይ-ዑበልን 
ግና ዓቕመን ድሩት ብምንባሩ፡ ውሕዱ 
ማይ ጥራይ’የን ክቕርባ ዝኽእላ ነይረን። 
ምስ ምጉዳል መጠነ-ማይ ኣብዘን 
ንኣሽቱ ዲጋታት ከምኡ’ውን ዋሕዲ 
ዝናብ ተተሓሒዙ ከኣ፡ ካብ ድርፎ 
ዝምንጩ ዝነበረ ማያዊ መመንጨዊ 
ጸዓት ክጎድል ክኢሉ። ብሰንኪ’ዚ 
ድማ፡ ነቲ ኣብ ኤርትራ ዝግስግስ 
ዝነበረ ኢንዱስትሪያዊ ምዕባለ ክገትኦ 
ስለ ዝኽኣለ፡ ዝሓሸ ማያዊ መመንጨዊ 
ጸዓት ንምርግጋጽ ዘኽእል ኣገዳሲ 
ጉዳይ ክኸውን ክኢሉ።   
 ኣብ 1938፡ ትካል ሴዳው፡ ካብ ማይ 

ዝምንጩ ኤለክትሪካዊ ጸዓት ንምፍራይ 
ጻዕርታቱ ኣስፍሐ። ኣብ 1941 ድማ፡ ዲጋ 
ዓዲ ሸኻን ካልኦት ኣብ ከባቢኣ ዝተሃንጻ 
ንኣሽቱ ዲጋታትን ተሰሪሐን። ካብ 1942 
ክሳብ 1943 ኣብ ዝነበረ ዓመታት 
ድማ፡ መመንጨዊ ጸዓት ማይ-ጸሊምን 
ሳባርጉማን ከምዝትከል ኰይኑ። 
መመንጨዊ ጸዓት ሳባርጉማ 
ኣብ ከባቢ ጊንዳዕ ዝተተኽለ 
ኰይኑ፡ ንውሓት ናይቲ መጋቢ 
መንጫዕጫታ፡ ክሳብ 947 ሜትሮ 
ይበጽሕ። 
ፕሮጀክት ማያዊ ጸዓት ድርፎ-

ጊንዳዕ፡ ካብ ከባቢ ድርፎ መትረባት 
ብምህጽ ኣብ 1952 ጀሚሩ። 
ጎድኒ ጎድኒ’ዚ ኸኣ፡ ኣብ ድርፎ 
ነቲ ዝነበረ መመንጨዊ ጸዓት 
ክልተ ተወሰኽቲ ሞተረታት 
ከምዝውሰኾ ተገብረ። ነቲ ዝነበረ 
መሳርሒታት’ውን ብዝተመሓየሸ 
ከምዝትካእ ኰነ። እንተዀነ፡ ፕሮጀክት 
ድርፎ-ጊንዳዕ ኣብ 1961፡ ብሰንኪ ባጀትን 
ዓቕሚ ሰብን ከምዝቋረጽ ተገብረ። ከም 
መተካእታኡ ከኣ፡ ብሃፋ ዝሰርሕ ረስናኣዊ 
መመንጨዊ ጸዓት ኣብ በለዛ ተተኽለ። 
እቲ ኣብ 1919 ዝተሃንጸ ናይ ድርፎ 
ማያዊ መመንጨዊ ጸዓት ግና፡ ምስ ኵሉ 
ጸገማቱን ብድሆታቱን፡ ክሳብ 1975 ዓ.ም 
ትሑት ዓቕሚ ዘለዎ ኣገልግሎት እናሃበ 
ቀጸለ። 
እንተዀነ፡ ኣብ 1974 ስልጣን ዝሓዘ 

ስርዓት ደርግ፡ ነቲ ኣብ ኤርትራ ብብሕቲ 
ዝውነን ዝነበረ ትካላት ኣብ ቁጽጽሩ ስለ 
ዘእተዎ፡ ቀረብ ኣገልግሎት ኤለክትሪክ 
ክበርስን ኣገልግሎቱ ክድረትን ተገዲዱ 
እዩ። ንኣብነት፡ ስርዓት ደርግ ነቲ 
ብኢጣልያውያን ኣውፈርቲ ዝውነን 
ዝነበረ ትካል ሴዳው ከይተረፈ፡ ኣብ 
ትሕቲ ቁጽጽሩ ስለ ዘእተዎ፡ ቀረብ 

ኤለክትሪክ ከተማታት ኤርትራ ኣብ 
ሓደጋ ክኣቱ ክኢሉ’ዩ። እቲ ዲጋታት 
እናሃነጽካ ማያዊ መመንጨዊ ጸዓት 
ብምፍራይ ንሓያለ ከተማታት ኤርትራ 
ኣገልግሎት ኤለክትሪክ ዝወሃብ ዝነበረ 
ድማ፡ እናንቈልቈለ ከደ። 
ማያዊ መመንጨዊ ድርፎ ልዕሊ ሓደ 

ዘመን ገይሩ ኣሎ። ኣብ ግዜ ምምሕዳር 
ጣልያን፡ ኣብ ምዕባለን ቀረብ ኤለክትሪክን 
ዝነበሮ ተራን ኣበርክቶን ልዑል ምንባሩ 
ዘይሰሓት ሓቂ’ዩ። ብመሰረት ሓበሬታ 
ኮ/ል ዳዊት ኣርኣያ ተመራማሪ ስነ-
ጥንቲ፡ ማያዊ መመንጨዊ ጸዓት ድርፎ፡ 
ብዝነበሮ ስትራተጂያዊ ኣቀማምጣ፡ ምስ 
ተዋደደ ዝሓቶ ዝነበረ ወጻኢታት ኣዝዩ 
ውሑድ ምንባሩ፡ ካብ ገዲም ሰራሕተኛ 
ናይ’ቲ ትካል ዝነበሩ ነፍ/ር ኣቶ ሃብታይ 
ግደ ክርዳእ ከምዝኸኣለ የዘንቱ። ንኣብነት፡ 
እቲ ማያዊ መመንጨዊ ጸዓት ኣብ ሰሙን 
ንሓንቲ ሞቶረ ሓሙሽተ ሊትሮ ዘይቲ 
ጥራይ የህልኽ ከምዝነበረ ኮ/ል ዳዊት 
ወሲኹ የብርህ። እዚ ከኣ፡ ኣብ ከም ድርፎን 
ካልእ ኣጻድፍ ቦታታትን ናይ ኤርትራ 
ክትግበር ዝኽእል ማያዊ መመንጨዊ 
ጸዓት፡ ሓንሳብ እንተደኣ ተዋዲዱ፡ ብሓገዝ 
ስሕበት መሬት (ግራቪቲ)፡ ብውሑድ 
ወጻኢታት ኣገልግሎት ኤልክትሪክ ክህብ 
ከምዝኽእል የገንዝብ። 
ብኻልእ ወገን፡ ማያዊ መመንጨዊ ጸዓት 

ድርፎ፡ ብዓይኒ ቅርሲ ምስ ዝርአ፡ ብሰንኪ 
ባህርያዊ ጸገማትን ድሩት ኣፍልጦ 
ህዝቢ ኣብ ምዕቃብ ቅርሲታትን፡ ኣብዚ 
ሕጂ እዋን፡ ኣብ ኣሰካፊ ደረጃ በጺሑ 
ስለዝርከብ፡ ቅልጡፍ ቆላሕታን ዕቃበን 
ክግበረሉ፡ ተመራማሪ ስነ-ጥንቲ ኮ/ል 
ዳዊት ኣርኣያ ይላቦ።

ብስራት ተመስገንብስራት ተመስገን

ሎሚ ኣብ ER TV
ርሑስ ሓዲሽ ዓመት - 2025! ርሑስ ሓዲሽ ዓመት - 2025! 
በዚ ኣጋጣሚ’ዚ ርሑስ በዓል 
ክዀነልኩም እናተመነና፡  
ናይ ሎሚ  መደብና  ነዚ 
በዓል ዘንጸባርቕ ክኸውን 
እዩ።



ሓዳስ   ኤርትራ

ካብ ኣገረምቲ ቀቢላታት ዓለምካብ ኣገረምቲ ቀቢላታት ዓለም

ኣንክሮኣንክሮኣንክሮኣንክሮ
ማርታ ክብሮም

ካብ ኣስደመምቲ ታሪኻውያን ትንቢታትካብ ኣስደመምቲ ታሪኻውያን ትንቢታት1. ምእላይ ንጉስ ጄምስ ካልኣይ ካብ 
ስልጣን፦ ሮበርት ኒክሶን ካብ ድኻታት 
ሓረስቶት ስድራ ኣብ 1467 ኣብ ዓዲ 
እንግሊዝ ተወልደ። ሮበርት ክሳብ ዕድመ 
ብጽሕና ዝበጽሕ ክዛረብ ዘይክእል 
ቈልዓ እዩ ነይሩ። ኣብ 15 ዘመን ግዳ 
ንኸባቢኡ ዘናወጸ ትንቢታት ክህብ 
ጀመረ። ሓደ መዓልቲ ኣብቲ ዝነብረሉ 
ዓዲ ንሓደ ሓረስታይ ናብ ሓደ ካብ 
ኣብዑሩ ብምምልካት ሽዑ ከም ዝመውት 
ነገሮም፡ በቲ ዘረባ ሰንቢዱ ተዓኒዱ ዝነበረ 
ዋና ከምቲ ኒክሶን ዝበሎ ኣብ ቅድሚ 
ዓይኑ ክመውት ረኣዮ። ደቂ ዓዱ እዚ 
ሰብ ሓያል ነብይ ድዩ ወላ ሓኪም እንስሳ 
ክርድኦም ኣይከኣለን። ሓደ ምሸት ኒክሶን 
ምስ ኣዕሩኽቱ ኣብ ሓደ ቤት መስተ ኮይኑ 
ኣብ ዘዕልለሉ ዝነበረ ግዜ፡ ኣብ ሰማይ ሓደ 
ነገር ይርኢ ከም ዝነበረ ይነግሮም ነበረ። እቲ 
ዝረኣዮ ድማ፡ ኣብ ፈረንሳ ሓድሽ ንጉስ 
ከም ዝትንስእን ድሕሪኡ ድማ ሰውራ 
ፈረንሳ ከም ዘለዓዕልን እዩ። ቀጺሉ ዓው 
ኢሉ ንኹሎም ኣብቲ ባር ዝነበሩ ሰባት 
ንጉስ እንግሊዝ ብሓይሊ ካብ ስልጣኑ 
ከም ዝወርድ ነገሮም። ልክዕ ከም ትንቢት 
ኒክሶን፡ ‘ጄምስ ካልኣይ’ ካብ ስልጣኑ 
ብሓይሊ ምስ ወረደ ክሳብ ዝመውት 
ኣብ ፈረንሳ ተሰዲዱ ይቕመጥ ነበረ። 

ኒክሶን ናይ ገዛእ ርእሱ ኣማውታ’ውን 
ተነብዩ ነበረ። ብሰንኪ ጽምእን ጥሜትን 
ከምዝመውት እዩ ዝገልጽ ነይሩ። ልክዕ 
ከምቲ ዝበሎ ድማ፡ ንጉስ ሄንሪ ሻውዓይ 
ኣብ ሓንቲ ብጣውላ ዝተሰርሐት ክፍሊ 
ምስ ኣሰሮ፡ ክዝክሮ ብዘይምኽኣሉ 
ብጥሜትን ጽምእን እዩ ሞይቱ። 
2. ሞት ንጉስ ሄንሪ ሻምናይ፦ ካብ 

1506-1534 ኣብ ዝነበረ ግዜ ኣብ ዓዲ 
እንግሊዝ ኤልዛቤጥ ባርቶን ትበሃል 
ፈላሲት ሰበይቲ ትነብር ነበረት። ንሳ ኣብቲ 

ዝነበረትሉ ግዜ ስማ ኣዝዩ ገኒኑ ነበረ። 
“ቅድስቲ ኣገልጋሊት ኬንት” ብዝብል 
ቅጽል ስም ድማ ትፍለጥ ነበረት። ኣብ 
መጀመርታ ዓመተ 1530 ባርቶን ኣዝያ 
ህብብትን ጸላዊትን ሰብ ኮነት። ንጉስ ሄንሪ 
ሻምናይን ተሓጋገዝቱን ድማ፡ በዛ ፈላሲት 
ሰበይቲ ሕጕሳት ነበሩ። ምኽንያቱ 
ትንቢታት ንሄንሪ ናይ ምስፍሕፋሕ 

ድሌቱን ናይ ደም ጽምኡን ዝድግፍ 
ስለ ዝነበረ። እንተኾነ ሓደ ግዜ ባትሮን 
ኣንጻር እቲ ንግስነት ዝቐንዐ ትንቢት ምስ 

ተነበየት ህቡብነታ ክጎድል ጀመረ። ንጉስ 
ሄንሪ ነታ ሰበይቱ ዝነበረት ካትሪን ኣራጎን 
ፈቲሑ ንኣኒ ቦለይን እንተ ተመርዕዩ 
ንግስነቱ ክምንጠልን ካብ ሓደ ወርሒ 
ኣብ ዘይበዝሕ ግዜ ድማ ከም ዝመውትን 
እያ ተነብያትሉ። ኣብ 20 ሚያዝያ 1534 
ኤልዛቤጥ ባርቶን፡ “ናይ ሓሶት ነብዩትን 
ንንጉስ ሄንሪ ድማ፡ ካብ ስልጣኑ ክትዓልዎ 
ደልያ” ብዝብል ክሲ ምስ ሓሙሽተ 
ተሓጋገዝታ ንሞት ተፈርደት። ንጉስ 
ሄንሪ ሻምናይ ግና ካብ ትንቢት ባትሮን 
ክሓልፍ ኣይከኣለን። ሰበይቱ ፈቲሑ፡ 
ካልእ ሰበይቲ ምስ ተመርዓወ ኣብ ሓጺር 
ግዜ እዩ ሞይቱ። 
3. እቲ ዓቢ ባርዕ ለንዶን፦ ዊልያም 

ሊሊ ወዱ ንሓደ ኣብ ለይሰስተርሻየር 
ዝቕመጥ ዝነበረ ተራ ሓረስታይ እዩ 
ተወሊዱ። ዊልያም ኣብ መበል 18 ዓመቱ 
ህቡብነትን ሃብትን ክረክብ ብምሕሳብ ናብ 
ለንዶን ተጓዕዘ። ኣብ 1647 ሓንቲ ካብ 
ዝዓበያ ክርስትያናዊ ኣስትርሎጂ ዝዀነት 
መጽሓፍ ጸሓፈ። ኣብታ መጽሓፉ ድማ፡ 
36 ዝተፈላለያ ትንቢታት ጽሒፉ ነበረ። 
ብዘይካኣ፡ ነቲ ሽዑ ዝነበራ ፖለቲካዊ 
ሃዋህው ዝገልጻ ዝተፈላለያ መጽሓፍቲ 

ነበርኦ። ኣብ ሓንቲ ካብ መጽሓፍቱ 
ድማ፡ ኣብ 1666 ኣብ ለንዶን ባርዕ ከም 
ዘጋጥምን ንኽልተ ስልሲት ሃብቲ ናይታ 
ከተማ ድማ ከም ዘዕንዎን ብመልክዕ 
ስእሊ ገይሩ ኣቕረቦ። እንተኾነ እዚ ድሕሪ 
ምውጽኡ ንዊልያም ብእወታ ዝቕበሎ 
ሰብ ኣይተረኽበን። ክሳብ ዕለተ ሞቱ 
ድማ፡ ዝዀነ ክብሪ ክረክብ ኣይከኣለን። 
ትንቢቱ ግና ብልክዕ ተፈጺሙ እዩ። 
ቅትለት ድራምሮሴ ሙር፦ ስኮትላንዳዊ 

ኬነት ማከንዚ ኣብ መጀመርታ 17 ዘመን 
ኣብ ሓንቲ ሉዊስ ዝተባህለት ንእሽቶ 
ደሴት እዩ ተወሊዱ። ኣብታ ደሴት ድማ 
‘እቲ ረኣዪ’ እናተባህለ ይጽዋዕ ነበረ። ኣብ 
ዓዱን ኩሉ እቲ ከባቢን ድማ ክብሪ ነበሮ። 
ኣብ 1630 ኬነት ማከንዚ ድራምሮሴ 
ሙር ናብ ዝተባህለት ከተማ ከደ፡ ኣብታ 
ከተማ ብዝበጽሐ ብሃንደበት ክበኪ ጀመረ፡ 
“ብደም ክትጭቅዊ ኢኺ፡ ነታ መዓልታ 
ስለ ዘይርእያ ግና ሕጕስ እየ። ርእሲ ሰብ 
ክቝረጽ እዩ፡ ምሕረት ዝበሃል ኣይክህሉን 
እዩ፡” እናበለ የልቅስ ነበረ። ድሕሪ ሓደ 
ዘመን ኩምበርላንድ ዝተባህለ ንጉስ ነታ 
ከተማ ከምቲ ማከንዘ ዝተነበዮ ገበራ። 
ንድራምሮሴ ሙር ብዘይ ዝኾነ ምሕረት 
ስለዝገደፋ ድማ “እቲ ሓራዲ ሰብ” 
እናተባህለ ይጽዋዕ ነበረ።

ቀቢላ ሰንቲነለስ፦ እዞም ፍሉይ ኣነባብራ 
ዘዘውትሩ ሕብረተሰብ፡ ኣብ ሓንቲ ካብ 
ደሴታት ህንዳዊ ውቅያኖስ እዮም ዝነብሩ። 
ብዘይካ ምስ ኣባል ቀቢላኦም ምስ ካልእ 
ሕብረተሰብ ዝኾነ ርክብን ምትሕውዋስን 
ክገብሩ ፍቓደኛታት ኣይኮኑን። 
እዞም ቀቢላ ካብ ሕብረተሰብ ዓለም 

ንጹላት እዮም። ዝዀነ ሰብ ናብ 
ቦታኦም ብዘይፍቓዶም ምስ ዝቐርብ 
ድማ ብቕጽበት ከጥቅዕዎ ይኽእሉ። 
እዞም ብሃድንን ምግፋፍ ዓሳን ዝነባበሩ 
ቀቢላ ኩሉ ግዜ ቦታኦም ንምክልኻል 
ምስ ኣድሃቡ እዮም። እዚ ፍሉይ ቅዲ 
ኣነባብራኦም እዚ ንበጻሕቲ ዝስሕብ እዩ።
ቀቢላ ኣዝተክ፦ ኣብ ዝተፈላለዩ ናይ 

ታሪኽ መጽሓፍቲ ኣዝዮም ጎነጻውያን 
ከም ዝኾኑ እዩ ዝግለጽ። እዞም ቀቢላ 

እዚኦም ዳህሳሲ ኮሎምቡስ ናብ ኣመሪካ 
ቅድሚ ምብጽሑ ኣብኡ ዝነበሩ እዮም።  
ነቶም ናብ ግዝኣቶም ክኣትዉ ዝፈተኑ 
ሰባት ብምቕታል ነቲ ንሶም ዘምልኽዎ 
ጣኦት መስዋእቲ የቕርቡ። ነዚ ፍጻመ’ዚ 
ድማ፡ ምልእቲ ወርሒ ኣብ ትወጸሉ ግዜ 
እዮም ዝትግብርዎ። ቀቢላ ኣዝተክ ኣብ 
ወርሕን ጸሓይን እዮም ዝኣምኑ።    
ቀቢላ ኣዋ፦ እዞም ቀቢላ፡ ካብቶም ኣብ 

ምጽናት ዝርከቡ ህዝቢ እዮም። ብዝሒ 
ህዝቦም 600 ጥራይ እዩ። መበቆሎም 
ብራዚል ኮይኑ፡ ኣብ ዶብ ብራዚልን 
ፔሩን ድማ ይነብሩ። እዞም ቀቢላ 
እዚኦም ብሃድን ዝነባብሩ ኮይኖም፡ ዝኾነ 
ሰብ ናብ ግዝኣቶም ክኣቱ ኣየፍቅዱን 
እዮም። መንእሰያት ደቂ-ተባዕትዮ ምስ 
ኣቦታቶም ናብ በረኻ ብምኻድ ናውቲ 

ሃድን ብኸመይ ከም 
ዝስራሕን ኣተሃዳድናን 
ይመሃሩ። 
ማስቾ ፒሮ፦ እዞም 

ቀቢላ እዚኦም ካብቶም 
ኣብ ፔሩ - ጫካታት 
ኣማዞን ዝነብሩ 
ቀቢላታት እዮም። 

ምስ ካልእ ህዝቢ ርክብ ዘይጸንሖም 
ኮይኖም፡ ሕጂ ግን ካብቲ ዝነበሩዎ 
ቁሩብ ተመሓይሾም ይርከቡ። ምኽንያቱ 
ንዝተወሰኑ ሰባት ናብ ግዝኣቶም ክኣትዉ 
ከፍቅዱ ስለ ዝጀመሩ። ብዝሒ ህዝቦም 
ካብ 800 ዘይበዝሕ እዩ። ብሃድን መግቦም 
ዝምእርሩ ኮይኖም፡ እንቛቝሖ ጎብየ 
ካብቲ ፍቱው መግቦም እዩ። እዞም ቀቢላ 
ኩጃረኖ ወይ ኖሞለ ተባሂሎም እውን 
ይጽውዑ እዮም።    
ፓላዋን፦ ቀቢላ ፓላዋን ወላ’ኳ ኣብ 

ውሽጢ ፊሊፒንስ ዝነብሩ እንተኾኑ፡ 
ምስ ደቂ ሃገሮም ከይተረፈ ርክብ 
የብሎምን። ብዝሒ ህዝቦም ከባቢ 40 ሽሕ 
ይበጽሕ። እብ ማእከል ጫካታት ብሕርሻ 
መነባብሮኦም ይመርሑ። ዝበዝሑ 
ካብዞም ቀቢላ ኣብ ደቡባዊ ክፋል 
ፊሊፒንስ ክነብሩ ከለዉ ውሑዳት ድማ፡ 
ኣብ ሰሜናዊ ክፋል ይርከቡ። እዞም ኣብ 
ሰሜናዊ ክፋል ፊሊፕንስ  ዘለዉ ቀቢላ 
‘ባታክ’ ተባሂሎም ዝፍለጡ ኮይኖም፡ 
ብዝሒ ህዝቦም ከባቢ 300 እዩ። ፓላዋን 
ዝኾነ ህዝቢ ክቐርቦም ድሌት ዘይብሎም 
ኮይኑ፡ ናብኦም ክቐርብ ንዝፈተነ ሰብ ግን 
ቅልጡፍ መጥቃዕቲ የውርዱሉ።

ሓቂ’ዶ ትብልዎ !ሓቂ’ዶ ትብልዎ !
ሓንቲ ሞይታ ዝተባህለት ታይላንዳዊት 

ኣደ፡ ብመሰረት እምነት ቡድሂዝም ኣብ 
ስነ-ስርዓት ቀብሪ ብሓዊ ከቃጽሉዋ 

ናብኣ ኣብ ዝቐረቡሉ ስለዝተንሰአት፡ 
እቲ ህሞት ኣብ ስድራቤታ ስንባደን 
ሓጐስን ፈጢሩ ተባሂሉ።
እታ ኣደ ድሕሪ ምሕማማ፡ 

ብኣምቡላንስ ተጸይራ ናብ 
ሆስፒታል እናተወስደት፡ እቶም 
ሓካይም ተስተንፍስ ከምዘየላ ድሕሪ 
ምዕዛቦም’ዮም ንስድራኣ ኣርዲኦሞም። 
ስሪፎላ ዝተባህለት በዅሪ ጓላ ድማ፡ ነዚ 
ዘሕዝን ወረ ንመቕርባ ድሕሪ ምንጋር፡ 
እቲ ስድራቤት ስነ-ስርዓት ቀብሪ ኣብ 
ምፍጻም ኣተወ። ከም ባህልን እምነትን 
ናይቲ ከባቢ፡ እቲ ሬሳ ብዓለባ ተገኒዙ፡ 
ኣብ’ቲ ዋት-ሰሪቫዶንግ ዝተባህለ 
ደብሪ ድሕሪ ምሕዳሩ፡ ንጽባሒቱ ሬሳ 
ንምቅጻል ኣባላት ስድራን ፈተውትን 
ተኣኻኸቡ። ሕጂ’ውን ብመሰረት 
እምነቶም፡ መጻምድታ ነታ መዋቲት፡ 
ነቲ ሬሳ ከቃጽሎ ነበሮ። እንተኾነ ሓዊ 
ሒዙ ናብቲ ሬሳ ምስቀረበ፡ ኣካላታ 
ክንቀሳቐስ ተመልከተ። ብፍርሒ 
ተዋሒጡ ድማ ተዓኒዱ ተረፈ። እቲ 

ስንባደ ኣብ ኩሎም’ቶም ሬሳ ንምፍናው 
ዝመጽኡ ሰባት ዓሲሉ ድሕሪ ምጽናሕ፡ 
ነቲ ስነ-ስርዓት ዝመርሕ ዝነበረ መራሒ 

ሃይማኖት፡ “እዚ ትኣምር’ዩ” ብምባል፡ 
ነቲ ተገኒዛትሉ ዝነበረት ዓለባ ካብ 
ኣካላታ ኣለየላ። ብድሕሪ’ዚ እታ ኣደ 
ውኖኣ ፈለጠት። ክትቃጸል ተዳልያ 
ምንባራ ብዝረኣየት፡ ምግራማ ካብ 
ምግራም’ቶም ሰባት ዝፍለ ኣይነበረን።
እታ ካብ ቀብሪ ዝተመልሰት 

ታይላንዳዊት ኣደ፡ ናብ ሕክምና 
ድሕሪ ምውሳዳ ምስ ምሉእ ጥዕናኣ 
ከም ዘላ ስለ ዝተረጋገጸ፡ ብዕልልታን 
ሆይሆይታን ፈተውታ ተሰንያ ናብ 
ቤታ’ያ ተመሊሳ። እቲ ዘገርም፡ ዋላ’ኳ 
ኣቐዲማ ብሕማማት ሽኮርን ብዝሒ 
ደምን ተጠቒዓ እንተነበረት፡ ድሕሪ’ዚ 
ፍጻመ ግና፡ ካብ’ዞም ሕማማት’ዚኦም 
ምሕዋያ እዩ።
ስሪፎላ ጓላ፡ ኣብ ልዕሊ’ቶም፡ “ወላዲትኪ 

ሞይታ’ያ” ዝብል ግጉይ መደምደምታ 
ዝሃቡ ሓካይም ክሲ ከም ዘይትምስርት 
ብምሕባር፡ “እንቋዕ ጥራይ ፈጣሪ 
ወላዲተይ መለሰለይ’ምበር፡ ካብ’ዚ ዝዓቢ 
ካሕሳ ኣይደልን’የ” ትብል።

ኣብ ሰላማዊ ውቅያኖስ ትርከብ ኪሪባቲ 
ዝተባህለት ደሴት ንሓዳስ ዓመት 2025 
ቀዳመይቲ ትቕበል ሃገር እያ። እታ ካብ 
ኣውስትራልያ ንምብራቕ ትርከብ ንእሽቶ 
ሃገር፡ 
ብኣህጉራዊ ኣቘጻጽራ ሰዓት UTC+14 

ስለእትኽተል’ያ፡ ነታ ቀዳመይቲ መዓልቲ 
ናይ ነፍሲ-ወከፍ ሓዳስ ዓመት ቀዲማ 
ትቕበላ። ቅድሚ ኩለን ሃገራት ድማ 
ትጽምብላ። ብዙሓት በጻሕቲ ንነፍሲ-
ወከፍ ሓዳስ ዓመት ቀዲሞም ንምቕባል 
ናብታ ደሴት ከምዝውሕዙን ሓዲሽ 
ዓመት ኣብ ገማግም ባሕሪ’ታ ደሴት 

ኮይኖም ከምዝጽምብሉን ይንገር። ኪሪባቲ፡ 
ደሴት ልደት ተባሂላ’ውን ትጽዋዕ እያ። 

እዛ ንእሽቶ ሃገር ብዝሒ ህዝባ ኣስታት 
120 ሽሕ ጥራይ እዩ። 

ንሓዲሽ ዓመት ቀዳመይቲ ትጽምብል ሃገርንሓዲሽ ዓመት ቀዳመይቲ ትጽምብል ሃገር

ሽሃብ ኣርኣያሽሃብ ኣርኣያ

ውዕል ስራሕ፡ መሐየሊ ዝምድናታት ዕዮኣፍራይነት ሰራሕተኛታት ንኽዓቢ፡ 
እቶታውነት ትካል ንኽድንፍዕ፡ ብዓቢኡ 
ድማ ቁጠባ ሃገር ንኽሕይል፡ ትካላት 
ዓይነተንን ባህሪአንን ብዘየገድስ ምቹእ 
ዝኾነ ናይ ስራሕ ኩነታት ክፈጥራ ክኽእላ 
ኣለወን። ምቹእ ናይ ስራሕ ኩነታት 
ምፍጣር፡ ንውሱናት ኣካላት ጥራይ 
ሓላፍነት ዝወሃብን ብሰናይ ድሌት ይዅን 

ትጽቢት ዝመጽእን ዘይኰነ፡ ድልዱል 
ተወፋይነት ትካላት (ኣስራሕቲ)፡ ሓያል 
ተሳትፎ ሰራሕተኛታት፡ ከምኡ’ውን 
ጽኑዕ ምቁጽጻርን ምክትታልን ዝሓትት 
ቀጻሊን ዘየቋርጽን መስርሕ እዩ። 
እንተኾነ፡ ኣብዚ እዋን’ዚ ትካላት ኣብዚ 
መዳይ’ዚ ዘተግብርኦ ዘለዋ ንጥፈታት፡ 
ኣዝዩ ልኡም’ዩ እንተተባህለ ምግናን 
ኣይኮነን። ቀንዲ ምኽንያት ናይዚ ከኣ፡ 
ጉድለት ኣፍልጦን ንቕሓትን ትካላትን 
ሰራሕተኛታትን እዩ። ስለዚ፡ ኣፍልጦን 
ንቕሓትን ትካላትን ሰራሕተኛታትን 
ንምዕባይ፡ ትርጉሙን ትሕዝቶኡን ብዛዕባ 
ምቹእ ናይ ስራሕ ኩነታት ንምፍጣር 
ዝግበር ጻዕሪታትን ስጉምቲታትን ምግላጽ 
ኣገዳሲ ምዃኑ፡ ኣስተብህሎ ዝጠልብ 
ጉዳይ እዩ።
ምቹእ ናይ ስራሕ ኩነታት ማለት 

እንታይ እዩ፧ ምቹእ ናይ ስራሕ ኩነታት 
ንምፍጣርከ እንታይ ክግበር ኣለዎ፧ ዝብሉ 
ሕቶታት ቅድሚ ምምላስና፡ ብዛዕባ 
ኩነታት ስራሕ ምብራህ ኣገዳሲ ይመስል። 
ኣዋጅ ዕዮ ቁጽሪ 118/2001 ዓንቀጽ 10 
ከምዝሕብሮ፡ “ኩነታት ስራሕ” ማለት፡ 
ኣብ መንጎ ሰራሕተኛታትን ኣስራሕትን 
ዘሎ ጠቕላላ ዝምድና ማለት ኮይኑ፡ ገደብ 
ከይሃለዎ ንሰዓታት ስራሕ፡ ደሞወዝ፡ 
ዓመታዊ ክፍሊት፡ ንድሕነትን ጥዕናን 
ሰራሕተኛታት ዝውሰዱ ጥንቃቐታት፡ 
ካሕሳ ኣብ ስራሕ ሓደጋ ወይ 
ሕማም ንዘጋጠሞም ሰራሕተኛታት፡ 
ሰራሕተኛታት ብምኽንያት ምብዛሕ 
ሰራሕተኛታት ካብ ስራሕ ዝግለልሉ 
ኩነታት፡ ናይ ዲስፕሊንን ኣቀራርባ ጥርዓን 
ቅሬታን ስርዓትን፡ ከምኡ’ውን ንዝኾነ ካልእ 
ሰራሕተኛ ጠቀስ ረብሓታትን ግቡኣትን 
የጠቓልል። ትርጉምን ትሕዝቶን ኩነታት 
ስራሕ፡ እቲ ካልእ ዝርዝራቱ ንጐኒ ገዲፍካ፡ 
ዝያዳ ኣብ መንጎ ሰራሕተኛን ኣስራሕን 
ክህልው ዝግባእ ዝምድና ምዃኑ 
የመላኽት። ዝምድናታት ሰራሕተኛታትን 
ኣስራሕትን ኣብቲ ዝራኸቡሉ ናይ ስራሕ 
ቦታታትን ዝነጥፉሉ ስርሓትን፡ ክርክራት 
ዘይብሉ ሰላማዊ ክኸውን፡ ሓደ ካብቲ 
ምቹእ ኩነታት ስራሕ ንምፍጣር ኣብ 
ዝግበር ጻዕሪታት ዝሓቶ ኣገዳሲ ባእታ 
እዩ። ካብዚ ብምብጋስ ድማ’ዩ ‘ምስፋን 

ሰላማዊ ዝምድና ኣብ መንጎ ሰራሕተኛን 
ኣስራሒን’፡ ሓደ ካብ’ቶም ዓበይቲ ሰለስተ 
ዕላማታት ክፍሊ ዕዮ ኮይኑ፡ ብቐጻሊ 
ዝስርሓሉ ዘሎ።
ስለዚ፡ ሰራሕተኛ ጉልበታዊን ኣእምሮኣዊን 

ኣገልግሎት ክህብ፡ ከምኡ’ውን ኣስራሒ 

ብመንጽር ሕግታትን መምርሒታትን 
ኣምሳያ ናይቲ ዝረኸቦ ኣገልግሎት 
ክፍሊት ክፍጽም ክረዳድኡን ክሰማምዑን 

ምዃኖም፡ መብጽዓ ወይ ቃል ክኣትዉ 
ኣለዎም። እዚ ዝተጠቐሰ ምርድዳእን 
ምስምማዕን ግን ናይ ግድን ብቃል ወይ 
ብጽሑፍ ክንጽር ኣለዎ። ኣብ መንጎኦም 
ብድሌቶም ውዕል ከምዝተኣታተዉ 
ብሕጋዊ መንገዲ ክሕብሩ ምስዝኽእሉ፡ 
ውዕል ስራሕ ተባሂሉ ይግለጽ። ውዕል 
ስራሕ ማለት እምበኣር፡ ብሕጽር ዝበለ 
ኣብ መንጎ ኣስራሕን (ትካል)ን ሰራሕተኛን 
ንዝተወሰነ ወይ ንዘይተወሰነ ግዜ፡ ኣስራሒ 
ንሰራሕተኛ ክኸፍሎ ብዝተሰማማዓሉ 
ክፍሊት፡ ሰራሕተኛ ኣብ ትሕቲ 
መምርሒን ቁጽጽርን ኣስራሒ ጉልበታዊ 
ወይ ኣእምሮኣዊ ስራሕ ንኣስራሒ 
ንምስራሕ ብጽሑፍ ወይ ብቃል ዝእቶ 
ውዕል ማለት እዩ። ኣብ ኣተሓሓዝኡን 
ኣጠቓቕማኡን ድማ ሓያል ጥንቃቐን 
ዕቱብነትን ይሓትት። ምኽንያቱ፡ ብጀካ 
እቲ ዝህልዎ ንጹርነትን ግሉጽነትን፡ 
ዝያዳ ሓላፍነት፡ ተሓታትነት፡ መሰላትን 
ግዴታታትን ኣስራሕን ሰራሕተኛታትን 
ዘብርህ ስለዝኾነ። ኣብ ዝምድናታት 
ዕዮ’ውን ወሳኒ ተራን ኣበርክቶን ኣለዎ።
ግብራውነት ውዕል ስራሕ ኣብ ባይታ 

ክርአ ከሎ ግን፡ ዋላ’ኳ መሰረታዊ ነገር 
እንተኾነ፡ ብዙሕ ዝተርፎ ነገር ምህላዉ፡ 
ጸብጻባት ቁጽጽር ኩነታት ስራሕ 
የገንዝብ። ዝሓለፈ እዋን፡ ሚኒስትሪ 
ዕዮን ማሕበራዊ ድሕነትን ዓመታዊ 

ገምጋም 2024 ኣብ ዝገበረሉ፡ ካብ’ቶም 
ኣብ 2024 ዝተመዝገቡ ጠቕላላ ብዝሒ 
ጉድለት፡ እቶም 28% ኣብ ኣተሓሕዛ 
መዛግብቲ፡ ውዕል ስራሕን ስንብትን 
ምዃኑ ይሕብር። ብፍላይ ከኣ እተን 
ውሑድ ብዝሒ ሰራሕተኛታት ዘለወን 
ትካላት፡ ሒዘንኦም ዘለዋ ሰራሕተኛታት 
ዳርጋ ውዕል ስራሕ ኣይመልኣሎምን 
እየን። ኣብ ጽላት ቁጠባ ብጅምላን 
ብንጽልን ንግዲ ንዘካይዳ ኣብያተ-መግብን 
ሆቴላትን፡ ከምኡ’ውን ኣብ ማሕበራውን 
ውልቃውን ኣገልግሎታት ዝነጥፋ ትካላት፡ 
እዚ ጉድለት’ዚ ጐሊሑ ይርኣየለን። እዚ 
ካብ ሕጽረት ወይ ጉድለት ኣፍልጦ 
ዝተበገሰ እንተዘይኮይኑ፡ ንምዝመዛ 
ዝዓለመ ኣይነበረን። ስለዚ፡ ነዚ ዝተጠቐሰ 
ጉድለት ንምእራም፡ ጽዑቕን ቀጻሊን 
ዝኾነ ጐስጓሳትን ትምህርቲን የድሊ። 
መብዛሕትኡ ግዜ ኣብ ውዕል ስራሕ 

ዝሰፍሩ ዝርዝር ትሕዝቶታት፡ ናይ 
ሰራሕተኛታት ሓፈሻዊ ናይ ሽቕለት 
ኩነታት፡ ሓላፍነት፡ መሰላትን ግዴታታትን 
ዘጠቓለሉ እዮም። ሓንሳብ ምስ ሰፈሩ 
ድማ ብስምምዕ ናይ ክልቲኦም ወገናት 

ክሳብ ዘቋርጽ ወይ ድማ ክሳብ ዝልወጡን 
ምምሕይያሽ ዝግበረሎምን፡ ቀየድቲን 
ሕጹራትን እዮም። ንረብሓ ክልቲኦም 
ወገናት’ውን ዘማእክሉ ክኾኑ ኣለዎም። 
ኣብ ገለ እዋን ከም ብሕጊ ተፈጻምነት 

ክትረኽበሎም ዘይትኽእል (ድሕነትን 
ጥዕናን ዘቃውስ)፡ ንጹርነት ዘይብሎም 
ትሕዝቶታት፡ ኣሻመውቲ (Controver-
sial) ቃላት፡ ዘይንጹር ዕድመ ውዕል 
ስራሕን ሰዓታት ስራሕን ካልእን ዝኣመሰሉ 
ሕጽረታት ይርኣዩ እዮም። እዚኦም 
ግን ግዜ ከይወሰዱ ክእረሙ ክኽእሉ 

ኣለዎም። ጥርጣረን ምድንጋራትን ምስ 
ዝህልዉ ድማ፡ ንሕጋዊ ኣፍልጦ ዘለዎም 
ሰባት፡ ብዓቢኡ ድማ ንጨንፈር ቁጽጽር 
ኩነታት ስራሕ ሚኒስትሪ ዕዮን ማሕበራዊ 
ድሕነትን ምውካስ ይክኣል እዩ። 
ዝኾነ ሰብ ዕድመኡ 14 ወይ ካብኡ 

ንላዕሊ ምስ ዝኸውን፡ ውዕል ስራሕ 
ክወዓዓል ብቕዓት ኣለዎ። ዝኾነ ካብ 
ሓደ ዓመት ንላዕሊ ዝእቶ ውዕል ስራሕ፡ 
ናይ ግድን ብጽሑፍ ክኸውን ኣለዎ። 
ኣብዚ መዳይ’ዚ ብቓል ዝእቶ ውዕል 
ስራሕ ተቐባልነት የብሉን። ዝበዝሕ እዋን 
ኣብዚ ብዙሕ ምድንጋራት ይፍጠር እዩ። 
ነዚ ዓይነታት ምድንጋራት ንምጉዳል፡ 
ብንጹርን ግሉጽን ዝኾነ ኣገባብ ብጽሑፍ 
ክሰፍር ኣለዎ። ውዕል ስራሕ ብጽሑፍ 
ስለዘይተፈጸመ ግን መሰላት ሰራሕተኛ 
ይትንከፍ ማለት ከምዘይኰነ ምግንዛብ 
የድሊ። ኣብዚ ጉዳይ’ዚ ካልእ ክፍለጥ 
ዘለዎ ኣገዳሲ ነገር እንተሎ፡ ዝኾነ ውዕል 
ስራሕ ዝፍርም ሰራሕተኛ፡ ነቲ ኣብ 
መንጎኡን ኣብ መንጎ ኣስራሒን ዝእቶ 
ውዕል ስራሕ ኣብ ቅድሚ መሰኻኽርን 
ኣብ ጐድኒ እቲ ክታማት ናይ’ቶም 
መሰኻኽርን ኣስራሒን፡ ኣብቲ ውዕል 
ክፍርም ወይ ኣሰር ኣጻብዕቱ ከንብር 
ኣለዎ፡፡
ብመሰረት ሕጊ ዕዮ ቁጽሪ 118/2001 

ዓንቀጽ 10፡ ኣብ ውዕል ስራሕ ክሰፍሩ 
ዘለዎም ኣገደስቲ ትሕዝቶታት - እዞም 
ኣብ ታሕቲ ዝተዘርዘሩ ክኾኑ ኣለዎም፦
    - ዕድመ ውዕል ስራሕ፡
    - ዕለት ምቑጻር ስራሕ፡
    - ዓይነት ስራሕ፡
    - ቦታ ስራሕ፡
    - ደሞወዝን ካልኦት ክፍሊትን 

ከምኡ’ውን ኣገባባት ክፍሊትን፡
    - ንጹርን ብሩህን ዝኾነ መሰላትን 

ግዴታታትን ተወዓዓልቲ ወገናት፡
    - ኩነታት ስራሕ ሰራሕተኛታት 

ከመሓይሹ፡ ኣብዚ ኣዋጅ ይኹን ኣብ 
ናይ ሓባር ስምምዕ ዝሰፈሩ ዝርዝር 
ትሕዝቶታት፡
    - ኣብ ትካል ኣብ ግብሪ ክውዕሉ 

ተባሂሎም ዝወጽኡ ናይ ስራሕ 
መምርሒታት፡
    - ንዋንነት ምርምር ወይ ምህዞ 

ዝምልከትን ካልእ ዝኣመሰሉን ብንጹር 
ክሰፍሩ ክኽእሉ ኣለዎም።
ዕድመ ውዕል ስራሕ፡ ብመንጽር ባህሪን 

ኩነታትን ስራሕ ዝተፈላለየ ክኸውን 

ናይ ግድን እዩ። ኮይኑ ድማ ብእኡ 
መንጽር ተሳንዮም፡ ኣብቲ ውዕል ስራሕ 
ብንጹር ክሰፍር ክኽእል ኣለዎ። ስለዚ፡ 
ካብዚ ብምብጋስ ዕድመ ውዕል ስራሕ 
ንዘይተወሰነ ግዜ፡ ንዝተወሰነ ግዜ፡ ዝተወሰነ 
ስራሕ ክሳብ ዝፍጸም ከምኡ’ውን 
ንበብግዝኡ ዝፍጸምን እናተቛረጸ 
ዝቕጽልን ስራሕ ተባሂሉ ክግለጽ ኣለዎ። 
ሓደ ሓደ ግዜ ኣስራሕቲ ምኽኑይን 
ግቡእን ወጻኢታት ከይከፍሉ ወይ 
ንካልእ ተመሳሳሊ ዕላማታት ክብሉ፡ 
ኣንጻር’ዚ ዝተጠቐሰ ክሰርሑ ይርኣዩ 
እዮም። ኮይኑ ግን፡ እዚ ፍጹም ተቐባልነት 
ዘይብሉ ኮይኑ፡ ብበደል ዘሕትቶም ምዃኑ 
ክርድኡ ይግባእ። ስለዚ፡ ሓደ ሰራሕተኛ 
ባህሪ ናይቲ ተቖጺሩ ዝሰርሓሉ ዘሎ 
ስራሕ ቀጻሊ እንድሕር ኮይኑ፡ ዋላ ኣብ 
ዕድመ ውዕል ስራሕ ንዝተወሰነ ግዜ 
ተባሂሉ እንተተጻሕፈ፡ ከም ዘይቅቡል 
ተሓሲቡ ንዘይተወሰነ ግዜ ከምዝተኣተወ 
ኮይኑ ይውሰድ። እዚ ማለት ከኣ፡ ብወገን 
ኣስራሒ ይኹን ሰራሕተኛ ቅድሚ 
ውሱን ዝተፈቐደ ናይ ግዜ መቓን (ኣብ 
ውሽጢ ሰለስተ ወርሒ) ወግዓዊ ምልክታ 
ምቍራጽ ስራሕ ክሳብ ዘየቕረቡ፡ 
ንዝተወሰነ ግዜ ዝተኣተወ ውዕል ስራሕ 
ድሕሪ ምብቅዑ ስርሑ ናይ ዝቕጽል 
ሰራሕተኛ ውዕል ስራሕ፡ ንዘይተወሰነ ግዜ 
ከምዝተሓደሰ ይውሰድ።
ሓደ ሓደ ግዜ ድማ፡ ትካላት ኣብ 

መንጎ ውዕል ስራሕን መቝጸሪ ቅጥዒ 
(ፎርም) ሰራሕተኛታትን ዘሎ ፍልልይ 
ብግቡእ ኣይፈልጥዎን እዮም። ውዕል 
ስራሕን መቝጸሪ ቅጥዒ ሰራሕተኛታትን፡ 
ንዝተፈላለየ ዕላማታት ዝድለዩ ሕጋዊ 
ኣገዳስነት ዘለዎም መዛግብቲ እዮም። 
ኣድላይነት ውዕል ስራሕ ከምቲ ኣብ 
ላዕሊ ዝተገልጸ ኮይኑ፡ መቝጸሪ ቅጥዒ 
ሰራሕተኛታት ድማ ንኩነታት ዕዳጋ 
ዕዮ ማለት ንጠለብን ቀረብን ዕዳጋ ዕዮ 
ንምንጻርን ኵነታዊ ሓበሬታ ዕዳጋ ዕዮ 
ንምእካብን ዝተዳለወ መዝገብ እዩ። ኣብ 
ውሽጦም ሓቚፎሞም ዘለዉ ትሕዝቶታት 
ድማ፡ ብእኡ መንጽር ዝተፈላለየ 
እዩ። ክንዲ ዝዀነ፡ ኣብዚ ክፍለጥ 
ዘለዎ፡ መቝጸሪ ቅጥዒ ሰራሕተኛታት 
ስለዝሓዝካ ውዕል ስራሕ ኣዳሊኻ ቀሪብካ 
ማለት ኣይኰነን። በዚ ኣጋጣሚ ክትእረም 
ዘለዋ ጉድለት ድማ’ያ።
ኣብ መወዳእታ፡ ዝኾነ ሰራሕተኛ ኣብቲ 

ተቖጺሩ ክሰርሓሉ ዝተመደቦ ዓይነት 
ስራሕ፡ ብመሰረት’ቲ ዝተኣተወ ውዕል 
ስራሕ ጥራይ ክኸውን ከምዘለዎ ምፍላጥ 
ኣዝዩ ኣገዳሲ እዩ። ብስምምዕ ክልቲኦም 
ወገናት ክህሉ ዝኽእል ተርእዮታት 
ምዝውዋር ስራሕ፡ ምቅይያር ቦታ ስራሕ፡ 
ምምሕይያሽ ውዕል ስራሕ፡ ምምሕልላፍ፡ 
ምጽንባር፡ ምምቕቓል ዋንነት ወይ 
ምቕያር ኣወዳድባ ዋኒነ ትካልን ካልእን 
ሕጋዊ መስርሕ ተኸቲልካ ጥራይ ክኸውን 
ኣለዎ። ክንዮ’ዚ እንተኾይኑ ፍጹም 
ተቐባልነት የብሉን። ስለዚ፡ ግብራውነት 
ትግባረ ውዕል ስራሕ ንምርግጋጽ፡ ኩላህና 
ተወሳእቲ ወገናት ነናትና እጃም ነልዕል። 
ምኽንያቱ፡ ከምቲ ኣቐዲሙ ዝተሓበረ፡ 
ውዕል ስራሕ መሰረት ኩሉ ሓያልን 
ሰላማዊን ዝምድናታት ዕዮ ኣብ መንጎ 
ኣስራሕን (ትካል)ን ሰራሕተኛን ስለዝኾነ። 

ብንያም ኣሕፈሮምብንያም ኣሕፈሮም

ማሕበራዊ ዕብየትማሕበራዊ ዕብየት
ብምትሕብባር ሚ/ዕ/ማ/ድሕነት ዝዳሎብምትሕብባር ሚ/ዕ/ማ/ድሕነት ዝዳሎ



ሓዳስ   ኤርትራ

ምልክታምልክታምልክታምልክታ
ናጽነት ደስበለ  - ሳምራዊት መለስናጽነት ደስበለ  - ሳምራዊት መለስ

1 ጥሪ  2025 - ገጽ 8 መበል 34 ዓመት ቁ.105

ብስም ነ/ር ስዒድ ሓሰን ኣማንን ነ/ር ሓምድ መሓመድ ኣቡበከርን፡ ኣብ ን/ዞባ 
ኣኽሪያ ጎደና 159-24 ዚፕ-1A159 ፕሎት 55 ፓርሰል Aቁ. ገዛ 97 ጠቕላላ 
ስፍሓት 200 ት/ሜ ብቑጽሪ ምዝገባ ንብረት 1BRSM018524 ተመዝጊቡ ዝርከብ 
ዘይንቀሳቐስ ንብረት (ገዛ) ብጽሒት ናይ ነ/ር ሓምድ መሓመድ ኣቡበከርን 100 
ት/ሜ ብውርስን ምቅሊትን ከነመሓላልፎ ስለ ዝደለና፣ ዝቃወም እንተሎ፡ ምልክታ 
ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ 
ዝምልከቶ ቤት ፍርዲ መአገዲ ትእዛዝ ሒዙ፡ ናብ ቤት ጽሕፈት ፓብሊክ ኖታሪን 
ቤት ጽሕፈት ካዳስተርን ይቕረብ። እንተዘይቀሪቡ ግን ኦርጂናል ሰነዳት ኣቕሪብና 
ጉዳይና ክንፍጽም ምዃንና ንሕብር።

ከማል ሓምድ

ኣብ ዞባ ደቡብ ንኡስ ዞባ መንደፈራ ምምሕዳር ከባቢ ሓድሽ ዓዲ ኣብ ፕሎት 
4 ፓርሰል D 387.50 ስፍሓት መሬት 7 ቀንዲ ክፍሊ ምስ 5 ተሓጋጋዝቲ 
ዘለዎ፡ ኣብ ሚኒ/መሬትን ማይን ኣከባብን ብዕለት 26/08/2019 ብቁ.ንብረት 
4BRMND001685 ብስም ወ/ሮ ሮማ ኣስመላሽ ኣብርሃ ዝተመዝገበ፡ ወ/ሮ 
ሮማ ስለዝሸጠትለይ’ሞ ናብ ስመይ ከሰጋግሮ ስለዝደለኹ፣ ዝቃወም እንተሎ፡ ኣብ 
ጋዜጣ ካብ ዝወጸኣሉ ዕለት ኣብ ውሽጢ 30 መዓልታት ካብ ዝምልከቶ ቤት 
ፍርዲ መአገዲ ወይ’ውን ይግባይ ተባሂሉ እንተኾይኑ መቃወሚ ሒዙ ናብ 
ምምሕዳር ንኡስ ዞባ መንደፈራ ይቕረብ። እንተዘይቀሪቡ፡ ብመሰረት ውዕል 
መሽጣይ ናብ ስመይ ከሰጋግሮ ምዃነይ እሕብር።

ወልዱ ተወልደ ገ/ሂወት

ኣነ ኣመልካቲ ጀማል ሑሴን ኢማም ዝተበሃልኩ፡ ነቲ ካብ ወላዲየይ ነፍ/ሑሴን 
ኢማም ሙሳ ብውርሲ ዝረኽቦ ኣብ ኣስመራ ን/ዞባ ፓራዲዞ ጎደና እምባ-ደርሆ 
ቁ.ገዛ 37 ፕሎት 1 ፓርሰል D ስፍሓቱ 313.21 ት/ሜ ዝኾነ ተራ-ገዛ፡ ዋንነቱ ኣብ 
ኮሚሽን ኣባይቲ ብቁ.ምስክር ወረቐት 115893 መወከሲ ቁ.124241 ብስም ወረ/
ነፍ/ኢማም ሙሳን ወረ/ነፍ/ዘምዘም ኢብራሂም ዝተረጋገጸ፡ከምኡ’ውን ኣብ ቤ/ጽ 
ካዳሰተር ብንብረት ቁ/መዝገብ 31705/47106 ዝተመዝገበ  ብመሰረት እተገብረ 
ምቅሊት ውርሻ ቤ/ፍ/ሸሪዓ ዞ/ማእከል ናብ ስመይ ከመሓላልፍ ብቁ.መዝ 504/22 
ብዕለት 27/04/2022 ብዘጽደቖ ውሳነ መሰረት፡ ካብ’ዚ ንብረት’ዚ ክፋሉ ብግምት 
140.65 ት/ሜ ንወ/ሮ ትርሓስ ሞጎስ ክፍለ ስለዝሸጥኩላን ናብ ስማ ከመሓላልፎ 
ስለዝኾንኩን፡ ዝቃወም እንተሎ፡ ካብ ዝምልከቶ ቤት ፍርዲ መአገዲ ሒዙ ኣብ 
ውሽጢ 30 መዓልቲ ኣብ ቤት ጽሕፈት ኖታሪን ቤ/ጽ ካዳስተርን ይቕረብ።

ኣመልካቲ ጀማል ሑሴን ኢማም

ኣብ ዞባ ማእከል ንኡስ ዞባ ጋላ ነፍሒ ጎደና- ቁ ገዛ- ብቁ/ፍቓድ ዋኒን 
ASL00029334 ናይ ስነ ጽባቐ ጸጉሪ ርእሲ ትካለይ ንኣቶ ናሆም ሃብተሚካኤል 
በርሀ ኣድራሻ ዞባ ማእከል ንኡስ ዞባ ጋላ ነፍሒ ዓዲ ጓዕዳድ ጎደና-ቁ.ገዛ - ብዕለት 
25/10/2024 ቁ.መዝ 281/2024 ብውህብቶ ስለዝሃብኩዎ፡ ብስም ወሃቢ ዝኽፈሎ 
ዕዳ ኣለኒ ወይ ይግባኣኒ እዩ ዝብል ኣካል እንተደኣ ሃልዩ፡ እዚ ምልክታ እዚ 
ካብ ዝወጸሉ ዕለት ጀሚሩ ክሳብ ሰላሳ መዓልቲ፡ ስልጣን ንዘለዎ ቤት ፍርዲ 
ተቓውምኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ ናብ ስም 
ውህብቶ ተረካቢ ከምዝመሓላለፍ ነፍልጥ።

ሰናይት ማርቆስ ወልደገብርኤል

NOTICE
 Notice is hereby given to the public that the shareholders of Saribo 
P.L.Co in their extra ordinary general meeting held in December 4th the 
year 2024 have agreed to add new members by increasing the capital of 
the company.
Mrs. Solyana Yemane Yigzaw & Mrs. Rahel Teweldemedhain Zewolday 
have been added as new members to the company by buying 10 new 
shares each at the par value of Nakfa 6,000 per share.
Henceforth the capital of the company has increased from Nakfa 6,000 
million to Nakfa 6,120,000 as shown in the table below with members 
and their shareholding.

S/N Name of Shareholder No. of 
Shares

Share Value in 
Nakfe

1. Furtuna alazar araya 500 3,000,000

2. Amanuel Teweldemedhin Zewelday 500 3,000,000

3. Ms.Soliana Yemane 10 60,000

4. Mrs.Rahel Teweldemedhn Zewelday 10 60,000

Total 1,020 6,120,000

In addition, it was unanimously agreed in the meeting that Mrs. Furtuna 
Alazar to be general manager of the company. Articles 3 And 8 of the 
memorandum of are amended accordingly.

SARIBO PRIVATE LIMITED COMPANY

ኣቶ ሓሰን ዓብዱራሕማን ዓጣ፡ ዝተፈቕድሎም ናይ መጸገንን መሸጥን ናይ 
ኤለትሪክ ኣቕሑ ንግዳዊ ትካሎም “ጀዳ መሸጥን መጸገንን ናይ ኤለክትሪክ 
ኣቕሑ (JEDDA RETAlL&REPAIR ELECTRICAL ITEMS) ተባሂሉ 
ክስየመሎም ስለ ዝሓተቱ፡ እዚ ናይ ንግዲ ስም ቅድሚ ምምዝጋብና ዝቃወም 
ኣካል እንተሎ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ ስም ከምንምዝግቦ 
ነፍልጥ።

ክፍሊ ውሽጣዊ ንግዲ

1ይ ደረጃ ቤት-ፍርዲ 
ዕዳጋ እኽሊ 

ዮናታን ብርሃነ ምባል ተሪፉ፡ ዮኔ- ዮናታን  
ብርሃነ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን14/1/25 ኣብ ቤ/ፍ 
5ይ መጋባእያ ይቕረብ።

ኣቶ ብርሃነ መኮነን ይሕደጎ፡ ኣደይ ዘውዲ 
ኣስፍሃ ከፈላ ስለዝዓረፈት፡ ኣነ ምስ 6 
ኣሕዋተይ ወረስቲ ምዃና ይረጋገጸልና 
ስለ ዝበለ፣ ዝቃወም እንተሎ፡ ን21/01/25 
ኣብ ቤ/ፍ 8ይ መጋባእያ ይቕረብ።

ወ/ሮ ወይኒ ርእሶም ዓንደ፡ ብዓል ቤተይ 
ወልደሚካኤል ይርጋኣለም ዘርኣጽዮን 
ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 5 ደቅና ከኣ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን21/01/25 
ኣብ ቤ/ፍ 8ይ መጋባእያ ይቕረብ።

ሂወት ከፈላ ገብረመድህን፡ ኣቦይ ከፈላ 
ገብረመድህን ሃይለ ስለዝዓረፈ፡ ኣነ ምስ 7 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን21/01/25 
ኣብ ቤ/ፍ 8ይ መጋባእያ ይቕረብ።

ኤደን ምናሴ ዓንደሚካኤል፡ ስም ኣደይ 
ሂወት ገብረማርያም ምባል ተሪፉ፡ ሳባ 
ጸሃየ ወልዱ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን21/01/25 
ኣብ ቤ/ፍ 8ይ መጋባእያ ይቕረብ።

ኣቶ ወረደ ሃይለ ምላሽ፡ ወለደይ ሃይለ 
ምላሽ ካሕሳይን ኣመተ ክፍለን ስለዝዓረፉ፡ 

ኣነ ጥራይ ወራሲ ምዃነይ ይረጋገጸለይ 
ስለ ዝበለ፣ ዝቃወም እንተሎ፡ ን21/01/25 
ኣብ ቤ/ፍ 8ይ መጋባእያ ይቕረብ። 
ቅሳነት ሰመረ ብርሃነ ምባል ተሪፉ፡ ስኒት 
ሰመረ ብርሃነ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን20/01/25 
ኣብ ቤ/ፍ 8ይ መጋባእያ ይቕረብ።

1ይ ደረጃ ቤት-ፍርዲ ጻዕዳ 
ክርስትያን

ኣቶ ሰለሙን ሳህለ ገብረእየሱስ፡ ኣቦሓጎይ 
ማና ሃብተጼን ንጉሰ ስለዝዓረፈ፡ ኣነ ምስ 6 
ኣሕዋተይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን23/01/25 
ኣብ ቤ/ፍ 8ይ መጋባእያ ይቕረብ።

1ይ ደረጃ ቤት-ፍርዲ ዓዲ 
ጓዕዳድ 

ዓዶኒ ለገሰ ተሰማ፡ ወደይ ናትናኤል 
ግርማይ ተስፋጋብር ስለዝተሰውአ፡ ኣነ 
ወራሲ ምዃነይ ይረጋገጸለይ ስለ ዝበለ፣ 
ዝቃወም እንተሎ፡ ን9/1/25 ኣብ ቤ/ፍ 
ይቕረብ።

 ቤት-ፍርዲ ዓዲ ዃላ 
ኣበባ ዑቕባዝጊ መንግስቱ፡ ስም ኣደይ ሳራ 
ኣርኣያ ወለሙሰ ምባል ተሪፉ፡ እዝግሃርያ 
ሃይለ ተኽለ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን17/01/25 
ኣብ ቤ/ፍ 2ይ መጋባእያ ይቕረብ።

1ይ ደረጃ ቤት-ፍርዲ ባጽዕ
ሓምዶ ኣሕመድ ሓምዶ ምባል ተሪፉ፡ 

ኣሕመድ ሓመዶ ዓብዱ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን14/01/25 ኣብ ቤ/ፍ ይቕረብ።

1ይ ደረጃ ቤት-ፍርዲ ሽዕብ

ትሕቲ ዕድመ ወደይ ኣሳሃድ ሙሳ 
ምባል ተሪፉ፡ በሽር ካልድ ሓምድ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን14/01/25 ኣብ ቤ/ፍ 2ይ 
መጋባእያ ይቕረብ።

1ይ ደረጃ ቤት-ፍርዲ ሞልቂ

ኣባዲት ኣስመሮም መድሃኔ፡ ካብ ሄርሞን 
ሰለሙን እስቲፋኖስ ዝተወልደ ሓደ 
ውላድ ስለ ዘለኒ፡ ሄርሞን ኣድራሽኡ 
ስለ ዘይተፈልጠ፡ ኣቦነት ውላዱ ክቕበል 
ባዕሉ ወይ ብሕጋዊ ወኪሉ ን14/01/25 
ኣብ ቤ/ፍ ይቕረብ። እንተዘይቀሪቡ፡ 
ኣብዘየለወሉ ውሳነ ክወሃብ ምዃኑ 
ነፍልጥ። 

1ይ ደረጃ ቤት-ፍርዲ 
ሻምብቆ 

ይሕደጋ ገብረሂወት፡ ናይ ወደይ ስም 
ሻም ካሕሳይ ክፍለይ ምባል ተሪፉ፡ ሻም 
ተሸመ ታደሰ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን15/01/25 
ኣብ ቤ/ፍ  ይቕረብ።

ወ/ሮ ራህዋ ተሸመ፡ ብዓል ቤተይ ኣቶ 
ኣድሓኖም መሓሪ ግርማይ፡ ምስ ወጸ 9 
ዓመታት ደሃይ ስለ ዘይብሉ ይጸወዓለይ 
ስለዝበለት፣ ብኣካል ወይ ብሕጋዊ 

ወኪል ን14/01/25 ኣብ ቤ/ፍ ቅረብ። 
እንተዘይቀሪብካ፡ ኣብ ዘየለኻሉ ውሳነ 
ክወሃብ ምዃኑ ነፍልጥ። 

1ይ ደረጃ ቤት-ፍርዲ 
ተኾምብያ

ወ/ሮ ርግበ ተኽለ ሓዳስ ምባል ተሪፉ፡ 
ርግበ ብርሃነ ገብረኪዳን ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን14/01/25 ኣብ ቤ/ፍ ይቕረብ።  

1ይ ደረጃ ቤት-ፍርዲ 
ተሰነይ 

ወ/ሮ ግደይ ገብረመድህን ሞባእ፡ ብዓል 
ቤተይ የማነ ገብረእግዚኣብሄር ስምረት 
ስለዝተሰውአ፡ ኣነ ምስ 6 ደቅና ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን15/01/25 ኣብ ቤ/ፍ 
ይቕረብ።

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ብስራት ንተማሃሮ ማእከላይ፡ ካልኣይን ላዕለዋይን 
ደረጃታት

  
ስነ-ቁጽሪ ብዝቐለለ መገዲ ንኽንመልኽን ኣብ ክፍሊ ይኹን ኣብ ሃገራዊ መርመራታት 
ክንዕወት ዝሕግዛ መጻሕፍቲ። 

ትሕዝቶ መጻሕፍቲ፦ 

Algebra 
&  

Geometry

Golden
Integrated

 ኩሉ ዓይነት መግለጺ ናይ 
ኣልጀብራን ጆሜትርን ዘጠቓለላ
 ልዕሊ 700 ኣብነታት ምስ 
ኣሰራርሕኡ
 ልዕሊ 1700 ሕቶታት ናይ 
ሃገራዊ መርመራ ዝመሳሰሉ ሕቶታት 
ምስ መልስታቶም    

ቴሌፎን፡- 07114840

መደብ ዓመታዊ መርመራ ሞቶር ተሽከርከርቲ 
ዓመተ 2025 

1. ዞባ ማእከል 
ካብ ዕለት 08/01/25 ክሳብ ዕለት 28/04/2025
 ER-1 ER-5 ER-G ER-UN,ER-CD (ኮድ-ዲፕሎማት)
ካብ ዕለት 02/04/2025 ክሳብ ዕለት 30/07/2025 
 ER-3. ER-8 ER-SPQ,ER-G 
2.  ዞባ ዓንሰባ 
ካብ ዕለት 20/03/2025 ክሳብ ዕለት 20/04/2025
 ER-1 ER-3  ER-5 ER -8  ER-G ER-SPQ, 
3.  ዞባ ሰሜናዊ ቀይሕ ባሕሪ 
ካብ ዕለት19/02/2025 ክሳብ ዕለት 19/03/2025 
ER-1 ER-3  ER-5 ER -8  ER-G ER-SPQ, 
4.  ዞባ ደቡባዊ ቀይሕ ባሕሪ 
ካብ ዕለት 13/03/2025 ክሳብ ዕለት 13/04/2025 
ER-1 ER-3  ER-5 ER -8  ER-G ER-SPQ, 
5. ዞባ ጋሽ ባርካ 
ካብ ዕለት 15/04/2025 ክሳብ ዕለት 30/05/2025 
ER-1 ER-3  ER-5 ER -8  ER-G ER-SPQ, 
6. ዞባ ደቡብ 
ካብ ዕለት 15/04/2025 ክሳብ ዕለት 30/07/2025 
ER-1 ER-3  ER-5 ER -8  ER-G ER-SPQ, 
ሚኒስትሪ መጐዓዝያ መራኸቢታትን ብዓል መዚ መጐዓዝያ ምድሪ

ንራብዓይ ግዜ ዝወጽአ ምልክታ ጨረታ 
ዓይነት መግቢ፡ ኣሕምልትን ፍረታትን፡ ጸባ ከብቲ፡ ጸባ ኒዶ፡ 

ኣሃዱ፡ ጨ/ሚ/ጥዕና ዞ/ሰ/ቀ/ባሕሪ
ኣርእስቲ ውዕል፦ ዓመታዊ ቀረብ መግቢ
ዓይነት ጨረታ፦ ሃገራዊ ክፉት ጨረታ 
ጨ/ሚ/ጥዕና ዞ/ሰ/ቀ/ባሕሪ ንዓመት 2025 ዓ/ም ካብ ወርሒ 01/01/2025 ክሳብ 
31/12/2025 ዓ/ም ኣብ ትሕቲኡ ንዝርከባ ሆስፒታል ባጽዕ፥ ሆስፒታል ጊንዳዕን፡ 
ቤት ትምህርቲ ኣሶ/ነርስ ጊንዳን፡ ንሕሙማትን ተመሃሮን ዝውዕል ቀረብ መግቢ 
ከጫርት ስለ ዝደለየ፣ ንሕጋውያን ኣቕረብቲ መግቢ ይዕድም። (ናይ ጨረታ 
ቅጥዒን ሓበሬታን፡ ካብ ነፍሲ ወከፍ ሆስፒታልን ቤት ትምህርትን ይወስዱ።

ተጫረትቲ ከማልእዎም ዘለዎም ነጥብታት፦ 

1. ጨ/ሚ/ጥዕና ዞ/ሰ/ቀ/ባሕሪ ንሕጋውያን ኣቕረብቲ ዋጋታት ቀረብ መግቢ 
(ኣሕምልቲ ፍረታትን፡ ጸባ ከብቲ፡ ጸባ ኒዶ) ብዕሹግ ደብዳበ ከቕርቡ  ይዕድም። 
2. ጨረታ ንኹሎም ሕጋውያን ኣቕረብቲ ክፉት እዩ። 
3. ተጫረትቲ ቅዳሕ ናይ ዓመተ 2024 ዝተሓደሰ ፍቓድ ዋኒንን ናይ ዓመተ 
2023 ክሊራን ናይ ኣታዊ ውሽጢ ሃገር፡ መንነት ወረቐትን የቕርቡ።
4. ተጫረትቲ ተወሳኺ ሓበሬታ ምስ ዝደልዩ፡ ካብ ቤ/ጽ ሓፈሻዊ ኣገልግሎት 
ጨ/ሚ/ጥዕና ዞ/ሰ/ቀ/ባሕሪ  ቁ.ቴሌ 08534562 ናይ ጨረታ ሓበሬታ ኣብ ናይ 
ስራሕ ሰዓታት ክረኽቡ ይኽእሉ።
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 100.00 
(ሚኢቲ ናቕፋ) ከፊሎም ክወስዱ ይግባእ።
6. ጨረታ ኣብ’ዚ ኣብ ታሕቲ ዘሎ ኣድራሻ ዕለት 3/1/2025 ሰዓት 9፡00 ቅ/ቀ 
ቤት ትምህርት ኣሶ/ነርስን ሆስፒታል ጊንዳዕን ክበጽሕ፣ ናይ ሆስፒታል ባጽዕ ድማ 
ሰዓት 11፡50 ቅ/ቀ ክበጽሕ ኣለዎ። ደንጉዪ ዝቐርብ ጨረታ ይንጸግ። ጨረታ፣ 
ተጫረትቲ፡ ሕጋውያን ወክልቲ፡ ክሳተፍ ዝደሊ ሰብን ክዕዘቡ ዝመጹ ሰባትን ኣብ 
ዝተረኽብሉ ዕለት 3/1/2025 ኣብ ሆስፒታል ጊንዳዕን ቤት ትምህርትን ሰዓት 9፡
00 ቅ/ቀ ኣብ ሆስፒታል ባጽዕ ድማ ሰዓት 11፡50 ቅ/ቀ ጨረታ ብግልጺ ይኽፈት።
7. መኽበሪ ጨረታ ዝምለስ ንነፍሲ ወከፍ ኣጫራቲ ትካል ጥዕና ንኣሕምልትን 
ፍረታትን 20.000.00 ናቕፋ ጸባ፡ 5,000 ናቕፋ ብስፒኦ (CPO) ከትሕዙ ይግባእ።
8. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት 
ይካየድ።
9. ተጫራቲ፡ ነቲ ዝተዓወተሉ መግቢ ብናቱ መጐዓዝያ ናብ ዝተዓወተሉ 
ሆስፒታላት የቕርብ።
10. ሚ/ጥዕና ብምሉእ ወይ ብከፊል ጨረታ ንምስራዝ መሰሉ ዝተሓለወ እዩ። 

ጨ/ሚ/ጥዕና ዞ/ሰ/ቀ/ባሕሪ 
ሓፈሻዊ ኣገልግሎት ሓድሽ ኩትምያ ልዕሊ ቤት መዘከር ዞ/ሰ/ቀ/ባሕሪ 3 ደርቢ 
ምጽዋዕ 
ቁጽሪ ቴሌፎን 08534562 

ብስም ኣብርሀት ገብረዮውሃንስ መዓሾ ዝተመዝገበ፡ ብቁ.ፍ.ዋኒን ASL00034791 
ዝኾነ፡ ኣብ ዞባ ማእከል ን/ዞባ ጎዳይፍ ጎደና ተጋደልቲ ቁ.ገዛ 58 ዝርከብ ናይ 
መሸጢ መዓረይን ኤሌትሪክ ኣቑሕትን ምብዛሕ መፍትሕን ትካለይ ንኣቶ ፋንኤል 
ኣስመሮም ስዩም ኣድራሻ ዞባ ማእከል ን/ዞባ ጎዳይፍ ጎደና 712-29 ቁ.ገዛ 0 ካብ 
ዕለት 01/08/2024 ክሳብ ዕለት 31/07/2028 ኣካርየዮ ስለዘለኹ፣ ዝቃወም ምስ 
ዝህሉ፡ እዚ ምልክታ እዚ ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን 
ንዘሎዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ።

ኣብርሀት ገብረዮውሃንስ መዓሾ
ሕጋዊ ወኪል ዳንኤል ብርሃነ ደስታ

ምልክታ ጨረታ 
ጽገና፦ ዝተፈላለየ ሓይሊ ፈረስ ዘለዎ ዲናሞታትን፡ ዝተፈላለየ ዓቐን ዘለዎ UPS 
ባትሪ ፕሪንተራትን ፎቶ ኮፕየራትን።
ዘጸግን ትካል፦ ማእከል ስልጠና ሃገራዊ ኣገልግሎት ሳዋ 
ኣርእስቲ ውዕል፦ ዓመታዊ ጽገና 
ኣገባብ ጽገና፦ ክፉት ጨረታ (ሃገራዊ) 
ማእከል ስልጠና ሃገራዊ ኣገልግሎት ሳዋ፡ ንዓመተ 2025 ካብ 01/2025 ክሳብ 
ወርሒ 12/2025  ንቤት ጽሕፈት ንካፈተርያ ተመሃሮ ንዎርክ ሾፓት ዘገልግል 
ዲናሞታት UPS ባትሪ ፕሪንተራትን ፎቶ ኮፕየራትን ዝጽግኑ አወዳዲሩ ከጫርት 
ስለ ዝደለየ፣ ሕጋውያን ጸገንቲ ይዕድም።
1. ማእከል ስልጠና ሃገራዊ ኣገልግሎት ሳዋ፡ ንሕጋውያን ትካላት ዋጋታት ጽገና 
ዲናሞታት UPS ባትሪ፡ ፕሪንተራት ፎቶ ኮፕየራት ብዕሹግ ደብዳበ ከቕርቡ 
ይዕድም።
2. ጨረታ፡ ንኹሎም ሕጋውያን ትካላት ክፉት እዩ።
3. ተጫረትቲ ቅዳሕ ናይ ዓመተ 2023 ዝተሓደሰ ፍቓድ ዋኒንን፡ ናይ ዓመተ 
2023 ክሊራንስ መንነት ወረቐት የቕርብ።
4. ጨረታ ኣብዚ ኣብ ታሕቲ ዘሎ ኣድራሻ ዕለት 23/01/2025 ሰዓት 10፡00 ቅ/
ቀትሪ ወይ ቅድሚኡ ክበጽሕ ኣለዎ። ደንጕዩ ዘቕረበ ተጫራቲ ይንጸግ። ጨረታ፣ 
ተጫረትቲ፡ ሕጋውያን ወከልቲ ኣብ ዝተረኽብሉ ስነ-ስርዓት ኣከፋፍታ ጨረታ ኣብ 
ቤት ጽሕፈት ማእከል ስልጠና ሓይልታት ምክልኻል ኤርትራ እምባጋልያኖ ዕለት 
23/01/2025 ሰዓት 10፡00 ቅ/ቀትሪ ብግሉጽ ይኽፈት።
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 100 ናቕፋ 
ብምኽፋል ክውሰዱ ይኽእሉ። 
6. ተጫረትቲ፡ ተወሳኺ ሓበሬታ ምስ ዝደልዩ፡ ካብ ቤት ጽሕፈት ጨንፈር ዕድጊ 
ማእ/ስል/ሃገ/ኣገ ቤት/ትም/ኢብራሂም ሱልጣን (ፔቴጎ) ነበር ቁጽሪ ተለፎን 111479 
ናይ ጨረታ ሰነድን ሓበሬታን ኣብ ናይ ስራሕ ሰዓታት ክረኽቡ ይኽእሉ። 
7. ማእከል ስልጠና ሃገራዊ ኣገልግሎት ሳዋ ብምሉእ ወይ ብኸፊል ጨረታ ናይ 
ንምስራዝ መሰሉ ዝተሓለወ እዩ።
 

ማእከል ስልጠና ሃገራዊ ኣገልግሎት ሳዋ 
ቁጽሪ ቴሌፎን 111479 

ኣስመራ 

1ይ ቤት-ፍርዲ ዞባ ማእከል 1ይ ቤት-ፍርዲ ዞባ ማእከል 
ኣስመራኣስመራ

ወ/ሮ ሶፍያ ንጉሰ ነጋሽ፡ ብዓል ቤተይ 
ግርማይ ስብሃቱ ክፍለማርያም ስለዝዓረፈ፡ 
ንዓይ ናይ መጻምዲ መሰለይ ይተሓለወለይ፡ 
4 ደቅና ድማ ወረስቲ ምዃኖም 
ይረጋገጸሎም ስለዝበለት፣ ዝቃወም እንተሎ፡ 
ን21/1/25 ኣብ ቤ/ፍ ይቕረብ።

ከሳሲት ወ/ሮ ሰላማዊት ወልደገብርኤል፡
ወኪል ኣቶ ወልደገብርኤል ሰለሙን፡ 
ተኸሳሲ ኣቶ እስራኤል ረዘነ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን14/1/25 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ጽገሬዳ ፍስሃ ብርሃነ፡ሓፍተይ 
ዑቑባማርያም ፍስሃ ብርሃነ ስለዝዓረፈት፡ ኣነ 
ምስ 5 መወትቲ ኣሕዋተይ 20 ተተካእቲ 
ደቀን ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን18/2/25 
ኣብ ቤ/ፍ ቁ.47 ይቕረብ።

ኣቶ ዳንኤል ሓጎስ ካሕሱ፡ ኣዴና 
ለተማርያም ተሰማ ወልዱ ስለዝዓረፈት፡ 
ኣነ ምስ 1ሓፍተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን27/1/25 ኣብ ቤ/ፍ 9ይ መጋባእያ ቁ.32 
ይቕረብ።

1ይ ቤት-ፍርዲ ዕዳጋ እኽሊ1ይ ቤት-ፍርዲ ዕዳጋ እኽሊ

ኢለን ሰመረኣብ ምባል ተሪፉ፡ ሄለን 
ሰመረኣብ ተባሂሉ ይተኣረመለይ ስለዝበለት፣ 
ዝቃወም እንትሎ፡ ን23/1/25 ኣብ ቤ/ፍ 
ይቕረብ።

ልዋም ኪዳነ ሃይለሚካኤል ምባል ተሪፉ፡ 
ልዋም ኪዳነ ተኸስተ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን14/1/25 
ኣብ ቤ/ፍ 7ይ መጋባእያ ይቕረብ።

ወ/ት ደሃብ ኣብርሃም ኣስካለ፡ ስም ኣደይ 
ህድኣት ሃብተ ምባል ተሪፉ፡ ህድኣት 
ኣብርሃም ተባሂሉ ይተኣረመለይ ስለዝበለት፣ 
ዝቃወም እንተሎ፡ ን2/1/25 ኣብ ቤ/ፍ 7ይ 
መጋባእያ ይቕረብ።

1ይ ቤት-ፍርዲ ኣቑርደት1ይ ቤት-ፍርዲ ኣቑርደት

ጰጥሮስ ምስግና ሃብተማርያም ምባል 
ተሪፉ፡ፔተር ምስጋና ሃብተማርያም ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን13/1/25 ኣብ ቤ/ፍ ይቕረብ።

1ይ ቤት-ፍርዲ ጻዕዳ 
ክርስትያን

ኣቶ ኣልኣዛር ጸጋይ፡ ወለደይ ጸጋይ 
ወልደየሱስን ምልእተ ጊላዝጊን ስለዝዓረፉ፡ 
ኣነ ምስ 5 ኣሕዋተይ ወረስቲ ምዃንና 
ይረጋገጸልና  ስለዝበለ፣ ዝቃወም እንተሎ፡ 
ን14/1/25 ኣብ ቤ/ፍ ይቕረብ።

1ይ ቤት-ፍርዲ መንደፈራ

ከሳሲ ኣቶ ዳዊት ቀሺ ማሪቆስ፡ ተኸሰስቲ 
1. ኣቶ የዕብዮ ቀሺ ማሪቆስ ሃይለ 2. ኣቶ 
ሃይለ ቀሺ ማሪቆስ ሃይለ 3. ኣቶ ቢንያም 
ቀሺ ማርቆስ ሃይለ 4. ወ/ሮ መድህን 
ቀሺ ማሪቆስ ናይ ውርሲ ምክፍፋል ክሲ 
ተኸፊቱልኩም ስለ ዘሎ፡ ብኣካል ወይ 
ብሕጋዊ ወኪል ን16/01/25 ኣብ ቤ/ፍ 

ቅረቡ። እንተዘይቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ነፍልጥ።

1ይ ቤት-ፍርዲ ዓዲ ዃላ

ተኸስተ ፍስሃጼን ተኽለ ምባል 
ተሪፉ፡ ከሰተ ፍስሃጼን ተኽለ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን23/1/25 ኣብ ቤ/ፍ ይቕረብ።

1ይ ቤት-ፍርዲ ደቀምሓረ

መሓመድ መሓመድኑር ምባል 
ተሪፉ፡ ሓምድ መሓመድኑር ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን10/1/25 ኣብ ቤ/ፍ ይቕረብ።

ከሳሲት ዳህላክ ኣብርሃ፡ ተኸሳሲ 
ተስፋጋብር ተስፋዮውሃንስ፡ ናይ ስም 
ምትሕልላፍ ክሲ ቀሪቡልካ ስለዘሎ፡ 
ብኣካል ወይ ብሕጋዊ ወኪል ን21/1/25 
ኣብ ቤ/ፍ ቅረብ።

ተኸሳሲ ኣቶ ኣመናይ ጉዕሽ ዮናስ፡ 
ብኸሳሲት ወ/ሮ ለተጼን ይፍጠር፡ ናይ 
ሓዳር ክሲ ቀሪቡልካ ስለዘሎ፡ ን24/1/25 
ኣብ ቤ/ፍ ቅረብ።

ከሳሲት ምሕረት ጸጋይ፡ ተኸሳሲ ተሾመ 
ካሳ ነጋሽ፡ ናይ ሓዳር ክሲ ቀሪቡልካ 
ስለዘሎ፡ ን16/1/25 ኣብ ቤ/ፍ ቅረብ።

1ይ ቤት-ፍርዲ ሰገነይቲ

ከሳሲት ወ/ሮ ትርሓስ ካሕሳይ ጸሓይ፡ 
ተኸሳሲ ደበሳይ ተስፉ መሓሪ፡ ናይ ሓዳር 
ክሲ ቀሪቡልካ ስለዘሎ፡ ን11/1/25 ኣብ 
ቤ/ፍ ቅረብ።

ወ/ሮ ተመርጻ ሃይለ ተሰማ፡ ብዓል ቤተይ 
ገረዝግሄር ተኽለጊደ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 6 ደቅና 
ድማ ወረስቲ ምዃንና ይረጋገጸሎም 
ስለዝበለት፣ ዝቃወም እንተሎ፡ ን16/1/25 
ኣብ ቤ/ፍ ይቕረብ።

1ይ ቤት-ፍርዲ ዓዲ ቐይሕ

ወ/ሮ ወይኒ ኣስገዶም ደስታ፡ ብዓል ቤተይ 
ሰለሙን ኣስፍሃ በየነ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 6 ደቅና 
ድማ ኣብ ዝንቀሳቐስ ይኹን ዘይንቀሳቐስ 
ንብረት ወረስቲ ምዃኖም  ይረጋገጸሎም 
ስለዝበለት፣ ዝቃወም እንተሎ፡ ን16/1/25 
ኣብ ቤ/ፍ ይቕረብ።

ከሳሲት ወ/ሮ ግደይ ጸጋይ ይመስገን፡ 
ተኸሰስቲ ወረ/ነፍ ተስፎኦም ኣርኣያ፡ ካብ 
ወ/ሮ ግደይ ዝውለዱ 1.ኣማን ተስፎኦም 
ኣርኣያ +7 ካብ ነ/ሄር ለተየሱስ የውሃንስ 
ተመልሶ ዝውለዱ 1. ኣበባ ተስፎኦም +3 

ንዓኹም ዝምልከት ክሲ ቀሪቡልኩም 
ስለዘሎ፡ ብኣካል ወይ ብሕጋዊ ወኪል 
ን16/1/25 ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ።

ቀሺ ኣብርሃም ቀሺ ሃብተማርያም፡ 
ኣቦይ ቀሺ ሃብተማርያም ዝግታ ልብሱ 
ስለዝዓረፈ፡ ኣነ ምስ 5 ኣሕዋተይ ኣብ 
ዝንቀሳቐስ ይኹን ዘይንቀሳቐስ ንብረት 
ወረስቲ ምዃንና ይረጋገጸልና ስለዝበለ፣ 
ዝቃወም እንተሎ፡ ን14/1/25 ኣብ ቤ/ፍ 
ይቕረብ።

ሳልሕ ሱሌማን ኢብራሂም ምባል ተሪፉ፡
ሳላሕ ሱሌማን ኢብራሂም ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን16/1/25 ኣብ ቤ/ፍ ይቕረብ።

ከሳሲት ወ/ሮ ደሃብ ብርሃነ ዊንታ፡ ተኸሳሲ 
ኣቶ ሽማንጉስ ፍስሃየ ገብረሚካኤል፡ ናይ 
ሓዳር ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን16/1/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ወ/ሮ ራድያ ኢብራሂም ኣሕመድ፡ ወደይ 
ናስር መሓመድ ሳልሕ 7 ዓመት ደሃይ 
ስለዘይብሉ፡ ናይ ጥፉእ መረጋገጺ ሰነድ 
ይወሃበኒ ስለዝበለት፣ ዝቃወም እንተሎ፡ 
ን16/1/25 ኣብ ቤ/ፍ ይቕረብ።

ከሳሲት ወ/ሮ ኣብርሀት ሓይጅ ተድላ፡
ተኸሳሲ ኣቶ ኪዳነ ገብረኪዳን ይፍጠር፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን15/1/25 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ትዕግስቲ ኣስገዶም ገብረሂወት ምባል 
ተሪፉ፡ ዚያዳ ኣስገዶም ገብረሂወት ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን15/1/25 ኣብ ቤ/ፍ ይቕረብ።

ከሳሲ ኣቶ መዓሾ ሓድጉ ተስፉ፡ ተኸሰስቲ 
ወረስቲ ነ/ሄር ሂወት ብስራት፡ ናይ ስም 
ምትሕልላፍ ገዛ ክሲ ቀሪቡልኩም ስለዘሎ፡ 
ብኣካል ወይ ብሕጋዊ ወኪል ን15/1/25 
ኣብ ቤ/ፍ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ።

ወ/ሮ ትርሓስ ቀሺ ጸጋይ፡ ተኸሳሲ ኣቶ 
ደስበለ ባህረ ሓጐስ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን16/1/25 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

1ይ ቤት-ፍርዲ ሰንዓፈ

ዳኒኤል ተስፋይ ዛይድ ምባል ተሪፉ፡ ሸዊት 
ተስፋይ ዛይድ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን13/1/25 
ኣብ ቤ/ፍ ይቕረብ።

ወ/ሮ ትርሓስ ተወልደ ወልደስላሴ፡ ስም 
ኣደይ ለምለም ተወልደ ወልደዮውሃንስ 
ምባል ተሪፉ፡ ለምለም ተወልደብርሃን 

ገብሪሂወት ተባሂሉ ይተኣረመለይ 
ስለዝበለት፣ ዝቃወም እንተሎ፡ ን13/1/25 
ኣብ ቤ/ፍ ይቕረብ።

ሩፍታ ክፍሎም ምባል ተሪፉ፡ ሄልዋን 
ክፍሎም ተባሂሉ ይተኣረመለይ 
ስለዝበለት፣ ዝቃወም እንተሎ፡ ን14/1/25 
ኣብ ቤ/ፍ ይቕረብ።

መስቀልክብራ ይሕደጎ ፍረ፡ ብዓል ቤተይ 
ብርሃነ ጎይትኦም ኣጽባሃ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 
10 ደቅና ድማ ኣብ ዝንቀሳቐስ ይኹን 
ዘይንቀሳቐስ ንብረት ወረስቲ ምዃኖም 
ይረጋገጸሎም ስለዝበለት፣ ዝቃወም 
እንተሎ፡ ን13/1/25 ኣብ ቤ/ፍ ይቕረብ።

ከሳሲት ነገሰት ገብረመስቀል ገብረጻድቕ፡
ተኸሳሲ ኣፈወርቂ ጠዓመ ገብረኪዳን፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን13/1/25 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ወ/ሮ ጀሚላ ዳውድ እስማዒል፡ ስም 
ናይ ትሕቲ ዕድመ ደቀይ 1.ኣሕመድ 
መሓመድ ዩሱፍ 2.ዩሱፍ መሓመድ ዩሱፍ 
ምባል ተሪፉ፡1.ኣሕመድ መሓመድሳልሕ 
ዩሱፍ 2.ዮሱፍ መሓመድሳልሕ ዩሱፍ 
ተባሂሉ ይተኣረመሎም ስለዝበለት፣ 
ዝቃወም እንተሎ፡ ን13/1/25 ኣብ ቤ/ፍ 
ይቕረብ።

ከሳሲት ስምረት ተኽለ መንገሻ፡ ተኸሳሲ 
ሚኪኤል ፍስሃየ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን13/1/25 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

1ይ ቤት-ፍርዲ ከረን

ኣለም ዘርአ ዓሊበኺት ምባል ተሪፉ፡ 
ፍልሰታ ዘርአ ዓሊበኺት ተባሂሉ 
ይተኣለመለይ ስለዝበለት፣ ዝቃወም 
እንተሎ፡ ን13/1/25 ኣብ ቤ/ፍ ይቕረብ።

1ይ ቤት-ፍርዲ ሓጋዝ

መሓመድዑመር ኢብራሂም ምባል 
ተሪፉ፡ ዑመር ኢብራሂም ዑስማን ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን13/1/25 ኣብ ቤ/ፍ ይቕረብ።

ኣቶ ኪዳነ ገብረቅዱስ ጃውድ፡ ብዓልቲ 
ቤተይ ወ/ሮ ርግኣት ዘርኣይ ተስፋልደት 
ስለዝዓረፈት፡ ንዓይ ናይ መጻምዲ 
መሰለይ ይተሓለወለይ፡ 7 ደቅና ድማ 
ወረስቲ ምዃኖም ይረጋገጸሎም ስለዝበለ፣ 
ዝቃወም እንተሎ፡ ን13/1/25 ኣብ ቤ/ፍ 
ይቕረብ።

1ይ ቤት-ፍርዲ ኣቑርደት

ሓሰን መሓመድዓሊ ሳልሕ ምባል 
ተሪፉ፡ ሓሰን መሓመድ ሳልሕ ተባሂሉ 
ይተኣለመለይ ስለዝበለ፣ ዝቃወም እንተሎ፡ 
ን31/1/25 ኣብ ቤ/ፍ ይቕረብ።

1ይ ቤት-ፍርዲ ባረንቱ

ምልክታ ጨረታ 

ኮለጅ ቢዝነስን ማሕበራዊ ስነ-ፍልጠትን (ዓዲ ቐይሕ) ኣብ ኮለጅ ንዝርከብ ቤት 
ሻሂ ካብ 01/01/2025 ክሳብ 31/12/2025 ንሓደ ዓመት ከካርዮ ስለ ዝደለየ፡ 
ተወዳደርቲ ንጨረታ ይዕድም።

ተጫረትቲ ከማልእዎ ዘለዎም ቅጥዕታት 

1. ተጫረትቲ ሃገራዊ ግቡኦም ዘማልኡ ወይ ድማ ዘይምልከቶም ክኾኑ ኣለዎም፣ 
መረጋገጺ የቕርቡ።
2. ናይ 2024 ዝተሓደሰ ናይ ተመሳሳሊ ንጥፈት ንግዲ ፍቓድ
3.ንኣገልግሎት ዝውዕል መሳለጥያታትን ንብረትን ባዕሎም የቕርቡ።
4. መንነት ወረቐትን ነባርነትን ፎቶ ኮፒ የቕርቡ።
5. ምልክታ ጨረታ ኣብ ጋዜጣ ካብ ዝወጸሉ ዕለት ድሕሪ 10 መዓልቲ፡ 
ተጫረትቲ ወይ ሕጋውያን ወከልቶም ኣብ ዝተረኽብሉ ልክዕ ሰዓት 10፡00 ቅ/ቀ 
ኣብ ኣስመራ ዩኒቨርሲቲ ዝርከብ ጨ/ቤ/ጽ/ኮለጅ ቢዝነስን ማሕበራዊ ስነ-ፍልጠትን 
ዓዲ-ቐይሕ ብወግዒ ጨረታ ይኽፈት።
6. መኽበሪ  ጨረታ (10,000) ናቕፋ ብCPO ወይ ድማ ብካሽ የትሕዝ። 
7.ንተወሳኺ ሓበሬታ ኣብ ኣስመራ ዝርከብ ጨ/ቤ/ጽ/ኮለጅ ቢዝነስን ማሕበራዊ ስነ-
ፍልጠትን (ህንጻ ላዕለዎት ትካላት ትምህርቲ) ብምምጻኣ ወይ ድማ ብቁ ተሌፎን 
08371388/07311099 ብምድዋል ክትውከሱ ትኽእሉ።
8. ሰነድ ጨረታ ንምውሳድ ዘይምለስ 100 ናቕፋ ብምኽፋል ክትወስዱ ትኽእሉ።
ሓበሬታ ንዝደሊ፦ ሰነድ ጨረታ ንምውሳድ ኣብ ቁ 308 ወይ ድማ ኣብ ቁ309 
ጨ/ቤ/ጽ/ኮለጅ ቢዝነስን ማሕበራዊ ስነ-ፍልጠትን ዓዲ-ቐይሕ ኣስመራ ዩኒቨርሲቲ 
ብምምጻኣ ክትወስዱ ትኽእሉ።
9. ኮለጅ ቢዝነስን ማሕበራዊ ስነ-ፍልጠትን ዓዲ-ቐይሕ ዝሓሸ ኣማራጺ ምስ ዝረክብ 
ጨረታ ብምሉእ ወይ ብኸፊል ናይ ምስራዝ መሰሉ ዝተሕለወ እዩ።

 ኮለጅ ቢዝነስን ማሕበራዊ ስነ-ፍልጠትን ዓዲ-ቐይሕ

ወ/ሮ ጽገሬዳ ተወልደ ሃይለ፡ ዝተፈቕደለን ናይ ምጽራይን ምስላጥን ንግዳዊ 
ትካለን (OCEAN CLEARING & FORWARDING) ተባሂሉ ክስየመለን 
ስለዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም ኣካል እንተሎ 
ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። እንተዘይኮይኑ፡ 
ዝቃወም ኣካል ከምዘየለ ተቖጺሩ እዚ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ዶልፊን ምሻጥ ዓሳ ሓ/ዝ/ብ/ማ ብዕለት 22/03/24 ኣብ ዝገበሮ ኣኼባ፡ ስዒቡ 
ዝርከብ ውሳነታት ኣሕሊፉ። ካብ ነፍ/ሄር ነጋሽ ኪዳነ ዝነበሮም 30 ብርክታት ናብ 
ውላዶም ፍስሃየ ነጋሽ ብውህብቶ ምስግጋር ኣጽዲቑ። ካብ ነፍ/ሄር መስፍን 
ዓንደጽየን ተ/ብርሃን ዝነበሮም 30 ብርኪ ናብ ወረስቶም ክሰጋገር ውሳነ ኣጽዲቑ።
በዚ መሰረት መተሓዳደሪ ሕጊ ዓ/1 ናይ ኣባላት ማሕበር ብርክታት በዚ ዝስዕብ 

ተመዝጊቡ ኣሎ።
ስም ኣባላት                                 ብርኪ      ዋጋብርኪ/ናቕፋ
1. ኣቶ ይሕደጎ ሰሎሙን ወልደኣብዝጊ          30       3,000.00
2. ኣቶ ወልደስላሴ ኣስገዶም በራኺ             30       3,000.00
3. ኣቶ ፍስሃየ ነጋሽ ኪዳነ-                     30       3,000.00
4. ወረስቲ መስፍን ዓንደጽየን  

     ወኪል ኣስቴር መስፍን                     30       3,000.00
5.ኣቶ ገብሪሂወት ገብሩ ሰሎሙን               30       3,000.00

                      ዶልፊን ምሻጥ ዓሳ ሓ/ዝ/ብ/ማ

ኣብ ምም/ን/ዞባ ጸጸራት ኣብ ጋራጅ የማነ ገብርኣብ ፊት ቤት ማእሰርቲ ጸጸራት 
ባትላሜራ ተኻራያይ ዝኾንኩ፡ ነጋሲ ኪዳነ ገብረማርያም ዝተበሃልኩ፡ ብስም ወ/ሮ 
ለተብርሃን ሃይለሚካኤል እሙን ትፍለጥ ደም በጊዕ ዝሕብራ ቶዮታ ሳርፍ ዝዓይነታ 
ሰሌዳ ቁ.ER-1-A-5169 ቁጽሪ ቻሲ LN130-0023833 ዝኾነት ሞተረ ዘይብላ 
መኪና ባትላሜራ ጥራይ ክትዕረ ኣቶ ስምኦን ዘርኣይ ናብ ጋራጅና ኣብ ወርሒ 
11/2021 ኣእትዩዋ ናይ መዓረዪኣ ሕሳብ ገይርና ገንዘብ ከይከፈለና ምስከደ 
ክሳብ ሕጂ ደሃያ ስለዘይገበረ፡ ደሊና’ውን ስለ ዝሰኣንናዮ፣ ዋና እየ ዝብል ሰነዳቱን 
መርትዖታቱን ሒዙ ናይ መዐረዪኣ 14.000.00 (ዓሰርተ ኣርባዕተ ሽሕ) ናቕፋ 
ብተወሳኺ ናይ ኮፍ ዝበለቶ ንወርሒ ብሕሳብ ናቕፋ 500.00X12X3 ዓመት 
ተሓሲቡ ናቕፋ 18,000.00+14,000.00= 32,000.00 (ሰላሳን ክልተን ሽሕ) ናቕፋ 
ገንዘብና ሒዙ መጺኡ ንብረቱ ክርከብ ወይ ድማ እዚ ምልክታ እዚ ብጋዜጣ ሓዳስ 
ኤርትራ ካብ ዝወጸሉ ኣብ ውሽጢ 10 መዓልቲ ስልጣን ካብ ዘሎዎ ቤት ፍርዲ 
ተቓውምኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ ትካልና በዛ 
መኪና እዚኣ ተሓታቲ ከመዘይኮነ ነፍልጥ። 

 ኣቶ ነጋሲ ኪዳነ ገብረማርያም

ሴም ዘርኣብሩኽ ተወልደ ምባል ተሪፉ፡ 
ደበሳይ ዘርኣብሩኽ ተወልደ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን13/1/25 ኣብ ቤ/ፍ ይቕረብ።

1ይ ቤት-ፍርዲ ሻምብቆ

ወ/ሮ ሰላም ሽማይ ተወልደ፡ ብዓል 
ቤተይ ኣቶ ደጀን ዑቕባብርሃን ሰረቐ 9 

ዓመታት ደሃይ ስለዘይገበረለይ፡ ብኣካል 
ወይ ብሕጋዊ ወኪል ፍትሕ ክፍጸመለይ 
ስለዝበለት፣ ዝቃወም እንተሎ፡ ን14/1/25 
ኣብ ቤ/ፍ ይቕረብ።

1ይ ቤት-ፍርዲ ጎልጅ

መብራት ብርሃነ መሓሪ ምባል ተሪፉ፡ 
መብራህቱ ብርሃነ መሓሪ ተባሂሉ 
ይተኣለመለይ ስለዝበለ፣ ዝቃወም እንተሎ፡ 
ን14/1/25 ኣብ ቤ/ፍ ይቕረብ።

ምልክታምልክታምልክታምልክታ
ናጽነት ደስበለ -  ሳምራዊት መለስናጽነት ደስበለ -  ሳምራዊት መለስ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
“ኢሳቕ፡ ኣብዚ እዋን ዝበለጸ ኣጥቃዓይ ፕሪመር ሊግ እዩ” ካራገር

ኢሳቕ፡ ኩሉ ዘማልአ ዘመናዊ ኣጥቃዓይ

ጂሚ ካራገር፡ ድሕሪ ናይ ሰኑይ ምሸት 
ጸወታታት ፕሪመር ሊግ፡ ኣብዚ እዋን ኣብ 
ብሉጽ ቁመና ንዘሎ ኤርትራዊ ሽወደናዊ 
ኣጥቃዓይ ኒውካስል ኣሌክሳንደር ኢሳቕ 
መጒሱ።
  ንፕሪመር ሊግ ብምምላኽ ሸቶ ናይ 

ምምዝጋብ ዓቕሚ ኣበሪኹ ዘሎ ኢሳቕ፡ 
ብቕድሚ ትማሊ፡ ንቐዳመይቲ ሸቶ ኣብ 
ልዕሊ ማንቸስተር ዩናይትድ ብርእሱ ገጭዩ 
ምምዝጋቡ ይዝከር። እዚ ቆማት ተጻዋታይ፡ 
ኣብዛ ትማሊ ዝተዛዘመት ወርሒ ታሕሳስ 
ጥራይ፡ ሻሙነይቲ ናይ ሊግ ሸቶኡ እዩ 
ኣመዝጊቡ፣ ልዕሊ ዝኾነ ተጻዋታይ ከኣ 
ይስራዕ።
  ብተኸታታሊ ኣብ ሽዱሽተ ተኸታታልቲ 

ግጥማት ፕሪመር ሊግ ሸቶ ዘመዝገበ ኢሳቕ፡ 
ኣብተን ኣብዚ ወቕቲ ዝተሰለፈለን 17 ናይ 
ሊግ ግጥማት 12 ሸቶታት ኣቚጺሩ ኣሎ። 
ምስ ኮል ፓልመር ተደሪቡ ድማ፡ ሳልሳይ 
ዝለዓለ ኣመዝጋቢ ይርከብ።
  ኢሳቕ፡ ብዘለዎ ምልከት ኵዕሶን ዘቐብለን 

ናይ ሸቶ ዕድላትን ከምኡ’ውን፡ ክንዮ ናይ 
ማእከል ኣጥቃዓይ ኣብ ዝተፈላለየ ቦታ 
ክስለፍ ዝኽእልን ንኣሰልጣኒኡ ኣማራጺታት 
ዝህብን፣ ንመጋጥምቱ ጸቕጢ ዝገብር ጻዕራም 
ተጻዋታይ፣ ሓደ ንሓደ ተጻዋታይ ክሓልፍ 
ዘይሽገር፣ 1.93 ሜተሮ ቍመት ስለዝውንን 
ከኣ፡ ብላዕሊ ንዝመጻ ኵዕሳሱ ብርእሱ ገጭዩ 
ከመዝግብ ዝኽእል ብምዃኑ፡ ሓደ ካብቶም 
ናይዚ እዋን ዘመናውያን ኣጥቃዕቲ ይጽዋዕ። 
  በዚ ዝውንኖ ውልቃዊ ብቕዓት፡ ካብ 

ዝሓለፉ ዓመታት ጀሚሩ ኣብ ራዳር 
ዓበይቲ ክለባት ኤውሮጳ ኣትዩ ይርከብ። 

ብፍላይ ኣብዚ ወቕቲ ዘርእዮ ዘሎ ወሃ ዘበለ 
ብቕዓት፡ በታ ከይትኸስሮ ስግኣት ኣሕዲራ 
ዘላ ጋንታኡ፡ መልቀቒ ዋጋ 150 ሚልዮን 
ፓውንድ ተተሚኑ ኣሎ። ኣብ ክራማት 
2022 ብ63 ሚልዮን ፓውንድ ዘፈረመቶ 
ኒውካስል፡ ክሳብ ሰነ 2028 ዝጸንሕ ውዕል 
ኣፈሪማቶ እያ።
  ካራገር፡ ብዛዕባ መልቀቒ ዋጋ ኢሳቕ ኣብ 

ዝተሓተተሉ፡ “ኣሌክሳንደር፡ ድንቂ ተጻዋታይ 

እዩ። 150 ሚልዮን ፓውንድ እንተዝህልወኒ፡ 
ንዝኾነት ዝደለየቶ ጋንታ ምሸፈንኩላ ነይረ።” 
ክብል፡ ዝግበኦ ዋጋ ምዃኑ ገሊጹ። 
  “ኢሳቕ፡ ኣመዝጋቢ ሸቶ ጥራይ 

ኣይኮነን። ኣቐባልን ዕድላት ዝፈጥርን እዩ። 
ኣብ ስታድዩም ብኣካል ተረኺበ ክጻወት 
ከሎ ዝረኣኹላ መዓልቲ ብፍጹም ኣይርሰዓን 
እየ። ኣብ ሜዳ ሊቨርፑል - ቅድሚ ክልተ 
ወይ ሰለስተ ዓመታት ኣቢሉ እዩ። ሸቶ 

ኣመዝጊቡ፡ ኣታሊሉ ይሓልፍ፣ ሸቶ ናይ 
ምምዝጋብ ዕድል እንተረኺቡ ከኣ፡ ብፍጹም 
ሓደ ካብቶም ክስሕቱዋ ዘይትጽበዮም እዩ። 
ኣብ ቅድሚ ልዳት ኣዝዩ ርጉእ እዩ።” 
ብምባል ገሊጽዎ እዚ ናይ ቅድም ተኸላኻሊ 
ሊቨርፑል፡ “ኣብዚ እዋን ዝበለጸ ኣጥቃዓይ 
ፕሪመር ሊግ እዩ።” ክብል እውን ኣድኒቕዎ። 
  ኢሳቕ፡ ድሕሪ ዓወት ኣብ ልዕሊ ዩናይትድ፡ 

ብዛዕባ ጋንታኡ ኣንቢራትሉ ዘላ ዋጋ ተሓቲቱ 

ነይሩ። እዚ ወዲ 25 ዓመት ኣጥቃዓይ፡ “ንዓይ 
ኣተኵሮይ ዝቕይር ኣይኮነን። ከምዝመስለኒ 
ንዓኹምን ንደገፍቲን እዩ ዝያዳ መዛረቢ 
ዝኾነኩም። ኣብ ፍርቂ ዓመት ውድድር እየ 
ዘለኹ፡ ኩሉ ኣተኵሮይ ኣብ ሜዳ እዩ ዘሎ።” 
ኢሉ። 
  ሓንቲ ካብተን ንኢሳቕ ደልየንኦ 

ዘለዋ ክለባት ምዃና እትግለጽ ሊቨርፑል፡ 
መተካእታ መሓመድ ሳላሕ ክኾና ሓጽያቶ 
ከምዘላ እዩ ዝዝረብ። መጻኢኡ ኣብዛ ጋንታ 
ንጹር ዘየለ ሳላሕ፡ ውዕሉ ምስ ምዝዛም እዚ 
ወቕቲ እዩ ክውድእ። 
  ካብ ዝሓለፉ ዓመታት ጀሚሩ ግና፡ 

ስም ኢሳቕ ምስ ኣርሰናል ተኣሳሲሩ ክለዓል 
ጸኒሑ እዩ። ኣርሰናል፡ ሓደን መሰረታዊን 
ጸገማ፡ ብሉጽ ናይ ማእከል ኣጥቃዓይ ዘይብላ 
ምዃኑ እዩ ዝግለጽ። ኢሳቕ፡ ሽግራ ክፈትሓላ 
ከምዝኽእል ከኣ ይእመት። ቸልሲን ፒኤስጂን 
እውን፡ ብተመሳሳሊ ስመን ይጽዋዕ እዩ።
  እንተ ኣብዛ ትማሊ ዝተዛዘመት ዓመት 

(ወቕቲ ዘይኮነ ዓመተ 2024 ጥራይ) 25 ናይ 
ሊግ ሸቶታት ዘመዝገበ ኢሳቕ (ናይ ቅድም 
ኣጥቃዓይ ኒውካስል ኣላን ሽረር እዩ፡ ኣብ ሓደ 
ዓመት/ካላንደር 27 ሸቶታት ብምምዝጋብ፡ 
ኣብዛ ጋንታ ኣብ ቅድሚት ዝርከብ) ግና፡ 
ንጋንታኡ ናብ ሻምፕዮንስ ሊግ ዘእቱ 
ደረጃ ከትሕዛ እዩ ባህጉ። ንዓመታ ኣብዚ 
ውድድር ክትሳተፍ እንተኽኢላ ከኣ፡ ምስኣ 
ክጸንሕ ከምዝእኽል ይእመት። ኣብ ሃገርና 
ካብተን ዝበዝሓ ደገፍቲ ዘለወን ክለባት ዝኾና 
ኣርሰናል ወይ ሊቨርፑል ምስ ዘፈርማኦ ግና፡ 
ንዕኡ ዝበለጸ ዕብየት ምኾነ፣ ኤርትራውያን 
ከኣ፡ ብቐረባ ኣብ ዓበይቲ ውድድር 
ምተኸታተልዎ ነይሮም ዝብል ርእይቶ ኣለኒ።

ኣንቶንዮ፡ ካብ ሆስፒታል ተፋንዩ

ኩንሃ ተቐጺዑኩንሃ ተቐጺዑ
ኣጥቃዓይ ዎልቭስ ማቲያስ ኩንሃ፡ ዝሓለፈ 

ወርሒ ታሕሳስ ምስ ኣባል ጸጥታ ክለብ 
ኢፕስዊች ታውን ብምብኣሱ፡ ንኽልተ 
ግጥማት ክቕጻዕ፡ ማሕበር ኵዕሶ እግሪ 
እንግሊዝ ወሲኑ።
  እዚ ብራዚላዊ፡ ንሓደ ኣባል ጸጥታ 

ናብ ብሪስቶል ሲቲ ተጓዒዛ ኣብ እተካይዶ 
ግጥም፡ ክበኵር እዩ።
  ብዘይካ’ዚ፡ ኩንሃ፡ 80 ሽሕ ፓውንድ 

ክኸፍሎ’ውን ተወሲኑሉ ኣሎ።
  እዚ ባእሲ፡ ናብ ዎልቭስ ተጓዒዛ እትጻወት 

ዝነበረት ኢፕስዊች፡ ኣብ መበል 94 ደቒቕ 
ብመገዲ ጃክ ታይሎር መዐወቲት ሸቶ 
ድሕሪ ምምዝጋባ እዩ ተላዒሉ። እቲ 2ብ1 
ዝተዛዘመ ጸወታ ከኣ፡ ንመዝነት ምስልጣን 
ዓላሚ ዎልቭስ ጋሪ ኦኔል ዋጋ ዘኽፈለን ካብ 
ቦታኡ ዝኣለየን ነይሩ። እዛ ጋንታ፡ ንቦታኡ 
ብቪክቶር ፐረይራ ከምዝተከኣቶ’ውን 
ይዝከር።
  ሓደ ካብ ወሰንቲ ተጻወትቲ ዎልቭስ 

ዝኾነ ኩንሃ፡ ዛጊት ኣብዚ ወቕቲ ካብ 19 
ናይ ፕሪመር ሊግ ግጥማት፡ 10 ሸቶታት 
ኣመዝጊቡ ኣሎ።

ድሕሪ’ቲ ዘጋጠሞ ሓደጋ መኪና ኣብ 
ሆስቲፓል ተዓቚቡ ዝጸንሐ ተጻዋታይ ዌስት 
ሃም ሚቻዪል ኣንቶንዮ፡ ትማሊ ካብ ሆስፒታል 
ናብ ገዛኡ ተፋንዩ። 
  ኣንቶንዮ፡ ብ7 ታሕሳስ እዩ መኪና 

እናመረሐ እንከሎ፡ ካብ መስመሩ ብምውጻእ 
ምስ ገረብ ተጋጭዩ፡ ከቢድ ሓደጋ 
ኣጋጢምዎ። ሰሪ’ዚ ኣሰንባዲ ሓደጋ፡ እግሩ 
ዝተሰበረ ኮይኑ፡ ኣብ ገለ ክፋል ኣካላቱ’ውን 
መጕዳእቲ ወሪድዎ እዩ።

ሩኒን ፕለይማውዝን፡ ብናይ ሓባር ምርድዳእ ሩኒን ፕለይማውዝን፡ ብናይ ሓባር ምርድዳእ ተፈላልዮምተፈላልዮምዱራን ተኸሲሱዱራን ተኸሲሱ
ዋይን ሩኒንን እታ ዝዕልማ ዝነበረ 

ፕለይማውዝን፡ ብናይ ሓባር ምርድዳእ 
ከምዝተፈላለዩ፡ ትማሊ እታ ክለብ ኣፍሊጣ።
  እዚ እንግሊዛዊ ናይ ቅድም ፍሉጥ 

ተጻዋታይ፡ ኣብ ወርሒ ግንቦት እዩ፡ መዝነት 
ምዕላም እዛ ኣብ ካልኣይ ዲቪዥን ኵዕሶ 
እግሪ እንግሊዝ (ሻምፕዮንስሺፕ) እትጻወት 
ክለብ ተቐቢሉ። ጉዕዞኡ ግና፡ ዕዉት ክኸውን 
ኣይከኣለን። እዛ ጋንታ፡ ካብ 23 ግጥማት ኣብ 
13 ክትሰዓር እንከላ፡ ኣርባዕተ ዓወት ኣመዝጊባ 
ሽዱሽተ ከኣ ማዕረ ብምውጻኣ፡ ብ18 ነጥቢ 
መወዳእታ መበል 24 ተሰሪዓ ትርከብ። 
  በዚ ከኣ፡ ናይ መወዳእታ ዓወቱ 5 ሕዳር 

ዘመዝገበ ሩኒ፡ ብናይ ሓባር ምርድዳእ መዝነት 
ለቒቑ ኣሎ።
  ሓደ ካብቶም ኣብ ምስልጣን 

ዘይዕዉት ግዜ ዘሕልፉ ዘለዉ ናይ ቅድም 

እንግሊዛውያን ተጻወትቲ ዝኾነ ሩኒ፡ ድሕሪ 
ኣርባዕተ ኣዋርሕ ካብ ቢርሚንግሃም ምብራሩ 
እዩ፡ ነዛ ክለብ ተቐቢሉዋ። እዚ ወዲ 39 
ዓመት ናይ ቅድም ኣጥቃዓይ ማንቸስተር 

ዩናይትድ፡ ኣብተን ኣቐዲሙ ዝዓለመን ደርቢ 
ካውንቲን ኣመሪካዊት ክለብ ዲሲ ዩናይትድን 
እውን፡ ኣብ ሓጺር ግዜ ስልጣኑ ክለቅቕ እዩ 
ተቐሲቡ።

ኣጥቃዓይ ኣስቶን ቪላ ጆን ዱራን፡ 
ብማሕበር ኵዕሶ እግሪ እንግሊዝ ተኸሲሱ።
   ዱራን፡ ዝሓለፈ ሓሙስ ብኒውካስል 3ብ0 

ኣብ ስተሰዓሩሉ ናይ ቦክሲን ደይ ጸወታ፡ ኣብ 
መበል 32 ደቒቕ ብቐይሕ ካርድ ምብራሩ 
ይዝከር። ብውሳነ ዳኛ ብምቝጥዑን ካብ ሜዳ 
ምስ ወጸ መስተዪ ማይ ብምቕልዑን ድማ 

መደብ ጸወታ

ኢፕስዊች ብጉንቦ ኢዱ ብምህራሙን 
መነጽር ዓይኒ ካብ ገጹ መንዚዑ ብምውጽኡን 
እዩ ተኸሲሱ ጸኒሑ። 
  በዚ ከኣ፡ ጋንታኡ ዝመጽእ ሰኑይ ኣብ 

ፕሪመር ሊግ ምስ ኖቲንግሃም፡ ቀዳም 11 
ታሕሳስ ከኣ፡ ኣብ ሳልሳይ ዙርያ ኤፍ.ኤ ካፕ 

እዩ፡ በቲ ማሕበር ክሲ መጺእዎ ዘሎ። 
  በታ ቀጥታ ዝተዋህበቶ ቀያሕ ካርድ 

ሰለስተ ጸወታታት (ድሮ ሓንቲ ሰኑይ ምሸት 
ሓሊፋትሉ ኣላ) ዝተቐጽዐ እዚ ኮሎምብያዊ፡ 
ተወሳኺ መቕጻዕቲ ክመጽኦ ይኽእል እዩ። 
ዱራን፡ ክሳብ ዓርቢ መልሲ ክህብ’ውን ኣለዎ።

ሎሚሎሚ
ፕሪመር ሊግፕሪመር ሊግ

ብረንትፎርድ - ኣርሰናል 8፡30 ድ.ቀ



ሓዳስ   ኤርትራ

ዜና ወጻኢዜና ወጻኢዜና ወጻኢዜና ወጻኢ

ሩስያ ባህርያዊ ጋዝ ናብ ማልዶቫ ምልኣኽ ኣቋሪጻቶፈደረሽን ሩስያ፡ ናብ ማልዶቫ ክትልእኮ 
ዝጸንሐት ባህርያዊ ጋዝ ካብ ሎሚ 1 
ጥሪ ጀሚራ ደው ከተብሎ ምዃና 
ድሕሪ ምሕባራ፡ ኣብታ ሃገር ከቢድ 
ሕጽረት ጸዓት ከጋጥም ከምዝኽእል 
ይግለጽ ኣሎ።
ማልዶቫ፡ ኣቐዲማ ዝሸመተቶ ዋጋ 

ኣስታት 709 ሚልዮን ዶላር ዝግመት 
ባህርያዊ ጋዝ ዕዳኡ ብዘይምኽፋላ፡ 
መንግስቲ ሩስያ ነቲ ናይ ምቁራጽ 
ስጉምቲ ክወስድ ከምእተገደደ’ዩ 
ዝሕበር ዘሎ።
ሩስያ፡ ዓመታዊ ኣስታት 2 ቢልዮን 

ሜተር-ክዩብ ባህርያዊ ጋዝ ናብ ማልዶቫ 
ከምእትልእኽ ዝሕብሩ ጸብጻባት፡ እቲ 
ሰደድ ምሉእ ብምሉእ ምስ ዘቋርጽ፡ 
እታ ሃገር ኣብ ከቢድ ቅልውላው 
ክትኣቱ ከምእትኽእል’ዮም ሰብ-መዚ 
ማልዶቫ ዘጠንቅቑ ዘለዉ። 
ድሕሪ’ቲ ብመንግስቲ ሩስያ ዝተወስደ 

ሓድሽ ውሳነ፡ ናብ ዝተፈላለዩ ከባቢታት 
ማልዶቫ ባህርያዊ ጋዝ ክልእኽ ዝጸንሐ 
‘ቲራስፖልትራንስጋዝ’ ዝተሰምየ 
ኩባንያ ሩስያ፡ ን12 ትካላት መንግስቲ 

ማልዶቫ ክዕድሎ ዝጸንሐ ባህርያዊ 
ጋዝ ምሉእ ብምሉእ ደው ከምዘበሎ 
ኣፍሊጡ።
በቲ መንግስቲ ሩስያ ወሲድዎ ዘሎ 

ስጉምቲ፡ ስሎቫክያ፡ ኢጣልያ፡ ሃንጋሪን 
ኣውስትርያን እውን ብኣሉታ ክጽለዋ 
ከምዝኽእላ እዩ ዝሕበር ዘሎ።
ድሕሪ ምውላዕ ኲናት ዩክሬን፡ 

ማልዶቫ ሓንቲ ካብ’ተን ምስ ሃገራት 
ምዕራብ ዝወገና ሃገራት ኤውሮጳ 
ምዃና’ዮም ጸብጻባት ዘመልክቱ።

ኣመሪካ፡ ዋጋ 6 ቢልዮን ዶላር ኣጽዋር ናብ ዩክሬን ትልእኽ
ሕቡራት መንግስታት ኣመሪካ፡ ተወሳኺ 

6 ቢልዮን ዶላር ዝዋግኡ ወተሃደራዊ 
ሓገዝ፡ ናብ ዩክሬን ከምዝለኣኸት ይሕበር 

ኣሎ።
ስልጣኑ ከረክብ ሒደት ሰሙናት 

ጥራሕ ተሪፈንኦ ዘለዋ ፕረዚደንት 

ጆ-ባይደን፡ ንዩክሬን ክህቦ ዝጸንሐ 
ወተሃደራዊ ደገፍ ብዓይነትን መጠንን 
ክብ ከምዘበሎ ዝጠቐሱ ጸብጻባት፡ ጸጥታ 
ናይ’ታ ሃገር ንምውሓስ’ውን ተወሳኺ 
2.5 ቢልዮን ዶላር ባጀት ሰሊዑ ከምዘሎ 
ኣመልኪቶም።
እቲ ዝወሃብ ወተሃደራዊ ሓገዝ ዓይነቱ 

ዛጊት ከምዘይተፈልጠ ዝገለጹ እቶም 
ጸብጻባት፡ ጸረ-ድሮናት፡ ጸረ-ታንክታት፡ 

ሮኬታትን ከቢድ-ብረትን ዘጠቓለለ 
ክኸውን ከምዝኽእል ግን ሓቢሮም።
ምምሕዳር ጆ ባይደን፡ ክሳብ መወዳእታ 

ናይ ስልጣን ግዚኡ ናብ ዩክሬን ዝልእኮ 
ወተሃደራዊ ሓገዝ ከምዘይቋረጽ’ዩ 
ዝሕብር ዘሎ።
ፈደረሽን ሩስያ ግን፡ እቲ ካብ ኣመሪካን 

ካልኦት ሃገራት ምዕራብን ንዩክሬን ዝወሃብ 
ዘሎ ወተሃደራዊ ሓገዝ፡ ነቲ ግጭት 

ሓደገኛ ኣንፈት ከትሕዞ ከምዝኽእል እያ 
ተጠንቅቕ።
ብመሰረት ጸብጻባት፡ ኲናት ዩክሬን 

ኣብ 2022 ካብ ዝጅምር ንደሓር ጥራይ፡ 
ኣመሪካ ኣስታት 183 ቢልዮን ዶላር 
ዝግመት ወተሃደራዊ ሓገዝ ናብ ዩክሬን 
ልኢኻ ኣላ።
እተን ካልኦት ሃገራት ምዕራብ ድማ፡ 

ብድምር ኣስታት 200 ቢልዮን ዶላር 
ዝዋጋኡ ወተሃደራዊ ኣጽዋር ንዩክሬን 
ከምዝሃብኣ፡ እቶም ጸብጻባት ወሲኾም 
ይጠቕሱ።

መራሒ ደ/ኮርያ ክእሰር ትእዛዝ ተመሓላሊፉ
ቤት-ፍርዲ ደቡብ-ኮርያ፡ ፕረዚደንት’ታ 

ሃገር ዮን ሶክ ዮል ክእሰር ትእዛዝ 
ከምዘመሓላለፈ ይሕበር ኣሎ።
ፕረዚደንት ዮን፡  ደቡብ-ኮርያ 

ብወተሃደራዊ ሕጊ ክትምራሕ፡ ኣብ 
ዝሓለፈ ወርሒ ታሕሳስ ብዘሕለፎ 
ኣካታዒ ውሳነ እዩ ተኸሲሱ ጸኒሑ።
እቲ ፕረዚደንት፡ መርመራ ንኽግበረሉ 

በቲ ቤት-ፍርዲ ንዝቐረበሉ ሰለስተ 
ጻውዒታት ዕሽሽ ድሕሪ ምባሉ እዩ ክእሰር 
ተወሲኑ ዘሎ።
ፕረዚደንት ዮን፡ ንሓጺር ግዜ ዝጸንሐ 

ወተሃደራዊ ሕጊ ካብ ዝእውጅ ንደሓር 
ኣብታ ሃገር ፖለቲካዊ ቅልውላው 
ኣስፋሕፊሑ ከምዘሎ ዝሕብሩ ጸብጻባት፡ 
ኣብዚ እዋን እቲ መራሒ ካብ ስልጣኑ 
ተኣልዩ ከምዝርከብ የመልክቱ።
እቲ ተመሓላሊፉ ዘሎ ናይ ማእሰርቲ 

ውሳነ ኣብ ግብሪ እንተ ውዒሉ፡ 

ፕረዚደንት ዮን እቲ ናይ መጀመርያ 
ኣብ ስልጣን እንከሎ ማእሰርቲ ዝገጠሞ 
መራሒ ደቡብ ኮርያ ከምዝኸውን እዩ 
ዝሕበር ዘሎ።
እቲ ናይ ማእሰርቲ ውሳነ ድሕሪ 

ምምሕልላፉ፡ ጉጅለ ተጣበቕቲ ሕጊ፡ 
ወተሃደራዊ ሕጊ ምእዋጅ ሕገ-

መንግስታዊ መሰል እቲ ፕረዚደንት 
ምዃኑ ብምሕባር፡ መርመርቲ ደቡብ-
ኮርያ ክኣስርዎ ከምዘይክእሉ  ኣፍሊጦም።
በዚ ኸኣ፡ እቲ ወጺኡ ዘሎ ትእዛዝ 

ማእሰርቲ፡ ኣብ ግብሪ ክውዕል ዘለዎ 
ተኽእሎ ትሑት ክኸውን ከምዝኽእል 
እዩ ዝሕበር ዘሎ።

ፓኪስታን - ንኲናት ቓዛ ዝቃወም ሰላማዊ ሰልፊ ይካየድ
ኣብ ፓኪስታን፡ ኲናት ቓዛ ደው ክብል 

ዝጽውዕ ሰፊሕ ሰላማዊ ሰልፊ ይካየድ 
ኣሎ።
እዞም ኣብ ጎደናታት ከተማ ኢስላማባድ 

ሰልፊ ዘካይዱ ዘለዉ ብኣሽሓት ዝቑጸሩ 
ፓኪስታናውያን፡ እስራኤል ኣብ ወሽመጥ 
ቓዛ ንእተካይዶ ዘላ ኣልማሚ ደብዳብ 
ብቕልጡፍ ደው ከተብሎ እዮም ዝጽውዑ 
ዘለዉ።
ኣብ ወሽመጥ ቓዛ ብዝቕጽል ዘሎ ደብዳብ 

እስራኤል፡ ዛጊት ቆልዓ-ሰበይቲ ዝርከብዎም 
ኣስታት 45,300 ፍልስጤማውያን 
ተቐቲሎም ከምዘለዉ’ዮም ጸብጻባት 
ዘመልክቱ።
እዚ ከምዚ ኢሉ እንከሎ፡ ንዝሰፍሐ ክፋል 

የመን ተቘጻጺሩ ዝርከብ ዕጡቕ ጉጅለ 
ሑቲ፡ ኣብ ከተማ ቴል-ኣቪቭ ንዝርከብ 
መዓርፎ ነፈርቲ ‘ቤን ጉርዮንን’፡ ከምኡ 

ድማ ኣብ ምብራቕ ከተማ እዮርሳሌም 
ንዝርከብ መደበር ጸዓት ዒላማ ዝገበረ ናይ 
ሚሳይል መጥቃዕቲ ከምዝፈጸመ ይሕበር 
ኣሎ።
እንተኾነ፡ ብመጥቃዕቲ ናይ’ቲ ልዕሊ 

ድምጺ ዝውንጨፍ ባለስቲካዊ ሚሳይል፡ 
ኣብ ሰብ ይዅን ኣብ ንብረት ንዝወረደ 
ዕንወት ብዝምልከት ብመንግስቲ እስራኤል 
ዝተዋህበ ሓበሬታ ከምዘየለ ተፈሊጡ ኣሎ።
ሑቲ፡ ኣብ ዝሓለፈ ቀረባ መዓልታት’ውን 

ንመዓርፎ-ነፈርቲ ቤን-ጉርዮን ዒላማ ዝገበረ 
ተመሳሳሊ መጥቃዕቲ ኣካይዱ ምንባሩ 
ይዝከር።
ቀዳማይ ሚኒስተር እስራኤል ቤንያሚን 

ናታንያሁ፡ ሃገሩ ኣንጻር ሑቲ ድሮ ቃልሲ 
ጀሚራ ከምዘላ ብምሕባር፡ እቲ ጉጅለ ኣብ 
ልዕሊ እስራኤል ዘካይዶ ዘሎ መጥቃዕትታት 
ከቢድ ዋጋ ክኸፍለሉ ምዃኑ ኣጠንቂቑ።

ፑቲን ንዘይሕጋውያን ስደተኛታት የጠንቅቕ
ፕረዚደንት ፈደረሽን ሩስያ ቪላድሚር 

ፑቲን፡ ኣብ ሃገሩ ዘለዉ ሕጋዊ መንበሪ 
ፍቓድ ዘይብሎም ስደተኛታት፡ ካብ ሎሚ 
1 ጥሪ ጀሚሮም ሕጋዊ መንበሪ ፍቓድ 
ክሕዙ ጸዊዑ።
ኣብ ሩስያ ክነብሩ ድሌት ዘለዎም 

ስደተኛታት፡ ንዅሉ’ቲ ብመንግስቲ ዝወጸ 
ሕግታት ከማልኡ ከምዝግደዱ ዝጠቐሰ 
ፕረዚደንት ፑቲን፡ እዚ ምስ ዘይትግብሩ 
ግን ክሳብ 1 ሚያዝያ 2025 ኣብ ዘሎ ግዜ 
ብፍቓዶም ካብታ ሃገር ጠቕሊሎም ክወጹ 
ኣተሓሳሲቡ።
ኣብ ሩስያ ዝርከቡ ስደተኛታት ሕጋዊ 

መንበሪ ፍቓድ ንምርካብ ዝተፈላለየ 
መስርሓት ከምዝሓልፉ ዝጠቐሰ መንግስቲ 
ሩስያ፡ ኣሰር ኣጻብዕቲ(ዓሸራ) ምግባር፡ ብቋንቋ 
ሩስያ ዝተዳለወ ፈተናታት ምውሳድ፡ ከምኡ 
ድማ መርመራ ናይ ዝተፈላለዩ ሕማማት 

ምግባር ገለ ካብ’ቶም ብቐዳምነት ዝጥቀሱ 
መስርሓት ምዃኖም ኣረዲኡ።
ብተወሳኺ፡ ሰብ-መዚ ሩስያ፡ ካብ ዝመጽእ 

5 ለካቲት ጀሚሮም መንበሪ ፍቓድ 
ንዘይብሎም ወጻእተኛታት ብዘይ ውሳነ 
ቤት-ፍርዲ ክሰጉ ምዃኖም ተፈሊጡ ኣሎ። 
እዚ ብፕረዚደንት ቪላድሚር ፑቲን 

ወጺኡ ዘሎ ውሳነ፡ ድሕሪ’ቲ ኣብ ዝሓለፈ 
ወርሒ መጋቢት ኣብታ ሃገር ዝተፈጸመ 
ሂወት 145 ሰባት ዝለከመ ግብረ-ሽበራዊ 
መጥቃዕቲ ዝተበገሰ ምዃኑ’ዩ ዝሕበር።
ብመሰረት ስታስቲካውያን ጸብጻባት ሩስያ፡ 

ኣብዚ እዋን ኣብታ ሃገር ልዕሊ 400 ሽሕ 
ዘይሕጋውያን ስደተኛታት ኣለዉ።

ሚርያም ኣብርሃምሚርያም ኣብርሃም

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሸርኢት -137፡ ከባቢ ኣኽርያ
ጎደና ሰገነይቲ ቁ፡ 84፡ ፊት ቤት ትምህርቲ ጃልያ
ጎደና ሃገር ቁ.20፡ ፊት ምስጊድ ገዛ ባንዳ ጥልያን 

08370238
110680
119802

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ኣኽርያ 
ፋርማሲ ጃልያ

ቤት መሸጣ መድሃኒት ራህዋ

01/01/2025

